Монгол Улсын Их Хурлын 2005 оны 06 дугаар сарын 10-ны (баасан гариг) өдрийн нэгдсэн хуралдааныг 10 цаг 05 минутад Улсын Их Хурлын дэд дарга Д.Лүндээжанцан нээж гишүүдийн ирц, хэлэлцэх асуудлын дарааллыг танилцуулав.

Өглөөний нэгдсэн хуралдаанд ирвэл зохих 75 гишүүнээс 50 гишүүн ирж, 66.6 хувийн ирцтэй байв.


Гадаадад:  - Г.Батхүү, Ц.Баярсайхан, Д.Одбаяр, С.Отгонбаяр

Орон нутагт: -Р.Буд, Л.Гүндалай, М.Зоригт, Я.Санжмятав, О.Энхсайхан, Б.Эрдэнэбат

Чөлөөтэй: -Сүх.Батболд, Э.Бат-Үүл, Т.Ганди, Т.Очирхүү, Ч.Улаан, Я.Цанжид, Ц.Шаравдорж, Н.Энхбаяр


Өвчтэй: - Л.Гансүх, Ж.Гүррагчаа

Тасалсан: -Б.Батбаатар, Д.Бат-Эрдэнэ, Л.Одончимэд, М.Сономпил, Р.Эрдэнэбүрэн
НЭГ. Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Хэлэлцэж байгаа асуудалтай холбогдуулан Барилга, хот байгуулалтын яамны Газрын харилцаа, эрхийн бүртгэлийн бодлого, зохицуулалтын газрын дарга Д.Мөнхбаатар, Газрын харилцаа, геодези, зураг зүйн газрын дарга Ш.Батсүх, Нийслэлийн газрын албаны дарга Б.Төмөрхуяг, Улсын Их Хурлын Тамгын газрын нэгдүгээр нарийн бичгийн дарга Ж.Нарантуяа, Хуулийн хэлтсийн зөвлөх Н.Тунгалаг, Байнгын хорооны референт Д.Отгон, Д.Мягмарсүрэн нар байлцав.

Төсөл санаачлагчийн илтгэлийг Улсын Их Хурлын гишүүн, Гадаад хэргийн сайд Ц.Мөнх-Оргил танилцуулав.

Илтгэлтэй холбогдуулан Улсын Их Хурлын гишүүн Ж.Наранцацралт, Ч.Авдай, А.Бакей, С.Ламбаа нарын асуусан асуултад УИХ-ын гишүүн Ц.Мөнх-Оргил, С.Оюун, ажлын хэсгээс Төмөрхуяг нар хариулж нэмэлт, тайлбар хийв.

Хуралдаан 11.00-11.35 цагт завсарлав.

Улсын Их Хурлын гишүүн А.Мурат, Ц.Сүхбаатар, Р.Раш, Н.Батбаяр нарын асуусан асуултад УИХ-ын гишүүн Ц.Мөнх-Оргил, С.Оюун нар хариулж, нэмэлт тайлбар хийв.

Байгаль орчин, Дэд бүтэц, Эдийн засгийн байнгын хороодын хамтарсан хуралдааны дүгнэлтийг Улсын Их Хурлын гишүүн Ц.Дамиран танилцуулав.

Төсөв, Эдийн засгийн байнгын хороодын хамтарсан хуралдааны дүгнэлтийг Улсын Их Хурлын гишүүн Б.Цэрэнбалжир танилцуулав.

Байнгын хорооны дүгнэлттэй холбогдуулан УИХ-ын гишүүн Ц.Цэнгэл, Т.Бадамжунай, Р.Амаржаргал нарын асуусан асуултад УИХ-ын гишүүн Ц.Дамиран нэмэлт, тайлбар хийв.

Д.Лүндээжанцан: - Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслийг хэлэлцэх нь зүйтэй.

Зөвшөөрсөн 30

Татгалзсан 10

Бүгд 40 –75.0 хувийн саналаар дэмжигдлээ.

Уг асуудлыг 12 цаг 15 минутад хэлэлцэж дуусав.

ХОЁР.Монгол Улсын иргэнд газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл. Тогтоол хүчингүй болсонд тооцох тухай УИХ-ын тогтоолын төсөл /хэлэлцэх эсэх/

Хэлэлцэж буй асуудалтай холбогдуулан ажлын хэсэгт Газрын харилцаа, эрхийн бүртгэлийн бодлого, зохицуулалтын газрын дарга Д.Мөнхбаатар, Газрын харилцаа, геодези, зураг зүйн газрын дарга Ш.Батсүх, Нийслэлийн газрын албаны дарга Б.Төмөрхуяг, Улсын Их Хурлын Тамгын газрын Хуулийн хэлтсийн зөвлөх О.Баяраа, Байнгын хорооны референт Д.Отгон, Д.Мягмарсүрэн нар байлцав.

Төсөл санаачлагчийн илтгэлийг Барилга, хот байгуулалтын сайд Н.Батбаяр, Улсын Их Хурлын гишүүн Н.Баяртсайхан нар танилцуулав.

Илтгэлтэй холбогдуулан УИХ-ын гишүүн Р.Амаржаргал, А.Мурат, Р.Раш, Л.Пүрэвдорж, С.Ламбаа, Д.Дондог нарын асуусан асуултад УИХ-ын гишүүн Н.Батбаяр, Н.Баяртсайхан нар хариулж нэмэлт, тайлбар хийв.

Байгаль орчин, Эдийн засгийн байнгын хороодын хамтарсан хуралдааны  дүгнэлтийг УИХ-ын гишүүн Д.Ганхуяг танилцуулав.

Д.Лүндээжанцан: -Монгол Улсын иргэнд газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл, “Тогтоол хүчингүй болсонд тооцох тухай” УИХ-ын тогтоолын төслийг хэлэлцэх нь зүйтэй.

Зөвшөөрсөн 33

Татгалзсан 7

Бүгд 40 –82.5 хувийн саналаар дэмжигдлээ.

Д.Лүндээжанцан: - Монгол Улсын иргэнд газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй.

Зөвшөөрсөн З4

Татгалзсан 6

Бүгд 40 –85.0 хувийн саналаар дэмжигдлээ.

Уг асуудлыг 12 цаг 55 минутад хэлэлцэж дуусав.

Улсын Их Хурлын дэд дарга Д.Лүндээжанцан “Нийгмийн халамжийн тухай хуульд өөрчлөлт оруулах тухай” Монгол Улсын хуулийн эцсийн найруулгыг уншиж танилцуулав.

Эцсийн найруулгатай холбогдуулан УИХ-ын гишүүдээс асуулт, санал гарсангүй.

УИХ-ын гишүүд дээрх хуулийн эцсийн найруулгыг сонсов.

Үдээс өмнөх хуралдаан 12 цаг 55 минутад завсарлав.

Оройн хуралдаан 15 цаг 15 минутад эхэлж, ирвэл зохих 75 гишүүнээс 39 гишүүн ирж, 52.0 хувийн ирцтэй байлаа.

Гадаадад:  - Г.Батхүү, Ц.Баярсайхан, Д.Одбаяр, С.Отгонбаяр

Орон нутагт: -Р.Буд, Л.Гүндалай, М.Зоригт, Д.Одхүү Я.Санжмятав, О.Энхсайхан, Б.Эрдэнэбат


Чөлөөтэй: -Сүх.Батболд, Э.Бат-Үүл, Т.Ганди, Т.Очирхүү, Ч.Улаан, Я.Цанжид, Ц.Шаравдорж, Н.Энхбаяр, Д.Тэрбишдагва, Н.Батбаяр, Ж.Наранцацралт, Д.Туяа


Өвчтэй: - Л.Гансүх, Ж.Гүррагчаа


Тасалсан: -Б.Батбаатар, Д.Бат-Эрдэнэ, Л.Одончимэд, М.Сономпил, Б.Батбаяр, Х.Баттулга, Л.Гантөмөр, Б.Жаргалсайхан, Б.Мөнхтуяа, Л.Пүрэвдорж, М.Энхсайхан


ТАВ.Засгийн газрын мэдээлэл Сангийн сайд Н.Алтанхуяг /”Монголын Улсын эдийн засаг, нийгмийн хөгжлийн 2005 оны эхний 5 сарын явц байдал, тулгамдсан асуудлууд, цаашид төлөвлөж байгаа зарим арга хэмжээний талаар” сэдэв/ 

Хэлэлцэж буй асуудлаар ажлын хэсэгт Сангийн сайд Н.Алтанхуяг, төрийн нарийн бичгийн дарга Ч.Хүрэлбаатар, Эдийн засгийн нэгдсэн бодлогын газрын дарга Н.Энхбаяр, Төрийн сангийн газрын дарга Х.Пүрэвсүрэн, Салбарын бодлого, хөрөнгө оруулалтын газрын дарга Ю.Галсан, Төсвийн бодлого, зохицууулалтын газрын дарга Д.Баасанхүү, Төрийн захиргааны удирдлагын газрын дарга Д.Цогтбаатар, Зээл тусламжийн нэгдсэн бодлого, зохицуулалтын газрын орлогч дарга Т.Доржханд, Худалдан авах ажиллагааны бодлого, зохицуулалтын газрын орлогч дарга Т.Мягмарсүрэн, Гаалийн ерөнхий газрын дарга Х.Баатар, Татварын ерөнхий газрын дарга Л.Зориг, УИХ-ын Тамгын газрын Хяналт шалгалтын хэлтсийн зохион байгуулагч Ж.Оюунцэцэг нар оролцов.

"Монголын Улсын эдийн засаг, нийгмийн хөгжлийн 2005 оны эхний 5 сарын явц байдал, тулгамдсан асуудлууд, цаашид төлөвлөж байгаа зарим арга хэмжээний талаар” мэдээллийг Сангийн сайд Н.Алтанхуяг танилцуулав.

Мэдээлэлтэй холбогдуулан Улсын Их Хурлын гишүүн Г.Занданшатар, Ч.Раднаа, Д.Дондог, Б.Эрдэнэсүрэн, Ч.Авдай, Ц.Сүхбаатар, Ж.Батхуяг, Ц.Цэнгэл, С.Ламбаа нарын асуусан асуултад ажлын хэсгээс Н.Алтанхуяг, Х.Пүрэвсүрэн, Н.Энхбаяр, Т.Доржханд, Д.Баасанхүү, Ганболд нар хариулж, нэмэлт тайлбар хийлээ.

Уг асуудлыг 17 цаг 10 минутад хэлэлцэж дуусав.

Энэ өдрийн хуралдаан 17 цаг 10 минутад өндөрлөв.

Танилцсан:

ЕРӨНХИЙ НАРИЙН

БИЧГИЙН ДАРГА






Н.ЛУВСАНЖАВ

Тэмдэглэл хөтөлсөн:

Хуралдааны нарийн

бичгийн дарга






Г.НАРАНТУЯА

МОНГОЛ УЛСЫН ИХ ХУРЛЫН 2005 ОНЫ ХАВРЫН ЭЭЛЖИТ

ЧУУЛГАНЫ 6 ДУГААР САРЫН 10-НЫ ӨДРИЙН ХУРАЛДААНЫ

ДЭЛГЭРЭНГҮЙ ТЭМДЭГЛЭЛ

Д.Лүндээжанцан: -З8 гишүүн хүрэлцэн ирсэн байна. УИХ-ын хаврын ээлжит чуулганы 2005 оны 6 дугаар сарын 10-ны өдрийн нэгдсэн хуралдаан нээснийг мэдэгдье.

Өнөөдрийн чуулганы нэгдсэн хуралдаанаар хэлэлцэх асуудлыг танилцуулъя.

Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төсөл /хэлэлцэх эсэх/

Монгол Улсын иргэнд газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл. Тогтоол хүчингүй болсонд тооцох тухай УИХ-ын тогтоолын төсөл /хэлэлцэх эсэх/

Газрын тосны бүтээгдэхүүний тухай хууль, Аж ахуйн ажиллагааны тусгай зөвшөөрлийн тухай хуульд нэмэлт, өөрчлөлт оруулах тухай, Худалдаа аж үйлдвэрийн танхимын тухай хуулийн зарим заалтыг хүчингүй болсонд тооцох тухай, Гамшгаас хамгаалах тухай хуульд нэмэлт оруулах тухай, Онцгой албан татварын хуульд нэмэлт оруулах тухай хуулийн төсөл /хэлэлцэх эсэх/

Ипотекийн зүйлийг шүүхийн бус журмаар худалдан борлуулах журмын тухай болон Иргэний хуульд нэмэлт, өөрчлөлт оруулах тухай, Иргэний хэрэг шүүхэд хянан шийдвэрлэх тухай хуульд нэмэлт, өөрчлөлт оруулах тухай, Эд хөрөнгийн өмчлөх эрх, түүнтэй холбоотой эд хөрөнгийн бусад эрхийн улсын бүртгэлийн тухай хуульд нэмэлт, өөрчлөлт оруулах тухай, Банк, эрх бүхий хуулийн этгээдийн мөнгөн хадгаламж, төлбөр тооцоо, зээлийн үйл ажиллагааны тухай хуулийн зарим хэсгийг хүчингүй болсонд тооцох тухай хуулийн төсөл /хэлэлцэх эсэх/

Тамхины хяналтын тухай хууль, Аж ахуйн үйл ажиллагааны тусгай зөвшөөрлийн тухай хуульд нэмэлт оруулах тухай, Хууль хүчингүй болсонд тооцох тухай хуулийн төсөл /хэлэлцэх эсэх/

Засгийн газрын мэдээлэл /Засгийн газрын гишүүн, Сангийн сайд “Монгол Улсын эдийн засаг, нийгмийн хөгжлийн 2005 оны эхний 5 сарын явц байдал, тулгамдсан асуудлууд, цаашид төлөвлөж байгаа зарим арга хэмжээний талаар” мэдээлэл хийнэ. Эдгээр асуудлуудыг хэлэлцэхээр төлөвлөж байна.

Хэлэлцэх асуудалтай холбоотой санал гэж орохгүй. Сүхбаатар гишүүний саналыг сонсоё.

Ц.Сүхбаатар: -Асуудал хэлэлцэхийн өмнө хэлэлцмээр юм байна. Эхлээд Засгийн газарт тавьсан миний асуулгыг өнөөдрийн чуулганы хуралдаанд сонсгох юм байна гэж бодсон. Энэ асуудал маань яагаад чимээгүй болчихов оо, хэд хоногийн өмнө мэдэгддэг горимыг алдагдуулчихав уу, эсвэл бичгээр хариу өгсөн болоод орхиодог болж байна уу. Энэ ч яахав хурлынхаа дэгийн дагуу явах байлгүй. Асуудлыг ярихын өмнө хурал нээгдэхээс өмнө ярилаа шүү дээ. УИХ-ын өнөөгийн байдал, гишүүдийн ирц бүрдэхгүй байгаа, нэгдсэн хуралдаан, Байнгын хорооны хуралдааны талаар энэ дотроо ярилцмаар байна. Надад хэд хэдэн саналыг хэлмээр байна. 

Д.Лүндээжанцан: -Энэ Их Хурлын гишүүдийн асуудал бол ТББХ, Ёс зүйн дэд хороо, намын бүлэг дээрээ эхлээд ярья. Нэг хэсгийг нь ТББХ болон Ёс зүйн байнгын хороон дээр ярих боломжтой. Тийм учраас Их Хурлын нэгдсэн хороон дээр энэ асуудлыг хэлэлцэх асуудалтай байж байж хэлэлцэнэ үү гэхээс биш хэлэлцэх асуудал орж ирээгүй байхад Их Хурал дээр энийг ярихгүй. Ийм учраас УИХ-ын хуралдааныхаа танхимын гадна байнгын хорооныхоо хурал дээр юм уу намын бүлгийн хуралдаан дээр ирцийн асуудлыг ярих хэрэгтэй. Таны саналтай санал нэг байна.

Ц.Сүхбаатар: -Би үг авсан үгээ хэлчихье л дээ. Даргаасаа эхлүүлээд янз бүрийн байдлаар үгээ шахуулаад элдвийн байдалд ороод байвал энэ чинь хэцүү юм биш үү. Энэ УИХ-ын нэгдсэн болон Байнгын хорооны хуралдааны ирц бүрдэхгүй байсаар олон удаа давтагдаж байна. Энэ дээр байдлыг мэдмээхр байна. Бид янз бүрийн парламент дамжаад түүхийн сургамжийг мэдэх юм. 1992-1996, 2000-2004 оны парламент тогтвортой, хүчтэй, Засгийн газар нь тогтвортой ажиллаж байсан юм байна, ажиллахын төлөө цуглаад юмаа хийгээд үзэл бодол нэг. 1996-2000 оны парламент хүчтэй сөрөг хүчин цөөнхтэй, олонхи Засгийн газраа барьж байсан ч гэсэн аль аль талдаа хүндэтгэлтэй, хяналттай. Ингээд Засгийн газрыг огцруулдаг ч гэсэн байгуулчихдаг, шүүмжилж чаддаг, дотроо юмаа ярьж чаддаг байсан юм. Өнөөгийн хурал чинь янз бүрийн нөхцөл байдалтай байгаагаас ирцийн асуудлыг ярих хэрэгтэй байна. Ихэнх нь хэт хоёр сөрөг хүчин хоорондоо сөргөлдсөн ийм нөхцөл байдалтай парламент сонгогдсон. Юунаас болоод байгаа юм бэ гэхээр хоёр хүчтэй бөх барилдлаа гээд сонгуульд ороод тэнцсэн шүү дээ. Монгол барилдааныг дахиулдаг биз дээ, дахиж барилдуулдаггүй тэгээд тулж зогсоод мөргөлдөөд хөлсөө гоожуулаад сүүлдээ усаа гоожуулаад орхичихсон энэнээс болоод байгаа юм. Хурдан морь хоёулаа зэрэгцээд ороод ирэхэд хошуу алхаад түрүүлснийг нь сонгоод аргамаг хурдан хөлөг түрүүллээ гээд шилж сонгодог шүү дээ, үзүүр түрүүг шийддэг биз дээ. Энэ мэтийн асуудлууд нуугдаад цаана нь байгаа юм. 20-30 жилийн үзэл баримтлал, Үндсэн хөгжлийн үзэл баримтлал гээд сонгуульд амлалтаар ордог, тэгээд орсон хойноо янз бүрийн ашиг бизнес хөөцөлдөөд.

Д.Лүндээжанцан: -Асуудал руугаа оръя Сүхбаатар гишүүн ээ. Энийгээ Төрийн байгуулалтын байнгын хороо юм уу бүлэг дээрээ ярья. Бид ажил руугаа оръё.

Эхний хэлэлцэх асуудалдаа оръё. Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслийг хэлэлцэж эхэлье.

Төслийн талаарх хууль санаачлагчийн илтгэлийг Улсын Их Хурлын гишүүн Ц.Мөнх-Оргил танилцуулна.

Ц.Мөнх-Оргил: -Улсын Их Хурлын дэд дарга, эрхэм гишүүд ээ,

Монгол Улсын Үндсэн хууль, Барилгын тухай хууль болон бусад хууль тогтоомжид Монгол Улсын иргэд эрүүл, аюулгүй орчинд амьдрах эрхийг баталгаажуулж өгсөн билээ. Тухайлбал, Үндсэн хуулийн 16.2-т Монгол Улсын иргэд эрүүл, аюулгүй орчинд амьдрах, орчны бохирдол, байгалийн тэнцэл алдагдахаас хамгаалуулах эрхтэй гэж заасан байна. Барилгын тухай хуулийн 8 дугаар зүйлд барилгын байгууламж нь гудамж талбай, амралт зугаалга, биеийн тамирын зориулалттай газар, цэцэрлэг зэрэг нийтийн эдэлбэрийн газрыг чөлөөтэй ашиглах нөхцөлийг хангасан байх, мөн усан хангамж ариутгах татуурга, цахилгаан, дулаан холбооны хэрэгсэл, байгалийн гэрэл ашиглах болон хязгаарлахгүй байх зэрэг шаардлагыг хангасан байна гэж тус тус заасан байдаг.

Монгол Улсын Үндсэн хууль, барилгын тухай хууль болон бусад чухал хууль тогтоомжийн эдгээр заалтыг хэрэгжүүлэх зорилгоор Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуулийг 2003 онд шинэчлэн найруулж батлахдаа дундын өмчлөлийн орон сууцны орчны газрын эрх зүйн зохицуулалтыг жич тусгайлан тусгаж өгсөн билээ. Тухайлбал, энэ хуулийн 4.1.6-д орчны газар гэдгийг тодорхойлж орчны газарт тухайн орон сууцны байшингийн суугчид, өмчлөгчид зориулагдсан ногоон байгууламж, зүлэг, хүүхдийн тоглоомын талбай, сүүдрэвч, явган хүний зам, автомашины зогсоол, тэдгээртэй адилтгах байгууламж бүхий нийтийн эдэлбэрийн газрыг хамааруулсан, мөн хуулийн 18.1.4-т тухайн орон сууцны байшингийн ерөнхий төлөвлөгөөг үндэслэн дэвсгэр болон орчны газрыг Газрын тухай хууль тогтоомжийн дагуу тодорхой болзолтойгоор гэрээний үндсэн дээр Сууц өмчлөгчдийн холбоонд аймаг, нийслэл, дүүргийн Засаг даргатай гэрээ байгуулан ашиглуулахаар заасан, мөн хуулийн 12.4.8-т холбооны гүйцэтгэх захирал холбооны нэрийн өмнөөс орон сууцны байшингийн дэвсгэр болон орчны газрыг ашиглах тухай хүсэлтийг Газрын тухай хуулийн 44 дүгээр зүйлд заасны дагуу зохих шатны Засаг даргад гаргаж газар ашиглах, гэрээ байгуулахаар тус тус заасан юм.

Гэвч эдгээр хуулийн заалтууд тодорхой нөхцөл байдлын улмаас одоо болтол хэрэгжихгүй байна. Энэ нь юуны өмнө Газрын тухай хуульд Сууц өмчлөгчдийн холбоонд газар ашиглуулах талаар шууд заасан зүйл, заалт байхгүй байгаатай холбоотой юм байна. Дээр дурдсанчлан орчны газрыг Газрын тухай хуулийн 44 дүгээр зүйлд заасны дагуу газар ашиглуулах талаар заасан заалтыг хэрэгжүүлэх хүсэлт тавихад газрын албад тухайлбал, нийслэлийн Газрын алба уг заалт нь зөвхөн Гадаадын иргэн, харьяалалгүй хүн, гадаад бус олон улсын байгууллага, гадаад улсын хуулийн этгээдэд хамаарах бөгөөд Монгол Улсын иргэн, аж ахуйн нэгж байгууллагад газар ашиглуулах талаарх заалт Газрын тухай хуульд тусгайлан заагаагүй байна гэсэн тайлбар тавьж байгаа нь энд дурдууштай юм.

Түүнээс гадна бодит амьдрал дээр тухайн орон сууцны байшингийн ерөнхий төлөвлөгөө нь хаа байгаа нь тэр бүр тодорхойгүй байдгаас тухайн орон сууцны байршлаас хамаарч орчны газрын хэмжээ янз бүр байхаас шалтгаалан газрын албад энэ хуулийн заалтыг хэрэгжүүлэхэд хүндрэлтэй тулгарч байгаа юм. Хэдий ийм хүндрэл байгаа боловч Үндсэн хууль, Барилгын тухай хууль, Сууц өмчлөгчдийн холбооны тухай хуулийн дээрх уншсан заалтуудыг хэрэгжүүлэх шаардлага гарцаагүй байгаа нь амьдралаас харагдаж байна. Энэ хуулийн заалт, шаардлагыг хангахгүйгээр газар олгох явдал ихэд байгаагаас барилгуудыг хэт ойрхон зайтай барьж зарим суугчдын байгалийн гэрлийг нь халхлах, гэр орондоо орж гарахад нь хүртэл түвэгтэй байдал үүсэх явдал ихээхэн гарч байгаа нь иргэдийг бухимдуулж төрийн зүгээс зохих арга хэмжээ авах шаардлагатай байгааг харуулж байгаа юм.

Эдгээр байдлыг засаж залруулах үүднээс УИХ-ын зарим гишүүд бид Газрын тухай хуульд дараахь нэмэлт өөрчлөлт оруулах саналыг оруулж байна.

1.Сууц өмчлөгчдийн холбоодод газар ашиглуулах гэсэн шинэ зүйлийг Газрын тухай хуульд нэмж түүнд СӨХ газар ашиглах хүсэлт гаргах, хүсэлтийг хянан шийдвэрлэх тухай дэлгэрэнгүй тусгалаа.

Сууц өмчлөгчдийн холбооны нэрийн өмнөөс тухайн холбооны гүйцэтгэх захирал орчны газрыг ашиглах хүсэлтийг аймаг, нийслэлийн сум дүүргийн Засаг даргад гаргаж газар ашиглуулах гэрээ байгуулах бөгөөд гэрээнд ямар ямар заалт оруулахыг хуулийн төсөлд дэлгэрэнгүй зааж өглөө.

Мөн орчны газрыг зохистой ашиглах, хамгаалах гэсэн шинэ зүйл нэмсэн. Энэ зүйлд орчны газрыг хамгаалах, арчлах үүргийг СӨХ хариуцан харин тэнд барих ногоон байгууламж, зүлэг, хүүхдийн тоглоомын талбай, сүүдрэвч, явган хүний зам, автомашины зогсоол, тэдгээртэй адилтгах байгууламжийн төлөвлөлт, барилгажилтын норм дүрмийг Барилга, хот байгуулалтын асуудал эрхэлсэн төрийн захиргааны төв байгууллага батлахаар заалаа.

Сууц өмчлөгчдийн холбоо нь газар ашиглагч байх бөгөөд Газрын тухай хуулийн 6 дугаар зүйлд энэ тухай нэмж тусгах юм. Мөн түүнчлэн газрыг хуульд зааснаас өөр зориулалтаар ашиглах бол хариуцлага хүлээлгэж Газрын тухай хуулийн 6З дугаар зүйлд нэмж зааж орууллаа. Эдгээр хуулийг баталснаар юуны өмнө Газрын тухай хуулийн зохицуулалт боловсронгуй болж хэрэгжилт нь сайжрах бөгөөд нийтийн орон сууцанд амьдарч буй иргэдийн Үндсэн хууль, бусад хууль тогтоомжид заасан эрүүл, аюулгүй орчинд амьдрах эрхийг хангах механизм бүрдэнэ гэж үзэж байна. 

Хуулийн төслийг хэлэлцэн баталж өгөхийг хүсье. Анхаарал тавьсанд баярлалаа.

Д.Лүндээжанцан: -Мөнх-Оргил гишүүнд баярлалаа. Илтгэлтэй холбогдуулан асуулт асуух гишүүд нэрсээ ирүүлье.

Наранцацралт гишүүн асуултаа асууя.

Ж.Наранцацралт: -Гишүүдийн өргөн барьсан хуулийг Байнгын хороон дээр ярилцаж байхад нэлээд ярьсан, би энэ дээр тодруулах ганц нэг зүйл байна. Ялангуяа гишүүд энэ асуудал дээр нэлээн анхаараасай гэж хүсч байна. Нийтийн эзэмшлийн харилцааг зохицуулах асуудал хотуудын хэмжээнд гарч байгаа учраас энэ асуудлаар Улаанбаатар хотын нийтийн эзэмшлийн бүх асуудал Улаанбаатар хотын иргэдийн хурал, Засаг даргын Тамгын газрын мэдэлд байгаа өмч шүү дээ. Энэ байгууллагаас нь санал авсан уу, бид хотын мэдлийн газрын харилцааны асуудал дээр шууд эрх зүйн зохицуулалт хийх, санал авахгүйгээр асуудлыг шийдэх ийм байдал үүсгэж байгаа юм биш биз дээ.

Газрын харилцаа, геодези зураг зүйн газар энэ ангилал дээр орчны газар гэсэн шинэ ангиллууд гарч ирж байна, нийтийн эзэмшлийн газрын ангилал өөрчлөгдөх нь байна, энэний харилцаа өөрчлөгдөх нь байна, тоо бүртгэлийн асуудал өөрчлөгдөх нь байна энэ дээр ямархуу санал оруулж ирж байгаа юм бэ гэдгийг асууя.

Хоёрдугаарт, ер нь бид нийтийн эзэмшлийн газрын харилцааг бүгдэд нээлттэй байдаг ийм харилцаагаар зохицуулдаг. Тэгэхээр хуулинд зөвхөн СӨХ-д ашиглуулах эрхийг давуу гаргаж ирэх гэж байгаа юм байна. Тэгэхээр тэнд тухайн орон сууцны орчны газарт бараг машинаа тавих гэж СӨХ-оос асуух ч юм уу, эсвэл өөр газар оршин суудаг улсууд түүгээр дайран өнгөрөх гэж асуух ч байдаг юм уу, эсвэл нийтийн эзэмшилтэй холбоотой асуудлыг яаж зохицуулахаар оруулж байгаа юм бэ. Энэтэй холбогдуулаад хууль санаачлагчдаас асуух шаардлага гарч байгаа юм. Энэ хуулиар юуг шийдэх гээд байгаа юм бэ, ямар зохицуулалтыг энд гаргаж ирэх гэж байгаа юм бэ, хууль ямар нэгэн зорилго агуулагдах ёстой, ямар нэгэн асуудлыг зохицуулахыг шаарддаг. Нийтийн эзэмшлийн газрыг СӨХ-д ашиглуулснаар тэнд одоогийн та бүхний яриад байгаа зөрчил арилах уу гэдгийг сайн тооцоолж энэ хуулийг хийсэн, ямар шаардлагатай байна. Эцэст нь СӨХ өөрөө ямар байгууллага вэ хуулийн этгээдийн хувьд. Сонгуулийн байгууллага уу, эсвэл төрийн өмнө хуулийн этгээд мөн үү, ямар нэгэн хэмжээгээр газрын харилцаатай холбоотой зөрчил, үүрэг хариуцлага нэмэгдэж байгаа шүү дээ хуулинд өөрчлөлт орсон байна. СӨХ орчныхоо газрын тохижилт, арчлалт, цэвэрлэгээний асуудлыг хариуцна гэж. Энэтэй холбоотой газрын түрээс, төлбөрийн асуудлыг СӨХ авахгүй бол энийг хийж чадахгүй. Тэгэхээр хотын захиргаа энд хийж байсан бага ч гэсэн хийж байсан энэ арчилгаа, тордолгооныхоо цэцэрлэгжүүлэлтийнхээ энэ хөрөнгийг хэн хариуцах юм бэ, тэгээд өөрөө хуулийн этгээд мөн үү, сонгогдсон хүн сонгуулиар байгуулагдаж байсан шиг санагдаж байна, хуулийн этгээдийнхээ хувьд яаж авч үзэх юм бэ, энэ дээр хариуцлага яаж тооцох юм бэ гэсэн ийм асуулт байна.

Д.Лүндээжанцан: -Наранцацралт гишүүний асуултад хариулъя.

Ц.Мөнх-Оргил: -Санал авсан уу гэж байна бид санал авсан. Засгийн газрын хурлаар хэлэлцэхээс өмнө санал авсан. Ер нь энэ хуулийн төслийг Улаанбаатар хотоос сонгогдсон гишүүд өнгөрсөн жилийн 10, 11 сараас эхлээд янз бүрийн шатанд ярьж санал бодлоо нийлүүлж яваа. Тухайлбал, энэ оны 2, З дугаар сард нэлээд их өргөн хэмжээний хэлэлцүүлэг явуулсан. Нийслэлийн газрын албаныхан, газрын агентлагийнхан, Сууц өмчлөгчдийн дээд зөвлөлийн төлөөлөгчид, нийслэлийн иргэдийн төлөөлөгчдийг оролцуулаад хууль санаачлагчид Хууль зүйн үндэсний төв дээр дэлгэрэнгүй хэлэлцүүлэг хийсэн нэлээд өөрчлөлтүүдийг хуулийн төсөлд оруулсан. Санал авснаар нийслэлийн газрын алба хуулийн төслийг бүрэн дэмжиж байгаа юу гэвэл үгүй. Нийслэлийн газрын албаныхан энэ асуудал дээр за ч гэсэн санал өгөхгүй байгаа, үгүй ч гэсэн санал өгөхгүй байгаа. Засгийн газар дээр хуулийн төслийг хэлэлцээд зарчмын хувьд дэмжээд Газрын тухай хуулинд оруулж байгаа бусад багц өөрчлөлтүүдтэй хамт хэлэлцүүлбэл яасан юм бэ гэсэн санал хэлсэн юм. Энэ саналыг бид хүндэтгэлтэйгээр хандаж байгаа боловч зохицуулах гээд байгаа, шийдэх гээд байгаа асуудлын маань шинж чанар үнэхээр цаг алдуулж асуудлыг бусад газрын тухай хуулинд орж байгаа өөрчлөлтүүдтэй хамт шийдэж хүлээх бололцоо олгохгүй байгаа учраас ямар ч байсан хэлэлцүүлэх нь зүйтэй гэж үзсэн юм.

Газрын тухай хуулинд техник талаасаа хот, тосгон бусад суурин газрын ангилалд зарим нэгэн жижиг өөрчлөлт орж магадгүй. Гэхдээ орчны газар гэдэг маань Монгол Улсын хууль тогтоомжид цоо шинэ ойлголт биш шүү дээ. Барилгын тухай хуулиндаа ч байна, барилгын норм, нормативыг батлагдсан норм, нормативд нь энэ зүйл нь байна. СӨХ-ны хуулинд ч байна, орчны газар гэж юу юм бэ гэдгийг СӨХ-ны хуулинд маш тодорхой заагаад өгсөн байгаа болохоор шинэ юм байхгүй. Энэ хуулиар юу шийдэх гээд байгаа юм бэ гэхээр ойлгомжтой энэ хуулиар орон сууцандаа орж гарч чадахгүй болтлоо үүдэн дээрээ барилга байшин бариулчихдаг, нэг өглөө сэрэхээр сүүдрэвч, хүүхдийн тоглоомын талбайг нь буулгаад 4, 5 давхар байшин барьчихдаг, эсвэл газрын зөвшөөрлийг олгодог энийг нэг тийш нь зохицуулах гээд байгаа юм. Наранцацралт гишүүн мэргэжлийн хүний хувьд Улаанбаатар хотын Засаг даргаар ажиллаж байсан хүний хувьд энийг өөр даргаар зохицуулах арга зам байгаа бол тэрийгээ бидэнд саналаа хэлэхдээ хэлчихвэл сайн байна. Бидний хувьд энэнээс өөр арга харагдахгүй байна. Яаж зохицуулах гээд байгаа юм бэ гэхээр хуулинд заасан хуулиндаа дэвсгэр болон орчны газраа ашиглаж болно гээд заасан юмыг өнөөдөр хууль хэрэгжүүлэхгүй байгаа шүү дээ тэрийг хэрэгжүүлэх нөхцөлийг нь бүрдүүлэхийн тулд Нийслэлийн газрын албанд, бусад аймаг, хотуудын газрын албууд газрыг нь хөнгөлж өгөхийн тулд, ойлгомжтой болгохын тулд ийм нэмэлт өөрчлөлт оруулаад байна. Заагаад өгсөн байгаа эрхийг нь хэрэгжүүлэхийн тулд газраа ашигла, газраа ашиглахдаа хязгаарлалтайгаар ашигла, СӨХ-д газар ашиглуулна гэдэг маань СӨХ нь авчихаад эзэмшиж байгаа юм уу, өмчилж байгаа юм шиг дураараа тэнд барилга сав барихгүй шүү дээ. Хуулийн төсөлд хязгаарлалттайгаар ашиглана гээд заасан байгаа.

Хязгаарлалт нь юунд байна вэ гэхээр зөвхөн орчны газар, зөвхөн ногоон зүлэг талбай, зөвхөн сүүдрэвч, хүүхдийн тоглоомын талбайн зориулалтаар ашиглана гэсэн зориулалттай байгаа энийг шийдэх гээд байгаа юм. СӨХ ямар байгууллага вэ гэдэг асуудал би хувьдаа ойлгомжтой асуудал гэж ойлгож байгаа. СӨХ нэгэнт байр, орон сууцаа хувьчлаад өгсөн бол тэнд Сууц өмчлөгчдийн эрх ашгийг хамгаалж байдаг, Сууц өмчлөгчид нийлж асуудлаа шийдэж байдаг байгууллага байх хэрэгтэй байна. Тэрийг зохицуулж байгаа байгууллага. Өнөөдөр СӨХ нь сайн ажиллаж байна уу, муу ажиллаж байна уу хуулиар хийх ёстой ажлаа хийж чадаж байна уу, сууц өмчлөгчдийнхөө хүсэн хүлээж байгаа хэмжээнд ажиллаж чадаж байна уу гэдэг өөр асуудал. Миний бодлоор СӨХ ажиллаж чадахгүй байгаа бол энэ ганцхан шалтгаан байгаа юм. Манай сууц өмчлөгчид, иргэд өөрсдөө СӨХ-ны ажилд идэвхтэй оролцож чадахгүй байгаа юм. Тэрнээс биш хууль нь байна, бололцоо нь байна, хийх ёстой ажил нь байна би өөрөө СӨХ-ны гишүүн энэ хууль санаачилснаас хойш сонирхоод 2 удаа СӨХ хуралд очиж үзсэн. 120 хэдэн өрх цугларах ёстойгоос 3, 4 өрх цугларч байгаа юм. Ийм байдалтай учраас СӨХ ажиллаж чадахгүй байж магадгүй гэхдээ СӨХ ажиллахгүй байна гээд энэ асуудлыг хойшлуулж боломгүй байна. Байнгын хороод дээр асуудал хэлэлцэж байхад хууль санаачлагчдыг зарим гишүүд шүүмжилсэн цагаа олоогүй хууль оруулж ирлээ, 2, З жилийн өмнө санаачлах ёстой байсан хуулийг одоо санаачилж оруулж ирж байна гээд шүүмжлүүлсэн ийм байдалтай байгаа юм. Газрын албанд асуусан асуултад манай Газрын албаныхан хариулна биз дээ.

Ш.Батсүх: -Тэгэхээр орчны газар гэдэг ойлголт газрын хуулинд газрын нэгдмэл сангийн ангилалд байхгүй л дээ бусад суурины газар гэсэн ангилалд нийтийн эдэлбэр газар гэсэн ангилал байгаа. Бид энэ ангиллаар газрынхаа тоо бүртгэл, статистик бүх юмаа гаргаж явдаг. Энэ дашрамд хэлэхэд энэ асуудлыг Азийн хөгжлийн банкны зээлийн хөрөнгөөр манайд хэрэгжиж байгаа төслийн хэмнэгдсэн зардлаас Азийн хөгжлийн банктай ярьж 40 мянган доллар шийдүүлж одоо нийслэл Улаанбаатар хотын газар ашиглалтын зураглалыг хийх гэж байгаа, баримт бичгийг боловсруулаад тендер зарлах нөхцөлийг нь бүрдүүлж байна. Ингэсний дараа Улаанбаатар хотын нийтийн эдэлбэрийн газрын зураг тодорхой болно тэгэхээр 2003 оны 6 дугаар сард батлагдсан СӨХ хуулинд заагдсан нийтийн эдэлбэрийн буюу орчны газрыг СӨХ-д хариуцуулна гэдэг асуудлаа бид нар зургийг нь гаргаж байгаад хариуцуулаад тэгээд нийтийн орон сууцуудын ойролцоо газрын зургийг самбар дээр хийж хадаад ингээд нийтэд нээлттэй ил болгоё гэж байгаа юм энэ ажлыг хийхээр бэлтгэл ажил хийгдээд явагдаж байгаа ингээд зохицуулж болох байхаа гэж бодож байна.

Д.Лүндээжанцан: -Наранцацралт гишүүн тодруулъя.

Ж.Наранцацралт: -Санал авах асуудлыг газрын алба гэхээсээ илүү хотын иргэдийн хурал, хотын Засаг даргаас ямар санал ирүүлсэн юм бэ гэдгийг асуугаад байгаа юм. Газрын албаныхан энэ дээр саналаа өгөхгүй байх ч юм уу эсвэл ямар нэгэн санал өгөхгүй байж магадгүй өмчийн эзний хувьд нийт Улаанбаатар хотын нутаг дэвсгэрийн 80 гаруй хувь нь нийтийн эзэмшлийн талбай шүү дээ. Энэ 80 хувийнхаа газрынхаа харилцааг зохицуулах асуудал дээр мөн төлбөр авахгүй гэсэн ийм шийдвэр гарах гэж байхад хотын захиргаанаас санал авахгүйгээр бид асуудлыг шийдэж болохгүй гэдэг талаас нь ярьж байгаа юм. Би хууль өргөн барьсан гишүүдийн хувьд хүндэтгэж байна ямар нэгэн асуудлыг шийдэх гээд байгаа асуудал байна энийг шийдэх арга байна. Жишээ нь СӨХ орчныхоо газарт хяналт тавьдаг эрх зүйн актыг гаргаад өгч болно, энэ илүү тодорхой үүрэг болоод явчихна. СӨХ хяналт тавиад хотын захиргааны эрх бүхий асуудлууд газартай холбоотой ямар нэгэн шийдвэр гаргахад СӨХ санал өгдөг тийм асуудал байж болно.

Хоёрдугаарт, бид нийтийн эзэмшлийн зам талбайн горимыг хуульчлахгүй бол тэнд ашиглаж байгаа хүмүүс дээр нь өөрчлөлт оруулаад ямар ч өөрчлөлт орохгүй тийм учраас З гишүүнд хэлээд байгаа юм. Хууль гараад зорилгоо хэрэгжүүлэхгүй бол зүгээр нэг хууль гаргаад тийм юм болчихвий энийг шийдэхийн тулд нийтийн эзэмшлийн зам талбайг ингэж болно, тэгж болохгүй гэсэн асуудлыг хуульчилчих тэрийг зөрчсөн хүн СӨХ ч байна уу, хотын дарга ч байна уу, Иргэдийн хурал ч байна уу хариуцлагаа хүлээдэг, шийтгэдэг тийм горимд оруулахгүй бол одоо нийтийн эзэмшлийн зам талбайг хэн нэгэнд нь ашиглах эрхийг нь гаргаж өгөөд тэгээд төлбөргүй болгоод энэ асуудал улам замбараагүй байдал руугаа ороод явчих вий гэдэг асуудал. СӨХ энийг өөрөө яг дийлэхгүй шүү дээ хичнээн эзэмшилдээ аваад хотын захиргаа энэ дээр юу ч хийж байсан СӨХ энэ дээр ямар нэгэн асуудал тавьж чадахгүй шүү дээ. Тийм юм яриад байгаа юм энэ дээр бодитой хариулт өгөөч гэж хэлэх гэсэн юм.

Ц.Мөнх-Оргил: -Энэ дээр төлбөр авахгүй байгаа шүү дээ.

Ж.Наранцацралт: -Авч байгаа.

Ц.Мөнх-Оргил: -Авах ёстой боловч авдаггүй юм тэрийг бид нар хотоосоо тодруулчихна.

Ж.Наранцацралт: -3.8 тэрбум төгрөг авч байгаа.

Ц.Мөнх-Оргил: -Нийтийн эдэлбэрийн газрын 80 хувь гэж байна энийг бүгдийг СӨХ-д ашиглуулах гээд байгаа юм биш шүү дээ. Барилгын норм, нормативаараа заагаад өгсөн байгаа байшингийн орчных нь хэсэгхэн газрыг бид нар гэрээлүүлж өгөх гээд байгаа юм. Нийтийн эдэлбэр газрыг хуульчлаад ингээд ашиглаж болно, ингэж ашиглаж болохгүй гэдгээсээ илүү тэр байгаа байшингийн орчных нь газар нь яг аль нь юм бэ гэдгийг тодорхойлж өгөх нь хамгийн чухал байна шүү дээ энэ чинь орчны газар гээд тэрийг хариуцуулаад тэрэнд нь хязгаар тогтоож өгөхгүй бол бүгдээрээ таны хэлдгээр хотын нийт газрын 80 хувь нь нийтийн эдэлбэр газар. Нэгэнт нийтийн эдэлбэр газар байгаа юм бол тэрийг хот нь өөрөө дураараа мэдээд газраа олгочихдог, дураараа эзэмшүүлдэг ийм асуудал гараад байгаа учраас зохицуулах гээд байна. 80 хувийн нийтийн эдэлбэр газраас СӨХ-үүдэд хэсэг газрыг хамгаалуулж өгөх гээд байгаа зохицуулалт орж ирээд байгаа юм. Хотоос бид нар хэд хэдэн удаа санал хүссэн хотоос албан ёсоор бидэнд санал өгөөгүй байгаа. 

Д.Лүндээжанцан: -Авдай гишүүн асуултаа асууя.

Ч.Авдай: -Наранцацралт гишүүн чухал юм яриад байна. Энэ их түвэгтэй асуудал. Хууль баталж байх үед энэ асуудлыг зөндөө яригдаад бүрэн сайн шийдэж чадаагүй орхисон шүү дээ. Тэгэхээр зөвхөн орон сууцны орчны норм, нормативт тохирсон газраас гадна албан байгууллага, сургууль эмнэлэг гээд бусад албан газрын орчны газрын асуудлыг шийдээд өгөхгүй бол нэг өглөө сургуулийн хашаанд газар ухаад хаядаг ийм байх юм энийг хамт шийдэж болохгүй байсан юм уу гэсэн асуулт байна.

Хоёрдугаарт, СӨХ-тэй холбоотой асуудал ярьж байгаа учраас орон сууц подвал энэ подвалд үндсэндээ нийслэл Улаанбаатар хотод олон арван аж ахуйн нэгж үйлдвэрлэл, үйлчилгээ явуулж байна. Үсчин, зурагчин, тоглоомын газар ажиллаж байна, ундаа хийж байна, зарим газар хоолны газар ч байна. Тэгэхээр тэр жижиг үйлдвэрлэл, үйлчилгээ явуулж байгаа улсууд маань өөрийн гэсэн байргүй тэр байраа СӨХ-өөс подвалаа хөлслөөд ашигладаг жаахан засахын хамт талбайн хөлс нэмэгддэг засахгүй муухай байгаад байна гэхээр ариун цэврийн шаардлагад тохирдоггүй юм. Ийм учраас тэр асуудлыг Хотын захиргаатай ярьж байж эрхэлж байгаа, үйлчилгээ явуулж байгаа улсуудад хямд үнээр худалддаг юм уу, хувьчилдаг юм уу ингэх юм бол 30-аад мянган хүн үйлчилгээ явуулж байна шүү дээ. Тийм асуудлуудыг хамт шийдмээр байна. Аягатай хоолноос махыг нь аваад идэх гэж байгаа ч юм уу, эсвэл төмсийг аваад идэх гэж байгаа ч юм уу юмыг жаахан шийдэмгүй байна ийм юман дээр анхаараач гэж хэлье ингээд хамтад нь хэлэлцэж болохгүй юм уу гэж асуумаар байна. Энэ Газрын албанаас гадна хотын захиргаатай ярьж шийдэхгүй бол ерөөсөө болохгүй асуудал.

Д.Лүндээжанцан: -Авдай гишүүний асуултад хариулъя.

Ц.Мөнх-Оргил: -Хотын захиргаатай ярьж шийдэж зохицож болоод асуудлыг шийдчихдэг бол аль түрүүн шийдэх ёстой асуудал. Хотын захиргаа өөрөө шийдэж өгөхгүй, шийдэх сонирхолгүй ч байдаг юм уу тийм болчихоод СӨХ хуулинд 2003 оны шинэчилсэн найруулгаар нь ийм ийм орчны газар байна энийгээ та нар СӨХ-дөө ашиглуул ингээд гэрээ хий гээд хуулинд нь заачихаад байхад Газрын тухай хуулинд заалт алга гэж хэлээд гэдийгээд энэ хуулийг хэрэгжүүлэхгүй хоёр жил болчихоод байгаа учраас бид нар аргаа бараад Газрын тухай хуулинд нэмэлт өөрчлөлт оруулж ирж байгаа юм. Хотын захиргаа, газрын алба нь энийг ойлгоод шийдчихээр байсан бол бид өнөөдөр энд ийм юм ярих шаардлагагүй байгаа юм нэг талаас.

Нөгөө талаас Авдай гишүүний ярьж байгаа зөв л дөө бусад байгууллага нь яах юм бусад байгууллагуудын асуудлыг бид нар зах зухаас нь аргаа бараад Ерөнхий сайдыг хотын төвийн ганц нэг хорооллуудаар авч яваад Ерөнхий сайдын захирамж гаргуулаад эмнэлэг, сургууль бусад албан газрын, орчны газрын эдэлбэр газар дээр нь байшин барилга барих зөвшөөрөл өгөхгүй бай, өмнө өгсөн сургуулийн, цэцэрлэгийн зарим зөвшөөрлүүдээ цуцал гэсэн захирамж гаргуулаад эхний ээлжинд аргаа барсан арга л даа ийм арга хэмжээ авчихаад сууж байгаа юм. Одоо ний нуугүй хэлэхэд сургууль, эмнэлэг, цэцэрлэг чинь болсон болоогүй Авдай гишүүн ээ эзэнтэй байгууллага байгаа юм тэр чинь захиралтай байгаа юм, байгууллагатай байгаа юм тэд нарын эдэлбэр газар, орчны газрыг авахад тэр захирлууд нь гарын үсгээ зурчихаж байгаа юм зурах ёсгүй юман дээр зурж байгаа юм. Энэ ерөөсөө эзэнгүй болчихоод байгаа юм. СӨХ-ны дарга нь хурлаа хуралдуулах гээд дуудаад байдаг З хүн ирдэг энэ газрыг чинь авчихлаа гэдэг аргаа барсан хэдэн тэтгэврийн өвгөчүүл гарч ирж жагсаал, цуглаан хийж байгаад хотын хэдэн гишүүд рүүгээ утасдаад уйлаан, майлаан болоод бид нар тэнд нь очиж баахан хэрүүл хийж байгаад яаж ч чадалгүй буцаж ирээд одоо чаддагаараа хуулийн төсөл боловсруулаад явж байгаа юм. Энийг шийдэх ёстой юу гэвэл шийдэх ёстой, арга нь мөн үү, үгүй юу ярь л даа. Арга нь мөн үү үгүй юу гэдгийг ярья. Магадгүй Наранцацралт гишүүний ярьж байгаагаар өөр арга ч байж магадгүй, гэхдээ энийг бид нар энэ хуулийн төслийг буцаагаад явуулчих юм бол ийм асуудал байхгүй юм шиг ойлголт төрүүлж болмооргүй байна. Байнгын хороон дээр ийм санал тавьсан юм Наранцацралт гишүүнтэй маргаж байхад тэгвэл энэ хууль хэрэггүй болбол ерөөсөө ийм хууль баталъя гэж. 

Орчны газрыг яаралтай баталгаажуулж өг, хугацаа зааж. Барилгын нормативаар нь, орчны газар дээр нь өмнө олгосон бүх газрынхаа захирамжийг хүчингүй болго гэсэн хууль баталъя. Одоо байж байгаа барилга байгууламжаас нь төлбөр тооцоо авдаг тийм эрхийг нь бүрдүүлж өгье. Энийг хийж чадах юм бол магадгүй энэ асуудлыг шийднэ. Саяын миний саналыг хийж чадахгүй бол энэ хуулиас өөр гарч байхгүй. Ийм асуудал байна. Подвал хөлсөлж авдаг асуудал энэ угаасаа цөөнхийн хууль батлагдаад орон сууц хувьчлагдах явц маань эхнээсээ дутуу дулимаг бодогдоод эрх зүйн хувьд байшин барилга, ашиглалтынхаа хувьд буруу явсны лай гарч ирээд байгаа юм. Одоо бусад оронд яадаг юм бэ гэдгийг би харлаа өөрөө ч гэсэн Америкт СӨХ-ны гишүүн байсны хувьд Конденимум гэж байгаа юм тэр нь манай СӨХ. Конденимум нь орчныхоо газрын өмчлөгч. Энэ чинь танай орчны газар гээд гэрээгээрээ заагаад өгчихнө тэр нь өөрийнх нь хувийн өмч. Тэгэхдээ би СӨХ-ны гишүүн бол тэр дундын өмчлөлийн газраасаа салгаад аваад явчихаж болдоггүй СӨХ нь өмчлөлдөө газартай байдаг учраас тэр СӨХ-ны өмч нэмэгддэг, тэр СӨХ-ны гишүүн байх нь миний өмч хөрөнгийг нэмж өгдөг, илүү жинхэнэ утгаараа хөрөнгө оруулалт болдог. Манайд тэгэлгүйгээр зөвхөн байшингийн 2, З өрөөр өгчихөөд байрыг нь болохоор нийтийн өмчлөлийн байр, нийтийн эзэмшлийн байр гэж нэрлэчихээд доор байгаа дэвсгэр орчны газрыг нь хотын нийтийн эдэлбэрийн газар гэж нэрлэчихээд тэгээд жинхэнэ хүнд өмчлүүлэх ёстой байсан СӨХ-ны газрынх нь хэсгийг ч өмчлүүлж өгдөггүй, нийтийн эдэлбэр газрынхыг ч өмчлүүлж өгдөггүй хоёр мухар өрөө байр өгчихөөд тэрийгээ байр хувьчилчихлаа гэж яриад байдаг болдог бол тэр орчны газрыг ашиглуулах ч биш бүр өмчлөлд нь өгмөөр байна. СӨХ-ны өмчлөлд өгөөд СӨХ-ны гишүүн Мөнх-Оргил юм уу хэн байдаг юм Бадамдамдин бид хоёр тэндээсээ дундын өмчлөлөөр газар өмчилж байдаг ийм эрхийг нь бүрдүүлээд өгөх юм бол энэ илүү утгатай болно.

Наранцацралт гишүүний яриад байгаа дундын эдэлбэрийн газрын машин явдаг зам талбайг эзэмшиж аваад дунд нь хаалт, боолт хийх гээд байгаа юм байхгүй. Орчныхоо газрыг зөв тогтоож өгөх тухай асуудал яригдаж байна. 

Д.Лүндээжанцан: -Бакей гишүүн асуултаа асууя.

А.Бакей: -Хэд хэдэн асуулт байна. Нэгдүгээрт, СӨХ гэдэг маань өөрөө хууль зүйн хувьд ямар байгууллага вэ гэдгийг тодруулмаар байна. Өөрөөр хэлбэл аж ахуйн үйл ажиллагаа эрхэлдэг байгууллага юм уу, төрийн бус байгууллага юм уу миний ойлгож байгаагаар сар болгон оршин суугчдаас төлбөр авдаг тэр оршин суугчдын төлөө үйлчилж байгаа дорвитой ажил хийж байгаа юм харагддаггүй тийм байгууллага байдаг л даа. Тэгэхээр энэ дээр нэмээд дахиад газар ашиглах, өмчлөх энэ харилцаанд оролцох эрхийг олгочихоор зэрэг харин ч завхруулаад өөр тийшээ яваад өгөх юм биш үү. Ер нь газар өмчлөх субъект юм уу эсвэл хуулийн статусын хувьд ямар субъект вэ гэдгийг эхлээд тодорхойлмоор байна л даа. 

Хоёрдугаарт, энд үнэхээр асуудал байгаа нь ойлгомжтой. Мөнх-Оргил гишүүний ярьж байгаа нь үнэхээр мөн. Гэхдээ энэ бол хууль нь байхгүйгээс болж ингэж байна уу эсвэл байгаа хуулийг гүйцэтгэх засаглалын түвшинд хэрэгжүүлэхгүйгээс болоод энэ байдал үүсээд байгаа гэдэг дээр асуудал байгаа юм шиг санагдаж байна. Өөрөөр хэлбэл хууль гаргаад байдаг гэтэл тэрийг хэрэгжүүлдэггүй, өөрөөр хэлбл хүүхдийн тоглоомын талбайд байшин барьж болохгүй л гэсэн бол тийм хууль байгаа бол тэрийг хэрэгжүүлэх ёстой. Гэтэл гүйцэтгэх засаглалын түвшинд аваачиж зөвшөөрөл өгдөг тийм байгаа нөхцөлд хичнээн ч хууль гаргаад хуулиа хэрэгжүүлэхгүй нөхцөлд хууль маань гууль болоод хувирна шүү дээ. Тийм учраас нийтийн орон сууцны орчны газрын хууль зүйн орчин байгаа юм биш үү энийг хот төлөвлөлтийн бодлого нь алдагдаад газар зохион байгуулалтын төлөвлөгөө нь хэрэгжихгүй байгаа юм биш үү энийг хэрэгжүүлэх захиргааны арга хэмжээ нь хэрэгжихгүй байгаа юм биш үү гэдэг асуултын тавимаар байна.

Гуравдугаарт, орчны газрын хил хязгаарыг тогтооход ихээхэн бэрхшээлтэй нь ойлгомжтой. Өөрөөр хэлбэл байшин дээр энийг тогтоох болно. Тэгэхээр байшин болгон дээр тогтоохын тулд тэнд баахан хэмжилт хийнэ, тооллого явуулна, зураг зүйн ажил хийгдэнэ. Энд их хэмжээний зардал гарах юм биш үү энэ зардлыг яаж зохицуулах вэ. Энэ газрын холбогдолтой бүх байгууллагуудын хийж байх ёстой ажил тэрийг хийхгүйгээс болоод дахиад нэмж хууль гаргаад баахан давхардсан юм гараад байх юм биш үү.

Дөрөвдүгээрт, газрын тухай багц хуулинд нэмэлт өөрчлөлт оруулахаар яригдаж байгаа, бэлтгэж байгаа. Тэгэхээр аливаа татварын хууль ч юм уу, газрын хуулинд оруулах өөрчлөлтийг иж бүрнээр нь оруулж ирж хэрэглэх юм бол агуулгын хувьд, логикийн хувьд хэрэгтэй юм биш үү. Жишээлбэл, хамгийн наад зах нь газрын ангилал гэдэг ангиллын асуудалд өөрчлөлт орох нь. Тийм учраас тэрэнтэй уялдуулаад Газрын тухай багц хуулинд тодорхой нэмэлт өөрчлөлт оруулах замаар энэ асуудлыг зохицуулж болохгүй юу гэсэн ийм асуултыг сонирхмоор байна.

Д.Лүндээжанцан: -Бакей гишүүний асуултад хариулъя.

Ц.Мөнх-Оргил: -Иж бүрнээр нь шийдэхийг хүлээж болохгүй. Тийм цаг ч алга, иргэдийн тэвчээр ч алга. Цаана нь нарийндаа ярих юм бол тэрийг хүлээгээд сууж байхад хамгаалалтандаа авах, ашиглалтандаа авах газар ч үлдэхгүй нь. Тийм учраас бололцоо байгаа дээр нь энэ асуудлаа шийдэж байвал яасан юм бэ. Иж бүрнээр нь шийдэх нэрийн дор асуудал хойшлогдох вий дээ гэж санаа зовж байна. Би энэ хурлаас гараад ганц, нэг хотынхоо гишүүдтэй, тойрогт ажилладаг төлөөлөгчтэйгээ хамт З, 4 байшин дээр очиж хэрүүлээ хийх гэж байна. 4 тоглоомын талбай дээр байшин барих гэж байна. Гарцаагүй барих шаардлагатай юу гэвэл гарцаагүй барих шаардлагатай юм байна л даа хотын дулааныг сайжруулах төсөл гэдгээр барих гэж байгаа юм байна. Гэхдээ заавал яагаад хүүхдийн тоглоомын талбай устгаж байх ёстой юм бэ, яагаад тэрэн дээр З, 4 давхар байшин баригдаж байх ёстой юм бэ. Ийм маягаар бага багаар асуудал яригдаад байгаа учраас иж бүрнээр нь шийдэхийг хүлээмээргүй байна.

СӨХ хууль зүйн хувьд ямар байгууллага юм бэ гэхээр маш товчхон тодорхой хариу өгье. Энэ бол СӨХ. Та бид нар сууц өмчилж байгаа учраас нийлээд өмчилж байгаа сууцныхаа, нийтийн байрныхаа эрх ашгийг хамгаалахын тулд байгуулсан байгууллага. Энэ дээр ийм асуудал гараад байгаа юм. Иргэний хуулин дээр СӨХ нь хуулийн этгээдийн эрхгүй гээд заасан. Хуулийн этгээдийн эрхгүй болохоор энэ байгууллага биш юм шиг ойлгогдоод байгаа юм тийм биш. Хаана ч гэсэн, Германд ч байна уу, Монголд ч байна уу хаана ч гэсэн та нар очоод хараарай СӨХ нь хуулийн этгээдийн эрхгүй, яагаад хуулийн этгээдийн эрхгүй вэ гэхээр СӨХ ямар нэгэн асуудалд орох юм бол хуулийн өөрийнхөө тусгайлсан өмчөөр хариуцлага хүлээнэ. Тусгайлсан өмч байгаа юм. Бакей, Мөнх-Оргил хоёр ХХК байгуулчих юм бол ХХК хуулийн этгээд болоод Бакей, Мөнх-Оргил хоёрын хувийн өмчөөс гадна цаана нь тусад нь ХХК-гийн өмч гэж байна тэр өмчөөрөө хариуцлага хүлээнэ. СӨХ чинь энэ хэдэн байрнаас өөр тусгайлсан өмч байхгүй. СӨХ-ны хуулийн этгээдийн хариуцлага гээд ярих юм бол Бакей гишүүн хоёр өрөө байраа өгөх үү, Мөнх-Оргил гишүүн хоёр өрөө байраа өгөх юм уу өөр өмч байхгүй. Тийм учраас СӨХ чинь хуулийн этгээдийн эрхгүй. Гэхдээ хуулийн этгээдийн эрхгүй байгууллага иргэний харилцаанд орно, хэлцэл хийнэ тэрийг чинь иргэний хуулиндаа заагаад өгсөн байгаа. Заавал хуулийн этгээдийн эрхтэй байгууллага, жишээлбэл хувь хүн иргэний хэлцэлд орно гэсэн заалт байхгүй. Иргэнийхээ хуулинд хуулийн этгээдийн эрхгүй байгууллага нэгжүүд иргэний хэлцэл хийнэ гээд заасан тэр утгаараа бид нар төлөөлөөд хэлцэл хийж байгаа тэр утгаараа засвар үйлчилгээгээ хийж байгаа байгууллага, тэр утгаараа газар ашиглах гэрээ хийгээд явахад ямар ч асуудал гарахгүй. Өнөөдөр манай СӨХ нэг барилгын компанитай гэрээ хийгээд байраа засуулж байгаа шүү дээ. Жишээлбэл, Сантехникийн компанитай юм уу, контортой гэрээ хийгээд айлын сантехникийн засварыг юм уу газар шорооны засварыг хийгээд байшин будаад явж байгаа, гэрээ байгуулж байгаа, хариуцлага хүлээж байгаа тэрэнтэй адилхан учраас энэ асуудал дээр хууль зүйн шинж чанарын хувьд асуудал байхгүй гэж бодож байна. СӨХ ажиллаж чадаж байна уу, үгүй юу гэдэг өөр асуудал тэрийг бид нар түрүүн нэлээн ярьсан. Иргэдтэй уулзаж байхад СӨХ мөнгө авчихаад өөр юм хийхгүй байна гэсэн юм яриад байгаа. Энэ дээр хоёр асуудал гараад байгаа юм миний бодлоор. Нэгдүгээрт, өнөөдөр иргэдийн сууц өмчлөгчдийн төлбөрийн чадвар үнэхээр бага учраас энэ СӨХ ажиллуулж чадах хэмжээний төлбөр төлж чадахгүй байгаа нэгдүгээрт.

Хоёрдугаарт, СӨХ маань жинхэнэ утгаараа юу хийх ёстой билээ гэдгийг ойлгож байгаа Сууц өмчлөгчид ч алга, тэрийг ойлгож ядаж жинхэнэ утгаар нь хийж байгаа СӨХ-ны дарга нар ч цөөхөн байна. Энийг СӨХ-гүйгээр цаашаа амьдарч чадахгүй шүү дээ. СӨХ-гүйгээр амьдрах ганцхан арга байна, буцаагаад төр нь байраа аваад иргэд нь Сууц өмчлөгчид биш хуучин юу руугаа орох юм бол магадгүй конторуудаараа дамжуулаад хийчих, өөрөөр энэ арга байхгүй СӨХ заавал байхаас аргагүй. Тэгэхээр СӨХ-оогоо сайжруулах тухай асуудал байна.

Хэн мөнгийг нь гаргах юм бэ гэж байгаа юм. Төрөөс л гаргана шүү дээ, хотоос гаргана энэ хэмжилтийг хийнэ энэ маш хүнд асуудал. Байр болгон дээр гаргана. Норматив нь байж байна. Яаж орчны газрыг тогтоох юм бэ гэсэн Монгол Улсын Дэд бүтцийн сайдын 130 дугаар тушаал байна. Энэний үндсэн гол зорилтын нэг нь орчны газар гэж ийм ийм байна шүү, байшингийн хооронд ийм зай байна шүү тэдэн хүнтэй бол тийм тийм орчны газрыг олгоно шүү ингэж гэрэл хаахгүй шүү, ингэж зам боохгүй шүү гэсэн дүрэм, норматив нь байж байна. Энэнийхээ дагуу хийчихэд ажил гарна. Гэхдээ хийж болно. Хуулиа хэрэгжүүлээд асуудлыг шийдчих болж байгаа юм биш үү гэж асуугаад байна. Хууль хэрэгжүүлэхэд хуулийн нөхцөл орчин бүрдэхгүй байна гэж тайлбар хэлж байгаа нь ортой байж магадгүй учраас бид нар хуулийн төсөл оруулж ирээд байгаа шүү дээ.

С.Оюун: -Бакей гишүүн та энэ хуулиудад нэмэлт өөрчлөлт оруулахтай холбоотойгоор эдгээр нь батлагдах юм бол Их Хурлын тогтоолын төсөл явж байгаа тэр төсөл дээр орчны газрын улсын хэмжээний үзлэг, тооллого явуулаад орчны газрыг баталгаажуулах ажлыг 2005 онд багтаагаад хийе гэж Засгийн газарт даалгахаар байгаа. Энийг хийх цаг нь үнэхээр болсон. Энэ баталгаажуулж чадахгүй барилгын норматив байгаа ч гэсэн тэр нь хэрэгждэггүй учраас хүчээр Засгийн газрыг баталгаажуулах ажлыг хийлгэхгүй бол болохгүй байгаа юм энийг баталгаажуулж өгнө.

Хоёрдугаарт, өмчлөх харилцаа гэж яриад байна. Өмчлөх харилцаа байхгүй шүү дээ ашиглах харилцаа байгаа, ашиглах ашиглахдаа СӨХ-д ашиглах эрхийг нь өгөхдөө Засаг даргатай тодорхой болзолтойгооор гэрээний үндсэн дээр Засаг даргатайгаа гэрээ байгуулна тийм учраас тэр гэрээн дээрээ нэлээн нарийн юмнууд зааж өгөх учраас СӨХ өөрөө дуртай юмаа бариад дуртай хашаагаа засаад авах байх л даа.

Гуравдугаарт, буруу зориулалтаар ашиглах юм бол СӨХ хариуцлага хүлээхээр зааж өгсөн байгаа. Ер нь шинэ томьёолол орж ирэхгүй орчны газар нийтийн эдэлбэрийн газар гээд бусад өөр өөр хуулиуд дээр орсон байгаа шүү дээ гагцхүү газрын хуулин дээр байхгүй байгаа учраас тэрийг далимдуулаад байгаа юм. Ийм зүйл байгаа юм. 1 дүгээр хороололд  өнгөрсөн намраас хойш газрын маргаан байнга болоод байсан 22, 2З дугаар байрны дунд сарын өмнө Ийглээр харсан байх сүүлдээ дайн байлдаан болоод 2, З хүн гараа хугалаад зарим нь хэвтэрт орсон шүү дээ ийм л байдал руу орж байгаа шүү дээ. Тэгэхээр бид нар хийж чадахгүй байгаа хотод нь, хийж чадахгүй байгаа Засгийн газарт нь баталгаажуулах ажлыг нь хариуцуулаад өгье. Өөр тодорхой шийдлүүдийг боловсронгуй болгох аргууд байвал 1, 2 дугаар хэлэлцүүлгээрээ хууль санаачлагч ярилцахад бэлэн байгаа.

Д.Лүндээжанцан: -Ламбаа гишүүн асуултаа асууя.

С.Ламбаа: -Ер нь энэ хуулийг санаачлагатай холбогдоод гаргаад байгаа асуудал нь ойлгомжтой л доо маш их бэрхшээл гарч байгаа. Үнэхээр Улаанбаатар хотод газар байгаа ч юм уу, үгүй ч юм уу. Цөмийг нь аваад дууссан байх гэж ойлгоод байна. Түрүүн Мөнх-Оргил сайд хоёр дахь хувилбараа хэллээ шүү дээ. Уг нь тэр хувилбар нь хамгийн зохимжтой хувилбар байгаа юм одоо өгөх юмнуудыг нь хүчингүй болгоод тэгээд нормативыг нь тогтоож өгөөд асуудлаа УИХ-ын тогтоолын заалт гаргаад нэгмөсөн болгоод авчихвал маш чухал. Энд нэг юман дээр эргэлзээд байна энд СӨХ-ны захирал, нягтлан хоёр л байдаг шүү дээ. Энэ хоёрт ийм эрх мэдлүүдийг өгөөд баахан Засаг дарга нар луугаа дамжсан бичиг баримт бүрдүүлдэг ийм тогтолцоо хийгээд өгчих нь л дээ тэгээд нэг СӨХ-ийн дарга нь иргэдтэйгээ ажиллах биш ер нь орон сууцны иргэдтэй СӨХ-ныхон ажиллах биш мөнгө авч байдаг газар юм байна лээ би ч СӨХ-ны хяналтын зөвлөлд нь байдаг, ёстой нэг хачин газар чинь тэр л байдаг шүү дээ юу ч хийдэггүй, би энд нэг юм асуумаар байна. Түрүүн тогтоолын байдлаар хийх боломж бий юу Мөнх-Оргил сайдын яриад байгаа, дэвшүүлж байгаа саналын дагуу. Хамгийн хялбар арга ньтэр уг нь энэ бүх юмнуудыг хүчингүй болгоод урдах, хойдох юмнуудыг хүчингүй болгоод тогтоолоо гаргачихвал болдоггүй юм уу.

Хоёрдугаарт, нэг юманд эмзэглээд байна. СӨХ захирлууд том эрхтэй болоод тэгээд манай хороололд гэхэд урд урдаасаа харсан 4, 5 СӨХ байгаа тэр газрыг яаж ч хувааж авах юм аль нь хэнийхээ мэдэлд юм нэгдүгээрт, энэ авлаа гэхэд би иргэнтэй нь холбож хуульчилбал зөв юм биш үү тухайн сууцанд амьдарч байгаа иргэд нь тухайн орчноо эзэмшдэг, ашигладаг эрхийг нь иргэнд нь өгч байгаад СӨХ рүү нь тэрийг хэрэгжүүлдэг механизмыг нь явуулж өгвөл харин зөв тэрнээс биш нэг захиралд эрх мэдэл өгөх гээд байна, нэг нягтлан хоёрт. Тухайн нэгдүгээр байр тэр СӨХ районд байгаа оршин суугчдын эзэмшлийн газар юм уу, ашигладаг газар болгож хуульчилж байгаад тэрийгээ хэрэгжүүлэх механизм нь СӨХ-өөрөө дамждаг хийхгүй бол зүгээр СӨХ баахан хашаа барьсан энэ минийх, чинийх зогсоолын талбайгаа хүртэл машин очоод зогсдог жаахан талбайгаа хураамжтай болгоно хөгийн юм их гарна одоо ч гэсэн хөгийн юм гарч л байгаа шүү дээ гадаах юмыг засна тэдэн төгрөг өг гээд жижүүр орой бүхэн хаалга нүдэх юм байна шүү дээ. Ийм юм руу оруулж болмооргүй байна. Тийм учраас тогтоолын журмаар энэ асуудлыг нэлээн сайн шийдээд өгчихөж болохгүй юу гэсэн санал таны хувилбарыг энэ асуудлыг цэгцлэх цаг болсон тэгэхдээ СӨХ-д найдна гэдэгт эргэлзэж байна.

Д.Лүндээжанцан: -Ламбаа гишүүний асуултад хариулъя.

Ц.Мөнх-Оргил: -Товчхон хариулахад иргэддээ өгнө гэдэг чинь миний ойлгож байгаагаар СӨХ л дээ иргэд чинь СӨХ-дөө байгаа шүү дээ, СӨХ-ны хуралд очдоггүй болохоос биш иргэд нь СӨХ байгаа юм ийм хувилбараар асуудлыг авч байнгын хороод дээрээ хэлэлцье, хэлэлцэх явцдаа олон хувилбараар асуудлыг шийднэ гэсэн ойлголттойгоор хэлэлцээд явж болж байна. Энэ нэг хувилбар бидний санал болгоод байгаа хуулийн төсөл нэг хувилбар. Хэлэлцье гэж ярьчихаад өөр хувилбарууд гаргаж ирээд яахыг үгүйсгэхгүй. Хуулинд заалтууд байгаа шүү дээ ойр ойрхон байгаа СӨХ-үүд хамтраад гэрээ байгуулж болно гэж байгаа. Хашаа татахгүй гэдэг нь Засаг даргадаа байгуулах гэрээндээ зааж өгнө. Гэрээндээ ийм ийм газрыг ийм зүлэг ногоо, талбайтай шилжүүлнэ шүү яг энэ чигээр нь хүлээж авна шүү энийгээ арчилж янзлаад будна шүү гэсэн ийм санаа байх юм. Тэрнээс биш хашаа барихгүй, чи энд машины зогсоол хийхгүй, энийг ингэхгүй гэсэн юмнууд нь гэрээндээ орчих юм. Харин хууль батлагдах юм бол дагаад Засгийн газраас үлгэрчилсэн гэрээний загвар гаргаж магадгүй.

Д.Лүндээжанцан: -11 цаг болж байна, завсарлая. 9 цагт ирсэн улсуудын эрхийг хохироож болохгүй гэсэн санал гарсан, дэгээ барья. 11.20 цагт орж ирнэ. Мурат гишүүний асуултаар эхэлнэ.

Завсарлага

Д.Лүндээжанцан: -Асуултаа үргэлжлүүлье. Мурат гишүүн асуултаа асууя.

А.Мурат: -Нийслэлийн газрын албаныхан, нийслэлийн засаг захиргааныхан байвал зүгээр байсан юм яагаад гэвэл газрын маргаан голцуу хөдөө орон нутаг, аймагт харьцангуй гайгүй шүү дээ нийтийн эдэлбэрийн газруудын тухай маргаан голцуу нийслэл дээр энэ маргаан хурц байдаг шүү дээ. Тэгэхээр Мөнх-Оргил гишүүн хууль санаачлагчид зөв зүйтэй, орон сууц ашиглагчдын эрх ашгийг хөндсөн зөв хуулийн төсөл гарч ирсэн юм байна. Энийг хэрэгжүүлэхэд эргэлзэж байна. Би Нийслэлийн Засаг захиргааны хүмүүс байвал тэд нараас асуумаар байна. Нэгдүгээрт, хотын ерөнхий төлөвлөгөө гэж бий юу. Бид болдогсон бол эхлээд ерөнхий төлөвлөгөөг хуульчилж өгөөд бүх юм тэрнээс улбаална шүү дээ тэгж байж цаашаа явбал тэр талаар нийслэл, газрын албаныхан юу гэж бодож байгаа бол санааг сонсмоор байна.

Хоёрдугаарт, би өөрийнхөө жишээгээр ярихад нийслэлээс хөдөөнөөс орж ирсэн гишүүнийг газар авъя гээд нийтийн жишгийг дагаж хахууль өгч юм худалдаж авдаг юм бил үү гэсэн санаатай явж байгаа нийтийн жишгийг дагаж яагаад гэвэл хууль хэрэгжихгүй байгаа учраас. Бид энэ хуулиа гаргаж байдаг хэрэгжих боломж нь байна уу, газрын албаныхан энэ дээр хариулбал нийтийн эдэлбэрийн газар гэж Улаанбаатарт үлдсэн үү, саяын миний ярьж байгаа төлөвлөгөөтэй холбож ярихад хотын өнцөг булан бүрт бүх газар нь навсгар навсгар хоёр давхар байшингаар төмөрлөсөн байж байгаа шүү дээ ерөнхий төлөвлөгөө байна уу энийг хуульчилж болдоггүй юм уу тэгж байж цаашаа явбал яасан юм бэ гэсэн санаа байна.

Хууль санаачлагчид зөв хуулийн төсөл оруулж ирсэн байна. Ард иргэдийн эрх ашгийг хөндсөн, ялангуяа орон сууц эзэмшигчдийн эрх ашгийг хөндсөн зөв асуудал гаргаж ирсэн юм байна би энэний хариуцдаг, хэрэгжүүлдэг албан тушаалтнуудаас асуумаар байна.

Д.Лүндээжанцан: -Мурат гишүүний асуултад хариулъя.

Б.Төмөрхуяг: -Улаанбаатар хотын ерөнхий төлөвлөгөө байгаа. Улаанбаатар хотын ерөнхий төлөвлөгөө 2002 онд Монгол Улсын Засгийн газраар батлагдсан хот байгуулалтын хуулиар хотын нийслэлийн Ерөнхий төлөвлөгөөгөө Засгийн газар баталдаг энэ журмаар саяхан ерөнхий төлөвлөгөө батлагдсан. 

СӨХ-ны асуудлаар нийслэл дээр хуулийн энэ асуудлаар санал аваагүй, энэ дээр албан ёсоор санал өгөгдөөгүй байгаа бид энэ асуудлыг нэлээн нухацтай авч үзэхгүй бол болохгүй байхаа гэсэн саналтай байдаг юм. Өнөөдөр Улаанбаатар хотын нийт дэвсгэрийн 15 хорооллын нийт 1632 га байдаг юм. 1632 га-гаас 612 га нь орон сууцны барилгын талбай байгаа үлдсэн талбай нийтийн эзэмшилд байж байдаг өөрөөр хэлбэл 1000 га газар нь илүү тэр нь нийтийн эзэмшил байдаг юм. Энэ 1000 га газар энэ талбайг СӨХ-д энэ харилцааг зохицуулах эрхийг өгөх юм бол нэлээн их хүндрэл учрах юм шиг харагдаж байгаа юм. Ер нь Газрын тухай хуулиар энэ харилцааг зохицуулах бололцоо байдаг, тэгэхдээ төлбөртэй холбоотой асуудал байдаг учраас энийг хэрэгжүүлэхэд бэрхшээл учирдаг юм өөр бэрхшээл гайгүй.

Д.Лүндээжанцан: -Раш гишүүн асуултаа асууя.

Р.Раш: -Асуулт давхцаж байна. Гэхдээ энэ асуудлыг түрүүн Наранцацралт гишүүн болон бусад хүмүүс асуулт тавиад сонирхоод саналаа хэлээд байна лээ. Хэлж байгаа саналтай миний санал ойролцоо байна. Уг асуудал яг хэлэлцэх ёстой юу, шийдэх ёстой юу гэвэл яах аргагүй шийдэх ёстой асуудал. Үнэхээр хотын өмнө тулгарсан нэлээн удирдлагагүй шахам зарим талдаа процесс маягтай явагдаад байдаг мэтээр санагддаг. Ярих нь зөв гэхдээ өнөөдрийн байдлаар бид нар хотыг давж хотын харьцааны асуудлыг эндээс хуулиар зохицуулах гээд зүтгээд байгаа нь хэр логикийн хувьд зөв юм болов оо. Хот албан ёсоор юмаа хэлээгүй байгаа юм байна зөв ч юм уу, буруу ч юм уу ер нь хэрвээ энийг ингэж ярьж байгаа бол нууц буудах гэж байгаа биш авчирч сонсоод санал дүгнэлтийг аваад ингээд яривал яасан юм бэ. СӨХ гэдэг түрүүний Ламбаа гишүүний яриад байгаа үнэн л дээ. Тийм л хүмүүс байгаа тэгээд эрх мэдэл өгөх гэж байгаа юм байна. Нөгөөдүүл нь сахил хүртээд шал дордов гэгчээр юм болох юм биш биз дээ энийг сайн эргэцүүлж янз бүрийн хувилбаруудыг газрын мэргэжлийн хүмүүс, хот байгуулалтын хүмүүс эд нараас нэлээн санал дүгнэлтийг сонсож оруулж ирвэл яасан юм бэ хууль санаачилсан хүмүүс их ажилласан гэдэгтэй санал нэг байна, зөндөө ажилласан байх, ойлгомжтой гэхдээ яг ийм зүйл дээр хотыг даваад энэ юмыг ярих нь жаахан тийм эргэлзээтэй санагдаж байна.

Д.Лүндээжанцан: -Раш гишүүний асуултад хариулъя.

Ц.Мөнх-Оргил: -Санал юм байна гэж ойлголоо. Бид ийм бодолтой байгаа шүү дээ. Ямар ч гэсэн ийм асуудал байна гэдгийг УИХ дээрээ хүлээн зөвшөөрөөд энэ хуулийнхаа төслийг хэлэлцээд эхэлье. Асуудал шийдэхэд олон хувилбар байж магадгүй байна түрүүний нэг хувилбар байна эсвэл асуудлыг зарчмын хувьд нь шийдээд ашиглалтад нь биш эзэмшилд нь шилжүүлээд эсвэл өмчлөлд нь шилжүүлээд орон сууц хувьчилж авсан иргэн хоёр өрөө байраасаа гадна дундын өмчлөлд тодорхой хэсэг газартай болоод тэр утгаараа байрных нь үнэ нэмэгддэг ийм хувилбар байж болж байна эсвэл УИХ-ын тогтоол гаргаад нэгмөсөн ямар ч байсан асуудлаа ажлын хэсгийн хүрээнд мэргэжлийнхэнтэйгээ яриад шийдээд эхэлчихмээр байна. Энд Нийслэлийн газрын албаны дарга Төмөрхуяг энэ асуудлаар ямар байр суурьтай байгаагаа шууд хэлчихэж болно бичгээр Засаг даргын хэмжээнд юм уу, Засаг даргын орлогчийн хэмжээнд албан ёсоор санал өгөөгүй байгаа тэрийг хэлээд байгаа юм.

Д.Лүндээжанцан: -Сүхбаатар гишүүн асуултаа асууя.

Ц.Сүхбаатар: -СӨХ-ны эзэмшлийн орчны газрын асуудлыг ярьж болох юм. Тэгэхдээ нэгэнт урьд нь ямар нэгэн зөвшөөрөл, зохицуулалтгүйгээр хүүхдийн тоглоомын талбай ч байдаг юм уу орчны газар дээр барьж байгуулсан объектууд байж байгаа шүү дээ энийг буцааж нураагаад зайлуулаад тэгээд цэгцлээд явах ямар ч арга байхгүй нөхцөл байдал үүснэ. Төлбөрийн асуудлаар шийдэх боломжийг дараа нь хэлэлцүүлгийн үед ярьж болох уу. Тэр байшин барилга нь боссон байгаа шүү дээ үйлчилгээний объект. Төлбөр аваад СӨХ мэдэл рүү өгдөг, шилжүүлдэг ийм механизмыг дараа нь ярьж болох уу зохицуулалтын асуудал өөрөө ийм механизм байж болох уу.

Д.Лүндээжанцан: -Сүхбаатар гишүүний асуултад хариулъя.

Ц.Мөнх-Оргил: -Тийм төлбөр байх ёстой гэж бодож байгаа. Яагаад гэвэл орчны газар гээд ашиглаад өгсөн байхад аваад тэгээд өөр зориулалтаар ашиглаад өөр зориулалтаар ашиглахдаа ашиг болоод бизнесийн үйл ажиллагаа явуулж байгаа бол тэр сууц өмчлөгчтэйгээ төлбөр тооцооны харилцаа байж бололгүй яах вэ, байх ёстой байх. Тэрийг ажлын хэсэг дээр ярья. Ер нь энэ асуудлыг тойрч яриад олон хувилбараар ярьж үзэж болохоор асуудал гэж бодож байна.

Д.Лүндээжанцан: -Батбаяр гишүүн асуултаа асууя.

Н.Батбаяр: -Эрхэм гишүүдийн оруулж ирж байгаа асуудлууд үнэхээрийн тулгамдсан асуудлуудын нэг нь мөн үү гэвэл мөн, шийдэх ёстой асуудлуудын нэг мөн үү гэвэл мөн гагцхүү яаж шийдэх вэ гэдэг дээр нэлээн бодож харьцах ёстой юм шиг байна. Жишээлбэл, өнөөдрийн хурал дээр Хотын дарга байгаад хамтдаа ярилцсан бол зөв болох байх. Бид нар өнөөдөр энэ асуудал гарч ирж байгаа гэдэг чинь газар олгох процесс замбараагүй явж байна гэдгээс үүдэж гарч ирж байгаа зүйл. Газар олгох процессыг бид нар яаж замбараатай болгох вэ гэдэг асуудлаа шийдэх аргаар асуудлыг шийдэх нь зөв үү, үгүй бол нөгөө талаас нь авч үзэх үү нэгэнт газар олгох асуудлыг замбараатай болгож чадахгүй юм байна, нэгэнт газар олгох асуудлыг замбараатай болгож чадахгүй юм чинь нөгөө талаас нь орон суугчдын эрх ашгийг нэмэгдүүлэх замаар шийдье гэсэн хууль руу орж ирж байна. Гэтэл газар олгох процессыг олгож байгаа улсууд чинь төрийн захиргааны улсууд. Төр бол төрийн захиргааны улсуудаа ажиллуулж чаддаг, механизмыг нь бүрдүүлж өгч чаддаг байх хэрэгтэй. Өөрийнхөө мэдлийн улсуудыг ажиллуулж чадахгүй болохоороо бусад улсуудыг ажиллуулдаг схем зөв зүйл биш байх л даа. Энэ утгаараа асуудлыг шийдэх тал дээр санал нэгтэй байгаад шийдэх арга дээр арай өөр байр суурьтай байна л даа. Бид заримдаа нуухыг нь авах гээд нүдийг нь сохлов гэгчийн юм болчихдог л доо энэ хууль батлагдах юм бол Улаанбаатар хотын барилгажсан хэсэг тэр чигээрээ хашаа болж хувирна. СӨХ болон өөрийнхөө эзэмшлийн газраар хашаа барина. Нэг байшинд нэг хашаа барьчихаар нөгөө байшингийн эрх ашиг хөндөгдөнө, манай газар, танай газар гэж хэрүүл хийгээд ийм болно. Би жишээ хэлье өнгөрсөн 7 хоногт IV хорооллын 41 дүгээр байшингийн гадаа хашаа барьж байсан би тэгэхэд газрынханд ямар учиртай юм бэ зохицуул гэсэн чинь орон сууц контор бил үү, СӨХ нь бил үү хашаа барьж байсан тэрийг зогсоосон. Улаанбаатар хот хашаатай болчих гээд байна. Тэгээд ирэхээр Улаанбаатар хотын замын байдал ямар байгаа билээ бөглөрөл үүсчихээд байгаа. Улаанбаатар хотод бөглөрөл үүсээд байгаа нь юутай холбоотой вэ гэхээр машины тоо хэт ихэссэндээ бишээ манай хот төлөвлөлт болохгүй болоод байна. Хэдхэн том замтай хорооллын дундах салбар замууд байхгүй болсон яагаад гэвэл салбар замуудаар барилга, элдэв янзын хашаа хаасан байгаа. Бид асуудлыг илүү өргөн байр сууринаас авч үзэх хэрэгтэй, өөрөөр хэлбэл хамгийн түрүүнд хотын ерөнхий төлөвлөгөөний асуудлыг авч үзэх ёстой.

Улаанбаатар хотын ерөнхий төлөвлөгөө батлагдсан байгаа тэр төлөвлөгөө баталснаас хойш газар хувьчлалын асуудал шийдэгдсэн. Нэгэнт газар хувьд шилжсэнтэй холбогдуулаад бид ерөнхий төлөвлөгөөгөө шинэчилж харахаас өөр аргагүй болчихож байгаа юм. Бид нар энэ асуудлыг Японы тусламжтайгаар хийхээр санал тавьсан тэгээд үндсэндээ хийгдээд эхлэх болов уу гэж бодож байна. Ерөнхий төлөвлөгөөг өнөөдөр хот баталдаг байгаа. Энийг бид хуулийн хэмжээнд авчрах хэрэгтэй байна. Тэгж байж бид замбараагүй байдлыг цэгцэлж чадна. 

Хоёрдугаарт, энэ хуулин дээр янз янзын асуудал орсон байна. Сууц өмчлөгч сууцныхаа зориулалт, төлөвлөлтийг өөрчлөх зорилгоор орчны газарт барилга барих асуудлыг СӨХ мэднэ гээд оруулсан байна. Өнөөдөр газар олгох эрх мэдэлтэй хүмүүс Улаанбаатар хотод хоёр янзын түвшингийн улсууд байгаа, нэгдүгээрт, хотын дарга байгаа, хоёрдугаарт, дүүргийн Засаг дарга нар байгаа. Хотын дарга газар олгох процесс нэлээн шалгуур үзүүлэлтүүдтэй байдаг, дүүргийн Засаг даргын газар олгох процесс зохицуулах эрх зүйн актаараа зохицуулагдаагүй шууд захирамж гаргаад олгочихдог, газрын алба энэ үндсэндээ хамаарагддаггүй зүйл. Өнөөдөр хүмүүс газрын албыг газар олгож байна гэж яриад байна үнэн хэрэгтээ захирамж гарсны дараа газрын алба тэр процессын албажуулах үйл ажиллагааг хийж байгаа. Тэгэхээр бид нар газар олголтын асуудлыг журамлах гээд хоёр түвшинд газар олгож байсныг З түвшинд өөрөөр хэлбэл СӨХ газар олгодог болох гэж байна ингэх юм бол энэ байдал улам замбараагүй байдалд хүрнэ. Харин эсрэгээр нь газар олгох процессыг журамлахын үүднээс Дүүргийн Засаг дарга нар газар олгодгийг болиод зөвхөн хотын Засаг дарга нар газар олгодог болох ийм журамд орох ёстой. Тэгээд тэр хүнтэйгээ хариуцлага тооцдог механизмаа бүрдүүлэх ёстой. Бид нар ерөнхий төлөвлөгөөг хуульчлаад дээр нь газар олгох процессыг хуульчилж өгөх ёстой. Ингэж байж бид энэ асуудлыг шийднэ нөгөө талаас нь авч үзвэл бид асуудал мухардмал байдалд орчих болов уу гэж бодож байна.

Нийтийн зориулалттай хэд хэдэн орон сууцны орчны газар давхардаж байвал тухайн СӨХ-уудын дундаас сонгогдсон аль нэг СӨХ гүйцэтгэх захирал хүсэлт гаргана гэж энэ бас дахиад шийдэгдэж чадахгүй заалт орсон байгаа юм. Танай манай гээд одоо газраас болж дажин болох нь холгүй болчихоод байна шүү дээ. Энийг хүмүүс, иргэдийн хооронд зөрчилдөөн үүсэх маягийн асуудал шийддэг механизм руу орчихвол буруудаж байна. Төрийн захиргааны байгууллага шийддэг тэгэхдээ энэ дээр гол зүйл нь юу гарч ирэх вэ гэхээр бид оршин суугчдын оролцоотой төлөвлөлт гэсэн зүйлийг дэвшүүлж тавиад байгаа юм. Аливаа орон сууцны орчны газар дээр барилга байгууламж барих бол тэнд сууж байгаа оршин суугчдаас нь санал авдаг тийм тогтолцоо руу орох ёстой тэгж байж шийддэгддэг байх ёстой. Энийгээ бид нар хуульчлаад өгвөл энэ асуудал шийдэгдэнэ. Өөрөөр хэлбэл тавьж байгаа асуудал үнэхээрийн шийдэх ёстой асуудал гэхдээ арга нь өөр болоод байна тийм учраас аргыг нь өөрчлөх ёстой гэсэн байр сууринаас хэлж байгаа юм. Сууц өмчлөгч сууцныхаа зориулалт, төлөвлөлтийг өөрчлөх зорилгоор орчны газарт барилга барих асуудлыг СӨХ-ны эрх мэдэлд өгч байгаа асуудал чинь зөв үү Мөнх-Оргил гишүүн ээ.

Д.Лүндээжанцан: -Батбаяр гишүүний асуултад хариулъя.

Ц.Мөнх-Оргил: -Өнөөдөр хот хууль тогтоомжоор ямар эрх олгогдсон байна, ямар эрх зүйн орчин байна тэрэндээ таарч, тэрэндээ багтаж газраа олгож байгаа. Тэр нь буруу байна тэрийг өөрчлөх хэрэгтэй гэдэг тухай асуудал ярих юм бол энэ хуулиас гадна орж ирэх ёстой газрын тухай хуулийнхаа нэмэлт өөрчлөлтийн асуудлуудыг ярина. Ерөнхий төлөвлөгөөний асуудал яг нарийндаа ярих юм бол энэ хуультай үндсэндээ уялдахгүй асуудал. Яагаад гэвэл одоо байгаа орон сууцны байшингийн орчны хэсэгхэн газрыг бид нар асуудал ярьж байгаа болохоос биш том том хороолол барих юм уу, эсвэл тэр шугам сүлжээ барих юм уу эсвэл шинэ зам барих тухай асуудлыг энд хөндөж яриагүй байгаа учраас тэрийг хүлээх юм бол энэ асуудал шийдлээ олохгүй. Аль талаас нь эхлэх вэ гэж байна бид нар энийг зөв талаас нь таны ярьж байгаа талаас эхлэх гээд ноцолдсоор байгаад учраа олохгүй мунгинаад өдий хүрчихээд байгаа учраас нөгөө талаас нь оролдоод байгаа юм. Энэ үнэхээр хүнд асуудал. Яагаад хүнд асуудал вэ гэхээр Монголчууд бидний өмнө тулгарч байгаагүй асуудал шүү дээ бид нар өмнө нь суурин амьдралаар амьдарч үзсэнгүй, байшин орон сууцтай байж үзсэнгүй, тэр тусмаа байшин орон сууцаа өмчилж үзсэнгүй, тэр тусмаа орчны газар гээд бие биентэйгээ наалдаж нийлж амьдарч үзээгүй учраас бидний хувьд цоо шинэ асуудал ойлгомжтой, хүнд асуудал. Гэхдээ иж бүрнээр нь шийдэхийг хүлээгээд байх юм бол энэ асуудал шийдлээ олохгүй гэдэг дээр санаа хэлмээр байна. СӨХ-ны эрх зүйн байдлын хуулин дээр энэ орж ирж байгаа санаа нь томьёолол нь буруу, ойлгомжгүй байж магадгүй санаа нь нэг давхрын айл байраа сунгаад хажуу тийшээгээ оруулаад хачин хачин юмнууд наагаад бариад байдаг шүү дээ тэгээд тэрийгээ вар, ресторан, үйлчилгээний газар болгоод. Тэгээд чи яагаад байраа сунгаад ийм ийм юм бариад байна вэ болохгүй наадах чинь орчны газар гээд би ерөөсөө өөрийнхөө З өрөөг 4 өрөө болгож байгаа энэ чамд падгүй асуудал гээд суугаад байдаг. Гэтэл энд чинь тэр хүний өөрийн хувийн асуудал мөн үү гэвэл биш байгаа юм. Тэр чинь нийт СӨХ-д хамаарч байх ёстой орчны газар луу дайрч ороод орчны газрыг аваад одоо манай 40, 50 мянгатууд байнга хийгддэг асуудал шүү дээ. Наад зах нь Меркури захын хажууд очоод үз ойр хавийн байшингууд бүгд нэг давхрын байшингаас нь том тулгаад тулгаад 10, 20 метрээр сунгаад барьсан тэрийг зохицуулах гэж ядаж байгаа ухаантай юм, өөрөөр хэлбэл хоёр өрөө байшингаа сунгаад орчны газар луу ороод 4, 5 өрөөтэй болоод үйлчилгээ явуулах гэж байвал сууж өмчлөгчдийн холбоо тэрэн дээр нь саналаа хэлж байхгүй бол болохгүй нийт сууц өмчлөгчид шийдээд орчны газар чи ор ор дахиад байшин барь гэх юм бол тийшээ шийдүүлж байя гэсэн ийм санаа байгаа юм. Томьёолол нь буруу байж магадгүй.

С.Оюун: -Горимын санал байна. Хэлэлцэх эсэх дээрээ хэлэлцэхээ шийдчихээд дараа нь ажлын хэсэг байгуулаад одоо сонгогдсон гишүүд, дээрээс нь Батбаяр сайд, Бадамжунай гишүүн урд нь хотын асуудлыг сайн мэдэх хүмүүсийг оруулаад зөв шийдэл нь юу байна вэ тэрийгээ гаргая. Дагаад гарах ёстой тогтоолын төсөл ялангуяа орчны газрыг аль болохоор түргэн тооллого хийж баталгаажуулах асуудлыг хийлгэж эхлүүлмээр байгаа юм л даа. Байнгын хороон дээр горимын санал тавьсан. Их Хурлын чуулган дээр хэлмээр байна. Газар олголтыг хариуцаж байгаа албан тушаалтнуудыг нийслэлийн Засаг дарга Энхболдыг өөрийг нь, дүүргүүдийн Засаг дарга юм уу, тэр газрын асуудал хариуцсан дарга нарыг Их Хурал дээр чуулган завсарлахаас өмнө сонсголыг нь сонсмоор байна. Сайд нарын мэдээлэл сонсдог 5 дахь өдөр, эсвэл аль нэг Байнгын хороон дээр авчраад иргэдээс бидэнд ирж байгаа гомдлуудын З0 хувь нь газрын маргаантай байдаг. Тийм учраас зөвхөн энэ газар ч биш, байр сууц, орон сууцтай холбоотой, гэр хороололтой холбоотой маш олон асуудлууд байдаг учраас эдгээр албан тушаалтнуудыг дуудаж мэдээлэл зохион байгуулж өгөөч ээ гэдгийг Их Хурлын дэд даргаас хүсэх гэсэн юм.

Д.Лүндээжанцан: -Асуулт асуух гишүүд асуултаа асууж дууслаа. Хуулийн төслийн талаар Дэд бүтцийн болон Байгаль орчны, Эдийн засгийн байнгын хороодын хамтарсан хуралдааны дүгнэлтийг сонсоё.

Дүгнэлтийг Улсын Их Хурлын гишүүн Ц.Дамиран танилцуулна.

Ц.Дамиран: -Улсын Их Хурлын дэд дарга, эрхэм гишүүд ээ,

Улсын Их Хурлын гишүүн Ц.Мөнх-Оргил, С.Батболд, С.Оюун нарын санаачлан боловсруулж 2005 оны 4 дүгээр сарын 20-ны өдөр УИХ-д өргөн мэдүүлсэн Газрын тухай хуульд нэмэлт өөрчлөлт оруулах тухай, Газрын төлбөрийн тухай хуульд нэмэлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн болон Хууль хэрэгжүүлэх арга хэмжээний тухай УИХ-ын тогтоолын төслүүдийг УИХ-ын нэгдсэн хуралдаанаар хэлэлцэх эсэх тухай асуудлыг Дэд бүтцийн болон Байгаль орчин, Эдийн засгийн байнгын хороод 2005 оны 6 дугаар сарын 7-ны өдрийн хамтарсан хуралдаанаараа хэлэлцлээ.

Зүлэг, хүүхдийн тоглоомын талбай, явган хүний зам, авто машины зогсоол зэрэг тэдгээртэй адилтгах байгууламжийг зориулалтаар орчны газрын сууц өмчлөгчдийн холбоонд ашиглуулахаар заасан хуулийн зохицуулалтыг тодорхой болгох, улмаар тухайн газрын ашиглах нөхцөлийг заах, орчны газрыг ашиглах тухай хүсэлт гаргах, түүнийг шийдвэрлэх, СӨХ-ны гүйцэтгэх захиралтай байгуулах гэрээнд тусгах асуудлыг нарийвчлан зохицуулах шаардлагатай байна. Дээр дурдсан хуулийн болон УИХ-ын тогтоолын төслийг Дэд бүтцийн болон Байгаль орчин, Эдийн засгийн байнгын хороодын хамтарсан хуралдаанд оролцсон гишүүдийн олонхи нь УИХ-ын нэгдсэн хуралдаанд оруулан хэлэлцүүлэх нь зүйтэй гэж үзсэн.

Харин УИХ-ын гишүүн Ж.Наранцацралт нийтийн зориулалттай орон сууцны байшингийн орчны газрыг СӨХ-нд ашиглуулах асуудлыг зохицуулахаар боловсруулсан хуулийн төсөл нь хот суурин газарт өнөөдөр тулгамдаад байгаа асуудлыг шийдвэрлэх арга биш бөгөөд эрх зүйн байдлынхаа хувьд тодорхой бус байгаа СӨХ-нд нийтийн эзэмшлийн газрыг ашиглуулахаар хувьчлах нь алдаа болно гэсэн санал гаргаж дээр дурдсан асуудлаар цөөнх болсон.

Улсын Их Хурлын эрхэм гишүүд ээ,

Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төсөл болон Хууль хэрэгжүүлэх зарим арга хэмжээний тухай УИХ-ын тогтоолын төслийн хэлэлцэх эсэх асуудлаар Байнгын хороодоос гаргасан дүгнэлтийг хэлэлцэн шийдвэрлэж өгөхийг хүсь.

Анхаарал тавьсанд баярлалаа.

Д.Лүндээжанцан: -Дамиран гишүүнд баярлалаа. Төсвийн болон Эдийн засгийн байнгын хороодын хамтарсан хуралдааны дүгнэлтийг Улсын Их Хурлын гишүүн Р.Цэрэнбалжир танилцуулна.

Р.Цэрэнбалжир: -Улсын Их Хурлын дэд дарга, эрхэм гишүүд ээ,

Улсын Их Хурлын гишүүн Ц.Мөнх-Оргил, С.Батболд, С.Оюун нарын санаачлан боловсруулж 2005 оны 4 дүгээр сарын 20-ны өдөр УИХ-д өргөн мэдүүлсэн Газрын төлбөрийн тухай хуульд нэмэлт оруулах тухай хуульд нэмэлт оруулах тухай хуулийн төслийг УИХ-ын нэгдсэн хуралдаанаар хэлэлцэх эсэх тухай асуудлыг Төсвийн болон Байгаль орчин, Эдийн засгийн байнгын хороод 2005 оны 6 дугаар сарын 8-ны өдрийн хамтарсан хуралдаанаараа хэлэлцлээ.

Нийтийн зориулалттай орон сууцны байшингийн зүлэг, хүүхдийн тоглоомын талбай, явган хүний зам, автомашины зогсоол зэрэг тэдгээртэй адилтагх байгууламжийн зориулалтаар орчны газраа ашиглаж байгаа СӨХ-г газрын төлбөрөөс чөлөөлөх нь зүйтэй тул дээр дурдсан хуулийн төслийг Төсвийн болон Эдийн засгийн байнгын хороодын хамтарсан хуралдаанд оролцсон гишүүд УИХ-ын нэгдсэн хуралдаанд оруулан хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Газрын төлбөрийн тухай хуульд нэмэлт оруулах тухай хуулийн төслийг хэлэлцэх эсэх асудулаар Байнгын хороодоос гаргасан дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: -Цэрэнбалжир гишүүнд баярлалаа. Байнгын хорооны дүгнэлттэй холбогдуулан асуулт асуух гишүүд нэрээ өгнө үү.

Цэнгэл гишүүн асуултаа асууя.

Ц.Цэнгэл: -Байнгын хорооны дүгнэлт сонслоо. Газрын тухай хуулинд Улаанбаатар хот ялангуяа Улаанбаатар хот. Улаанбаатар хотын гудамж талбай, хүүхдийн цэцэрлэгийг оруулах гэж байгаа нь зүйтэй хэрэг. Дээр нь нэлээн байшингууд шигүү барьж байнаа, газар хөдөлж гамшиг гарч болзошгүй, гал түймэр гардаг энэ үед гал командын машин орон, ер нь томоохон хэмжээний фронтоор орж ажиллах ийм нөхцөл бүрдэж байгаа юу. Энэ тал дээр Байнгын хороо хөндөж ярьсан зүйл байна уу гэж асуумаар байна. Ер нь зам харгуй чинь үнэхээрийн хүнд байгаа шүү дээ. Ялангуяа манай өндөр орон сууцны барилга урд талын зам гол зам шиг болчихоод байна энэ үндсэндээ тухайн орон сууцанд зориулагдсан байшингийн зам байхгүй юу тэрүүгээр 2 машин зөрөх ямар ч боломж байхгүй зам дээр хүмүүс өөрийнхөө хувийн янз бүрийн машинаа тавьчихдаг хажуугаар нь гарахын тулд бродур дээгүүр нь явдаг тэгээд бродур нь намхан газраар автомашины зам болгоод тавьчихсан ийм байсан энэ бол үнэхээрийн замаа хэзээ яаж төлөвлөж газар өгөх юм, түгжрэл их гарч байна энэ түгжрэлтэй холбогдуулаад бид нар байнгын түгжрэлтэй яваад байх уу, хуучин 10 минутын өмнө гараад ажилдаа ирдэг байсан бол одоо 1 цаг явж байгаа шүү дээ. Энэ байдлыг ингээд байх уу, замыг гэрэл тавьсан байгаа гэрлээ яаж холдуулж байж замаа өргөсгөх юм бэ энэ бүхэл бүтэн комплекс асуудал байгаа энийг Байнгын хороон дээр ярьсан уу, үгүй юу гэдгийг асуумаар байна. 

Д.Лүндээжанцан: -Дамиран гишүүний асуултад хариулъя.

Ц.Дамиран: -Цэнгэл гишүүний тавьж байгаа асуудал өнөөдөр амьдрал дээр бэрхшээл тулгараад байгаа ийм асуудал байгаа юм. Орон сууцны байшингуудыг төлөвлөхдөө Барилга, хот байгуулалтын нормоор саяын Цэнгэл гишүүний хэлдэг түргэн тусламжийн машин, галын машин орох ёстой, дээр нь суугчид орчиндоо тавтай амьдрах тэр нөхцөлийг бүрдүүлсэн хорооллын зурагтай байдаг л даа. Амьдрал дээр өнөөдөр яаж байна вэ гэхээр хорооллын байшингуудын дундах нийтийн эзэмшлийн зам талбай дээр баахан контейнер тавьчихсан дээр нь хорооллын доторх замыг зарим орон сууцны СӨХ хашаад авчихсан байгаа, машин явуулахгүй хаачихсан ийм түвэгтэй юмнууд амьдрал дээр байгаа. Тэгэхээр хуулийн төсөл дээр СӨХ-нд орчных нь газрыг эзэмшүүлбэл тэр орчны газрыг схем, зургийг баталж дүүргийн Засаг дарга, газрын алба баталгаажуулж өгч байхаар хуулийн төсөлд заасан байгаа. Өөрөөр хэлбэл тэр зургийн дагуу барилгын норм, дүрмээр галын болон түргэн тусламжийн машин чөлөөтэй явах энэ бүх нөхцөлийг бүрдсэн ийм зураглалын дагуу газрыг олгох ёстой гэсэн байгаа. 

Д.Лүндээжанцан: -Бадамжунай гишүүн асуултаа асууя.

Т.Бадамжунай: -Тэгэхээр сая нийт гишүүдийн ярьсан яриануудыг хаа хаанаа нэлээн анхааралтай сонссон байхаа гэж бодож байна. Миний хувьд энэ асуудлыг оруулж байгаа эрхэм гишүүдийн хувьд өдөр тутам тулгамддаг бэрхшээлээ шийдэхийн тулд дэвшүүлж байгаа санал учраас нэлээд анхааралдаа авч үзэх талд нь сонслоо. Гэхдээ энэ асуудлыг өнөөдрийн энэ хуулийн хэмжээнд биш шийдэх нөхцөл боломж өнөөдрийн түвшинд гарц байгаа, өмнө ч байгаа хэрэгжүүлэх функц дээр дутмаг байгаа. Тийм учраас гарцыг хайж эрх зүйн актыг СӨХ газрын эрх бүхий байгууллага хоёр уялдсан эрх зүйн акт, гэрээ хийж нэг нь хамгаалуулах, нэг нь хамгаалах үүрэгтэйгээр зураглалаа гаргаад гэрээгээ хийгээд тэндээ шийдэх асуудал төлбөрийн тухай асуудлаа тохиролцоод ийм байдлыг төрийн тал нь санаачилга гаргаж СӨХ-д боломжийг нь олговол гарц байгаа шүү дээ. Тийм учраас миний асуух гэж байгаа асуулт бол энэ асуудлыг эргэн нухацтай авч үзээд дахин ажлын хэсгээ хот, холбогдох нөхдүүдээ оролцуулаад авч үзээд тэгээд гарцыг нь хайгаад энэ асуудлыг шийдэх ёстой зүйл мөн үү гэвэл мөн гэдэг дээр нь тохироод ажиллавал яасан юм бэ. Шууд хуульчилж хэлэлцэх асуудал руу орохгүй байвал яасан юм бэ, нэг их яарахгүй байвал яасан юм бэ гэсэн асуулт асууя.

Д.Лүндээжанцан: -Бадамжунай гишүүний асуултад хариулъя.

Ц.Дамиран: -Өнөөдрийн үзэж байгаа СӨХ-ны хуулиар СӨХ-ын орчны газрыг СӨХ гэрээний үндсэн дээр ашиглаж болно гэсэн заалт байгаа. Гэтэл газрын хуулин дээр байхгүй учраас амьдралд хэрэгжихгүй байна гэж хууль санаачлагчид үзэж байгаа. Сая Бадамжунай гишүүний асуулт санал байна л даа одоогийн мөрдөж байгаа хуулийн хүрээнд тодотгоод явбал яасан юм бэ заавал энийг хуульчлах шаардлага байна уу. Наранцацралт гишүүн энэ асуудлаар цөөнх болсон байгаа. 

Д.Лүндээжанцан: -Амаржаргал гишүүн асуултаа асууя.

Р.Амаржаргал: -Хоёр анхааруулга маягийн юм уу даа аливаа асуудлыг унагаая, асуудлаас зугатая гэж байгаа шилдэг арга бол цогцоор нь шийдье гэж ярьдаг арга. Тийм учраас энийг бодож үзнэ биз дээ.

Хоёрдугаарт, том зорилт дэвшүүлээд зүтгээд байгаа Үндсэн хуулиндаа Иргэний нийгэм байгуулах гээд, хүнлэг энэрэнгүй тэрийг бүрдүүлдэг олон том элемент чинь СӨХ юм шинэ институци, энийгээ дэмжээд явах нь зөв болов уу гэсэн ийм анхааруулга, асуулт гэж хэлэхэд хаашаа юм, санал гэж хэлэхэд хаашаа юм нэг юм хэлэх гэсэн юм. Хэрвээ би андуураагүй бол энэ асуудал өнгөрсөн сонгуулийн дараа гарч ирсэн асуудал. Нийслэлээс сонгогдсон УИХ-ын гишүүд бүгдээрээ энэ асуудал дээр санал нэгдээд хамтраад энэ хуулийн төслийг өргөн барья гэж байна тэгээд ажлын хэсэг байгуулаад ажиллаад энэ дээр нэлээн чамгүй ажилласан гэж ойлгож явдаг. Ажлын хэсэг нэлээн ажилласан. Тэр байтугай 2, З удаа семинар зөвлөгөөн, уулзалтуудыг зохион байгуулсан байгаа. Тэр процесс хууль боловсруулах, төсөл боловсруулах явцад УИХ-ын гишүүд аль зэрэг оролцож байсан юм бэ. Өнөөдөр яриад байгаа тэр асуудлуудаа тухайн үед нь тавьж болоогүй юм уу. Өнөөдөр асуудлыг шийдэх болоход ямар нэгэн гацаа үүсгэх гэж байгаа юм шиг ингээд асуудал тавиад байгаа нь ямар учиртай юм бэ бололцоо байсан шүү дээ. Одоо хол хийхээ болъё замын цаад талын шинэ байгуулагдсан төв дээр бүгдээрээ уулзалт зохион байгуулъя гээд бүгдийг нь уриад дуудаад хаана, хэнд ямар бололцоотой байна вэ гээд янз янзаар үзсэн шүү дээ. Тухайн үед нь энэ асуудлыг хөндөж тавиагүй асуудал боловсруулж байхад нь яриагүй мөртлөө өнөөдөр хүн нэг юм хийчихээд орж ирээд бас нэг юм шийдүүлэх гээд оролдоод байхад саад болоод байгаа юм шиг харагдаад байх юм энийг яавал дээр юм бэ гэсэн ийм бодол байна.

Энэтэй уялдаад санал юу вэ гэхээр сая хэлэлцүүлгийн явцад гарсан саналуудыг бүгдээрээ хүлээж аваад нэгдсэн журмаар хэлэлцье гэдгээ шийдчихээд нэгдүгээр хэлэлцүүлгийнхээ явцад хотынх нь байна уу, яамдууд нь байна уу өөрсдийнхөө санал, томьёоллууд, төслүүдээ бүгдийг оруулж өгөөд тэрэн дээр нь ажлын хэсэг дахин ажиллаад хэлэлцээд явбал яасан юм бэ энэ асуудлыг буцаамааргүй байна гэж хэлэх гэсэн юм.

Д.Лүндээжанцан: -Дүгнэлттэй холбогдуулж асуух асуулттай гишүүд дууслаа. Одоо хуулийн төслийг хэлэлцэх эсэх асуудлаар санал хураана. Гишүүд ярьж дараа нь Газрын хуулиуд байж байгаа. Эд нарыг нэг тийш нь шийдэхийн төлөө манай Байнгын хороод хуралдаад оруулж ирсэн. Гурван байнгын хороо энэ асуудлыг авч үзэж байна. Тэгээд хамтраад цаашдаа манай хэлэлцэх эсэхийг шийдчих юм бол манай Их Хурлын асуудал болоод хувирчихна. Ийм учраас гишүүд энд идэвхтэй оролцож нэгдсэн ажлын хэсэг байгуулагдаад ингээд ажиллах бүрэн боломжтой гэж бодож байна. Санал хураалтаа явуулъя.

Хэлэлцэх эсэх асуудлаар санал хураалт явуулна. Байнгын хорооны саналаар Газрын тухай хуульд нэмэлт оруулах тухай, Газрын төлбөрийн тухай хуульд нэмэлт оруулах тухай, Сууц өмчлөгчдийн холбооны эрх зүйн байдал, нийтийн зориулалттай орон сууцны байшингийн дундын өмчлөлийн эд хөрөнгийн тухай хуульд нэмэлт, өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулъя.

Зөвшөөрсөн 30

Татгалзсан 10

Бүгд 40 –75.0 хувийн саналаар дэмжигдлээ.

Дээр хэлсэнчлэн манай гишүүд оролцоод Батбаяр сайд, Бадамжунай, Наранцацралт нарын гишүүд, түрүүн үг хэлсэн олон гишүүд тал талаасаа оролцоод хамгийн зохистой хувилбараар хэлэлцүүлгийг бэлтгэх хэрэгтэй. Энэ тулгамдсан асуудал болоод байгааг манай Их Хурал ойлгож байгаа учраас энийг хэлэлцүүлэх нь зүйтэй гэж үзэж байна.

Дараагийн хэлэлцэх асуудалдаа оръё. Монгол Улсын иргэнд газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл. Тогтоол хүчингүй болсонд тооцох тухай УИХ-ын тогтоолын төслийг хэлэлцье.

Эдгээр хууль санаачлагчид өөр өөр байгаа. Эхлээд Засгийн газраас өргөн мэдүүлсэн хуулийн төслийн талаар хууль санаачлагчийн илтгэлийг Монгол Улсын Засгийн газрын гишүүн, Барилга хот байгуулалтын сайд Н.Батбаяр танилцуулна.

Н.Батбаяр: -Улсын Их Хурлын дэд дарга, эрхэм гишүүд ээ,

Монгол Улсын иргэнд газар өмчлүүлэх тухай хуулийг дагаж мөрдөх журмын тухай хууль, Монгол Улсын иргэнд газар өмчлүүлэх тухай хуулиудад өөрчлөлт оруулах тухай хуулийн төсөл болон газар өмчлүүлэх ажил зохион байгуулах үндэсний зөвлөл байгуулах тухай УИХ-ын 2002 оны 40 дүгээр тогтоолыг хүчингүй болгох тухай тогтоолын төслийг Засгийн газраас зохих журмын дагуу өргөн барьж УИХ-ын чуулганаар хэлэлцүүлж байна.

Монгол Улсын иргэнд газар өмчлүүлэх тухай хуулийгд агаж мөрдөх журмын тухай хуульд заасны дагуу гэр бүлийн хамтын хэрэгцээний зориулалтаар үнэгүй өмчлүүлэх ажил 2005 оны 5 дугаар сарын 1-ний өдрөөр дуусгавар болохоор зохицуулагдсан байсан болно. Гэвч газар үнэгүй өмчлүүлэх ажил 2004 оны эцсийн байдлаар нийслэлд 24 хувьтай, улсын хэмжээнд 12.8 хувьтай байна. Тиймээс төрөөс гэр бүлийн хамтын хэрэгцээнд зориулан нэг удаа газар үнэгүй өмчлөх эрхийг иргэдэд үргэлжлэн олгох үүднээс энэ хуульд өөрчлөлт оруулах шаардлагатай байна. Мөн хуулийг хэрэгжүүлсэн өнгөрсөн хугацааны практикаас харахад энэхүү хууль батлагдсан өдрийн гэрлэлтийн бүртгэл болон иргэний бүртгэл дээр өмчлүүлэх газрын байршлыг хязгаарласан зохицуулалтыг эргэж харах нь зүйтэй байна. Өөрөөр хэлбэл холбогдох хуулиудад өөрчлөлт оруулах замаар нийслэлд бүртгэлтэй иргэд нийслэл буюу аль ч аймаг, сумын нутаг дэвсгэрт, харин нийслэлээс бусад засаг захиргааны нэгжид бүртгэлтэй иргэд нийслэлээс бусад аль ч аймаг, сумын нутаг дэвсгэрт тус тус газар өмчлөх эрхтэй байхаар зохицуулж байхын зэрэгцээ иргэнд гэр бүлийн хэрэгцээнд газрыг нэг удаа үнэгүй өмчлөх арга хэмжээг 2007 оны 5 дугаар сарын 1-ний өдрийг хүртэл хугацаанд үргэлжлүүлэн зохион байгуулахаар хуулийн төсөлд тусгалаа.

Учир нь хууль анх батлагдсан 2 жилийн хугацаагаар төлөгдсөн байдлыг харгалзсан болно. Мөн УИХ-ын 2002 оны газар өмчлүүлэх ажлыг зохион байугулах үндэсний зөвлөл байгуулах тухай тогтоолын төслийг хүчингүй болгох тухай тогтоолын төслийг боловсруулан өргөн барьж байгаа нь Засгийн газрын бүтэц, бүрэлдэхүүн өөрчлөгдөж газрын асуудал эрхэлсэн төрийн захиргааны төв байгууллага байгуулагдаж газрын асуудал барилга, хот байгуулалтын сайдын эрхлэх асуудлын хүрээнд хамаарах болсон тул уг зөвлөлийг цаашид ажиллуулах шаардлагагүй гэж үзэж байгаа юм. Хуулийн төслийг хэлэлцэн шийдвэр гаргаж өгөхийг хүсье.

Анхаарал тавьсанд баярлалаа.

Д.Лүндээжанцан: -Батбаяр сайдад баярлалаа. УИХ-ын гишүүн Н.Баяртсайхан өргөн мэдүүлсэн хуулийн төслийн талаарх танилцуулгыг сонсоё.

Н.Баяртсайхан: -Улсын Их Хурлын дарга, эрхэм гишүүд ээ,

Монгол Улсын иргэнд газар өмчлүүлэх тухай хууль батлагдан гарснаар Монгол Улсын Үндсэн хуулийн 6 дугаар зүйлийн З дахь хэсэгт газрыг зөвхөн Монгол Улсын иргэнд өмчлүүлж болно гэсэн заалт амьдралд хэрэгжиж эхэлсэн юм. Сүүлийн хоёр жилд хуулийн дагуу 250 гаруй мянган иргэд газар өмчилж авсан боловч иргэдийн идэвх санаачилга болон орон нутгийн захиргааны байгууллагуудын ажлын ачааллаас шалтгаалж дийлэнх иргэд газраа өмчилж аваагүй юм. Иймээс уг хуулийн төслийг санаачлан боловсруулсан бөгөөд Монгол Улсын иргэнд газар өмчлүүлэх тухай хуулийн 41 дүгээр зүйлийн 2 дахь хэсэгт заасны дагуу 2005 оны 5 дугаар сарын 1-ний өдөр газар өмчлүүлэх хугацаа дуусгавар болж байсныг 2008 оны 5 дугаар сарын 1-нд дуусгахаар өөрчилсөн. Монгол Улсын иргэнд газар өмчлүүлэх тухай хуулийг дагаж мөрдөх журмын тухай 4 дүгээр зүйлд 2 жил гэснийг 5 жил болгон өөрчлөн тусгасан юм. Ийнхүү хууль хэрэгжих хугацааг З жилээр сунгаснаар газар өмчилж авч амжаагүй байгаа иргэд дахин З жилийн хугацаанд газраа өмчилж авах бололцоо олдох билээ.

Хэлэлцэн шийдвэр гаргаж өгөхийг хүсье. Анхаарал тавьсанд баярлалаа.

Д.Лүндээжанцан: -Баяртсайхан гишүүнд баярлалаа. Илтгэлтэй холбогдуулан асуулт асуух гишүүд асуултаа асууя.

Амаржаргал гишүүн асуултаа асууя.

Р.Амаржаргал: -Би буруу ойлгоод байна уу, хоёр субъект хууль өргөн барьчихаад байна. Энэ хоёр субъектэд нь хоёуланд нь хандъя, төлөөлж байгаа хүмүүс нь зарчмын ялгаа нь юундаа байгаа юм бэ.

Хоёрдугаарт, хамтарсан хэлбэрээр оруулаад ирэх бололцоо байгаагүй юм уу гэсэн ийм асуулт байна.

Д.Лүндээжанцан: -Амаржаргал гишүүний асуултад хариулъя.

Н.Батбаяр: -Зарчмын зөрүүтэй гэх юм бол бид хуулийг 2 жилийн хугацаагаар сунгая гэж байгаа, Баяртсайхан гишүүн З жиилийн хугацаагаар сунгая гэж байгаа. Би илтгэлдээ товч хэлсэн. Бид нар 2 жилийн хугацаатай сунгая гэдэг үндэслэлээ гаргаж ирэхдээ уг хууль анх батлагдахдаа 2 жилийн хугацаатай батлагдсан юм. Анх батлагдсан хугацаанаас нь илүү гаргах нь анх батлагдсан хуулиа хүндлээгүй, анх батлагдсан хуулийн хугацаагаа буруу тооцсон байна гэсэн ойлголт төрчихөж болохуйц байгаа учраас тэгж болгоомжилсон юм.

Хоёрдугаарт, бид нар энэ дээр түрүүчийн хуульд Улаанбаатар хотын хүмүүс Монгол Улсын бүх газарт газар авч болно. Эрдэнэт, Дарханы улсууд Улаанбаатар хотоос бусад бүх газраас авч болно, бусад аймгийн улсууд Улаанбаатар, Эрдэнэт, Дархан гурваас бусад газарт газар авч болно гэсэн хуулийн заалт байсан юм. Тэрийг бид нар өөрчлөөд Улаанбаатар хотын статусыг тэр хэвээр нь үлдээгээд бусад аймгийнхан Эрдэнэт, Дарханыг оролцуулаад бүх аймгууд газар авч болно гэсэн хуулийн төсөл оруулж ирж байгаа юм. 

Энэ хуулинд орсон зүйл бол энэ хуулийг 2002 онд батлагдаж байх үед гэр бүлээ баталгаажуулсан иргэд, гэр бүлд хамааруулна гэсэн заалтыг өөрчилж байгаа. Өөрөөр хэлбэл шинээр гэр бүл болсон улсууд хамаарч болно гэсэн заалтыг оруулж ирж байгаа юм.

Н.Баяртсайхан: -Би Засгийн газраас өргөн барьсан төсөл, миний санаачилсан хуулийн хооронд зарчмын сүрхий ялгаа байхгүй гэж бодож байгаа. Гол нь газар өмчлүүлэх хугацаа дууссан учраас хугацааг нь сунгаж өгье гэж байгаа юм, З жил байх уу, 2 жил байх уу энэ Их Хурал дээр яриад шийдүүлэх асуудал. Яагаад З жил гэдэг хугацаа оруулж ирсэн юм бэ гэхээр өнгөрсөн 2 жилийн хугацаанд нийтдээ 250 мянган иргэд, айл өрх газрыг өмчилж авсан байгаа. Жилд ойролцоогоор 125 мянга орчим гэсэн үг. Хоёр жилийн хугацаанд 250 мянга. Одоо газраа өмчилж аваагүй байгаа иргэд З68 мянга байгаа юм. Тэгэхээр нэг жилд 125 мянган иргэдийн хүсэлтийг барагдуулж чадаж байна гэдэг бол өнөөдөр бидний хүн хүчний болоод техникийн, ажлын бололцоо ийм л байгаа. Бид дунджаар 125 мянган иргэний хүсэлтийг барагдуулчихаад байгаа. 336 мянган иргэний хүсэлтийг дунджаар сайн шахаж ажиллахад З жилийн хугацаанд амжуулах юм болов уу гэж.

Нөгөө талаар газар өмчлөлийн асуудлыг одоогийн Их Хурал, Засгийн газрын хугацаанд шийдье гэж бодож байгаа юм. Бид 2008 он хүртэл үйл ажиллагаагаа явуулна. Энэ хугацаанд энэ асуудлыг шийдэх хэрэгтэй ийм зүйлийг тооцоолж З жил гэж оруулсан юм.

Засгийн газрын тухайд газар өмчлөлийн, газрын асуудал дээр том бодлогын юм оруулж ирэх хэрэгтэй. Түүнээс биш энэ гишүүн З жил гэсэн байна, бид 2 жил гэж энэ Засгийн газраас оруулж ирж байгаа төслийн хувьд дэндүү шогийн л юм байгаа юм. Уул нь Засгийн газар Монгол Улсын иргэнд газар өмчлүүлэх тухай хууль батлагдснаар Монгол Улсын иргэд газрыг өмчилж авах ийм эрх нээгдлээ. Одоогийн үйлчилж байгаа хуулиар Монгол Улсын өрх айлд газрыг өмчлүүлж байна. Бид өрх айлд биш иргэнд газар өмчлүүлэх бодлого явуулж байна гэж орж ирж байгаа бол энэ Засгийн газрын бодлого мөн. Ийм том асуудлыг боловсруулах хэрэгтэй. Тэгэхгүй Их Хурлын гишүүнтэй барьцаж байгаа юм шиг, энэ дурак З жил гэж байна бид 2 жил гэж ийм юм байж болохгүй шүү дээ. Цаашдаа Засгийн газар дүгнэлт хийж ажиллах хэрэгтэй шүү.

Д.Лүндээжанцан: -Мурат гишүүн асуултаа асууя.

А.Мурат: -Би буруу сонсоогүй бол газар хувьчилж авлаа гээд энэ хугацаандаа юм уу эсвэл газрын эрэлт хэрэгцээндээ бид нар холбож ойлгох уу. Өөрөөр хэлбэл Улаанбаатар нийслэл хотод гайгүй газар ч юм уу өөр нэг газар гайгүй газар байгаад тэрийг иргэн өмчлөх хүсэлгүй байгаа юм биш шүү дээ. Байгаа гайгүй газрууд, эрэлт хэрэгцээтэй зах зээлд хэрэгцээ ихтэй газруудыг хувьчлаад бүхий л аргаар дууссан байхад үлдсэн нь ач холбогдол багатай хэн ч хэрэггүй нэг газрыг иргэддээ өмчлүүлэх гээд суугаад 2, З жилээр сунгаад сууж байх цаана энэ тоон дээр ахиц гарах уу гэдэг талаар бодолцох ёстой юм. Энэ хуулийн төсөл санаачлагчид иргэдийг газартай болгох үүднээс энэ чухам газрын эрэлт хэрэгцээтэй өөр энэ тал дээр хийсэн тодорхой судалгаа байдаг болов уу, үгүй юу гэдгийг тодруулж мэдэх гэсэн юм.

Д.Лүндээжанцан: -Мурат гишүүний асуултад хариулъя.

Н.Батбаяр: -Тэгэхээр хууль батлагдаад хуулийн хэрэгжүүлэх хугацаа 2  жил байсан. Хоёр жилийн хугацаа өнгөрөхөд улсын хэмжээгээр газар хувьчлалын ажил 12.8 хувьтай байна гэдэг хангалтгүй үзүүлэлт. Энэ мэдээж хэрэг зохион байгуулах ажилтай холбоотой, нөгөө талаар манай газар хувьчлалын асуудал манайд цоо шинэ асуудал. Тэр утгаараа нэлээн хүндрэлтэй асуудлууд олон байсныг хүлээн зөвшөөрөх ёстой. Гэхдээ бидний тавьж байгаа зорилт гэх юм бол ирэх 2 жилийн хугацаанд энэ хугацаанд энэ асуудлыг жигдрүүлээд авъя гэсэн бодлоор энэ хуулийг боловсруулсан юм.

Нөгөө талаар саяын Баяртсайхан гишүүний хэлж байгаа Засгийн газар тийм асуудал оруулж ирэх хэрэгтэй гэдэг тийм үг хэлснийг би талархаж байна. Тэгэхээр гишүүд санаж байгаа байх. Өнгөрсөн 4 сард манай яамнаас газрын шинэчлэлийн асуудлаар Их Хуралд мэдээлэл хийсэн. Тэр хийсэн мэдээлэлдээ бид нар өнөөдөр Монгол Улсад иргэдэд газар өмчлүүлэх асуудлыг шийдэхийн үүдэнэс иргэн бүрт газар өмчлөх асуудлыг эрхийн бичгийн журмаар зохион байгуулах асуудлыг боловсруулж байна, энэ асуудлыг УИХ-д өргөн барина гэсэн асуудлыг мэдээлсэн байгаа, энэ ажил боловсрогдож байна. Газар өмчлөлийн асуудлыг бид маш бодлоготой зөв хийх ёстой. Газрыг нэг л удаа хувьчилна, олон удаа хувьчлахгүй. Хэрэв Монгол Улс газраа хувьчлах асуудлаа зөв, бодлоготой сайн зохион байгуулалттай хийж чадах юм бол Монгол Улсын иргэн болгон газраар дамжаад эд хөрөнгөтэй, өмчтэй баялагтай болж чадна. Хэрэв энэ газар өмчлөлийн асуудлыг буруу замаар явуулчих юм бол үүнээс гарах үр дагавар хортой байж болох талтай. Тийм учраас энэ хуулийн боловсруулалтын асуудлыг тодорхой хэмжээгээр тал талаас нь судлах, олон түмний санаа бодлыг сонсох, тодорхой бусад орнуудын туршлагыг судлах гэсэн ажлууд хийгдэж байна. Ийм асуудал орж ирнээ Баяртсайхан гишүүн ээ. Таныг энэ асуудлыг дэмжиж байгаад талархаж байгаагаа дахин илэрхийлэхийг хүсч байна.

Ер нь газар олгох асуудлыг хуульчлах асуудлыг бид нар шийдэх ёстой болчихоод байна. Энэ асуудал маань тодорхой хэмжээгээр эрх зүйн хувьд нь, шийдлүүд нь газар газар янз янзын шугамаар явдаг би түрүүн хэлсэн Улаанбаатар хотод газар олголтын процесс явна гэх юм бол хоёр өөр түвшинд явагдаад нийслэлийн Засаг даргын хэмжээнд явагддаг, дүүргийн Засаг даргын хэмжээнд явагддаг энэ асуудлуудыг зохицуулж хийгээд юмтай болгоод хамгийн гол нь олон түмэнд энийгээ нээлттэй болгох, хүмүүс газар авч байгаа бол ямар асуудлыг хаана дэвшүүлээд хэзээ, ямар журмаар авч болдогийг иргэдэд нээлттэй болгох хэрэгтэй болж байна. Энэ утгаараа газрын мэдээллийн үндэсний сан байгуулах ажил хийгдэж байна. Өөрөөр хэлбэл бидний хийгдэж байгаа ажлын үр дүнд гэх юм бол Улаанбаатар хоттой жишээ авахад Улаанбаатар хотын газрын кадастрын зураглал хийгдээд дуусч байна. Өнөөдөр Улаанбаатар хотын иргэн Сүхбаатар дүүргийн 7 дугаар хорооны Дорж гэдэг айлын хашаа хаана гэж заагаад компьютер дээр харах юм бол тэнд байгаа бүх мэдээлэл гарч ирдэг ийм мэдээллийн санг бүрдүүлж байна энийгээ олон нийтэд ил болгоод зохион байгуулалтын ажлыг илүү үр дүнтэй болгох юм бол энэ ажлыг 2 жилийн хугацаанд зохион байгуулах бололцоо байгаа гэж үзэж байна.

Д.Лүндээжанцан: -Засгийн газрын оруулж ирэх хууль удаашралтай байна. Энэнээс болоод Бат-Үүл гишүүн хууль өргөн барьсан байгаа. Байнгын хороон дээр байнга энэ асуудлыг хэлэлцэж өгөөрэй гэдэг. Засгийн газар бид арай нэг өөр. Тэгэхээр зэрэгцүүлж хэлэлцүүлэх гээд байгаа хүлээгдээд. Бат-Үүл гишүүний бүрэн эрх зөрчигдөж байгаа тухай асуудал яригдаж байна. Тийм учраас энийг хурдан хугацаанд өөр иж бүрэн газрын шинэчлэлтэй холбоотой асуудлыг оруулж ирэх зайлшгүй шаардлага тулчихаад байгааг хэлэх хэрэгтэй байна.

Раш гишүүн асуултаа асууя.

Р.Раш: -Тэгэхээр миний асуух гэсэн асуултад Батбаяр сайд үндсэндээ хариулчихлаа гэж бодож байна. Өөрөөр хэлбэл Улаанбаатараас бусад аймаг, хотуудад хаанаас ч хамаагүй иргэн хүн газар авч эзэмшиж болох юм байна гэж говиос ч байна уу, хязгаар аймгаас ч байна уу ингэж ойлголоо зөв үү. Нэгдүгээрт.

Хоёрдугаарт, Улаанбаатарт олгоод байх газар бий юу. Олгож байгаа газрыг харж байхад хяраа орой дээр хүртэл гэр барьж байгаа харагдах юм. Ер нь энэ газрыг олгохдоо цаашдаа хот байгуулалтынхаа ирээдүйн хөгжил, байршилтай холбогдсон, дэд бүтэц тийшээ гэрэл гэгээнээс эхлээд бий болох юмыг хэр зэрэг бодолцож байна вэ. Ам хаах маягаар алга дарам газрыг эрхээ ашиглаад үнэмлэх бичиж өгөөд байгаа бол энэ буруу гэж бодож байгаа юм. Дэргэдээс нь битгий хэл дээрээс нь харахад ч эвгүй байдаг шүү дээ. Онгоцоор явж байгаад доошоо харахад замбараагүй энийг сайн бодолцооч ээ гэж эрхтэй, дархтай, газрын эрх олгож байгаа хүмүүст хэлмээр байгаа юм.

Д.Лүндээжанцан: -Раш гишүүний асуултад хариулъя.

Н.Батбаяр: -Эхний саналтай нийлж байна. Улаанбаатар хотод хувьчлах  газар үлдсэн үү гэж байгаа. Монгол Улс газраар баян, тэр дотроо Улаанбаатар хот ч газраар баян. Газар байгаа. Та хэлж байна л даа газрыг эмх замбараагүй олгоод замбараагүй байдал үүсдэг гэж таны саналтай санал нэг байна. Бид жишээлбэл, хотын захаар ашиглагдаагүй байгаа газар талбайг яаж зохицуулах гэж бодож байна вэ гэвэл би жишээ авч ярья. Яармагийн дэнж тэнд нь ерөнхий төлөвлөгөөг нэгдсэн байдлаар хийе. Дараа нь тийшээгээ инженерийн шугам сүлжээ татаад түүний дараагаар газар олгох асуудлыг зохицуулдаг ийм дүрэм, журмаа баримталъя гэсэн байдлаар бид асуудал боловсруулж байгаа. Энд манай 40 мянган орон сууцны хөтөлбөр хүрээнд боловсруулаад ирж байгаа. Харамсалтай нь манайд 40 мянган орон сууцны хөтөлбөрт бид Хууль зүйн яам, Сангийн яамнаас саналаа авч амжаагүй учраас оруулж ирж чадахгүй байна. Ямар ч гэсэн ирэх 7 хоногт энэ яамд саналаа өгөх болов уу гэж бодож байна. Бид яамдад асуудлаа тавиад сар гаруйн хугацаа өнгөрч байгаа.

Д.Лүндээжанцан: -Пүрэвдорж гишүүн асуултаа асууя.

Л.Пүрэвдорж: -Би Батсүх даргаас асуух гэсэн юм. Хоёр жил хувьчлаад хотын иргэдийн 24 хувь нь улсын хэмжээнд 12 хувь нь хувьчлагджээ. Тэгээд танай яам 2 жилээр, Баяртсайхан гишүүн З жилээр сунгая гэж байгаа юм байна. Энэ З жил юм уу, 2 жилд багтахаар ажил уу, багтахааргүй ажил уу. Та нар юу гэж үзэж байна вэ. Үе үе сунгаад байхаар зэрэг хуулийн нэр хүнд унах юм. Сайн үндэслэлтэй хугацаа тогтоогоод тэрийгээ хэрэгжүүлэх талаас нь ард иргэддээ ч ойлгуулдаг, хэлдэг ажлаа сайн хийж хийдэг байгууллага нь ч гэсэн тэр хугацаанд багтаж ажиллахаар зорилт дэвшүүлж ажиллуулж болохгүй юу тэгвэл ямар хугацаа байвал болно гэж энэ ажлыг гардан хийж байгаа байгууллагын даргын хувьд үзэж байна вэ гэсэн асуулт байна.

Хоёрдугаарт, хотод орон сууцанд суугчдад газар хувьчилж өгөх газрын байршил тогтоогдож олон нийтэд зарлагдаж хэрэгжиж эхэлж байгаа юу. Энэ талын мэдээлэл хэр зэрэг байгаа вэ, асуудал шийдэгдсэн үү гэсэн тодорхой асуулт асууя.

Д.Лүндээжанцан: -Пүрэвдорж гишүүний асуултад хариулъя.

Ш.Батсүх: -Өнгөрсөн 2 жилийн хугацаанд хуулиар 558065 иргэнд гэр бүлийн хэрэгцээнд нь зориулж газрыг өмчлөх ёстой байсан. Энэнээс өнгөрсөн хугацаанд аймгуудын хэмжээнд 15.8 хувьтай, нийслэлд З1.9 хувьтай, улсын хэмжээгээр 20.34 хувьтай байгаа юм. Энэ тоо, хувь зөрүүтэй яригдаад байгаа. 4 дүгээр сарын 29-нд ажлын өдрөөр бид нар өргөдлийг тасалбар болгож аваад тэгээд авсан өргөдлөө шийдээд өнөөдрийн байдлаар эхэлж авсан иргэдийн хувь хэмжээг нэмээд хэлэхээр ийм дүн улсын хэмжээгээр өнөөдрийн байдлаар гарсан байгаа. Хэрвээ Их Хурлын гишүүд та бүхэн энэ орж ирж байгаа төслөөр хуулийг хугацааг сунгаад бусад хоёр нөхцөлийг шийдэх юм бол улсын хэмжээгээр өнөөдрийн байдлаар гэр бүл болсон иргэд 583368 байгаа юм. Түрүүний 558 мянгаас 30-аад мянган өрх нэмэгдэж байна гэсэн үг.

Өнгөрсөн хоёр жилийн хугацаанд газар өмчлөлийн явц байдал удааширсантай холбоотой олон бэрхшээлүүд бий энэ болгоныг тооцох юм бол цаг их авах байх. Бэлтгэл олон ажил хийх ёстой байсан хуулиар энэ ажлууд өөрөө хөрөнгө хүч, цаг хугацаа шаарддаг учраас энийг өнгөрсөн хугацаанд хийж дуусгасан. Үлдсэн хугацаанд нэлээн шуурхай явах бололцоотой байх гэж бодож байна.

Хоёрдугаарт, иргэний бүртгэлтэй холбоотой ихээхэн асуудлууд байсан энийг бид Иргэний бүртгэл мэдээллийн газартай хамтарч газар дээр нь шийдсэн энэ мэтчилэнгээр олон бэрхшээл байдаг юм. Гуравдугаарт, хуулийн өөрийн концепцитой зовлонтой асуудал бий. Тэр юу вэ гэхээр Монгол Улсын иргэн газар өмчлүүлэх хуулиар иргэн сайн дурын үндсэн дээр газраа өмчилж авна гээд заасан байгаа тэгэхээр бид албадаж болдоггүй, бид яадаг вэ гэхээр радио, телевиз, хэвлэл мэдээлэл бусад хэрэгслүүдээр иргэдийг газраа өмчилж авах хүслийг өрнүүлэх зорилгоор мэдээлэл, сурталчилгааг авсан. Сурталчилгааны кино 5 цувралыг хийлгэсэн энэ мэтчилэнгээр нэлээн ажил зохиосон. Гэлээ гээд Улаанбаатар хотод зах зээл хөгжсөн газар иргэд газраа өмчилж авахыг хүсэхээс хөдөө орон нутаг, сумдад газар өмчилж авахыг хүсэхгүй байгаа юм.

Гуравдугаарт, засаг захиргааны нэгжийн хуваарьт өөрчлөлт оруулахтай холбоотой асуудлыг иргэд сонссоноос хойш хөдөө орон нутагт газар өмчилж авъя гэсэн хүсэлт гаргах явц нэлээн зогсонги байдалд орсон байдалтай байгаа. Эхний тодорхой асуултад хариулахад ирэх 2, З жилийн хугацаанд та бүхэн юу гэж шийдэх юм шийдсэн хугацаанд энэ түрүүний хэлдэг 583368 иргэн бүгдээрээ газар өмчилж авна гэхэд ихээхэн бэрхшээлтэй. Энийг нэг тоотой харьцуулж хэлье. 1997 онд орон сууц өмчлөгдөж эхлээд 1997 онд үл хөдлөх хөрөнгийн бүртгэлийн газар гэж байгуулагдаад өнөөдөр манай газар нэгдсэн алба байгаа. Энэ албанд өнгөрсөн хугацаанд 187 мянган өмч бүртгэгдсэн байдаг юм, өөрөөр хэлбэл 8 жилийн хугацаанд өмч, эд хөрөнгө бүртгэгдсэн байдаг юм. Энэтэй харьцуулаад үзэх юм бол 583368 иргэний газрыг бүрэн өмчилж дуусгана гэж амлахад бэрхшээлтэй. Бидний санал юу байдаг вэ гэхээр нэгэнт хуулийн концепци иргэн сайн дурын үндсэн дээр гээд заасан учраас хугацаагүй болгоод тэгээд бид иргэний бүртгэлээр нь хяналт тавиад мэдээллийн системээрээ дамжуулаад иргэн дуртай цагтаа газраа өмчилж аваад шаардлагагүй бол эзэмшээд явдаг ийм механизм байгаасай гэсэн ийм хүсэлтэй байдаг юм.

Хоёрдугаар асуултын хувьд нийслэлд ер нь орон сууцанд, хөдөө орон нутагт ялгаагүй орон сууцанд амьдарч байгаа иргэдийн газрыг өмчлүүлэх асуудал дээр бид анхаарч төлөвлөлтүүд хийж байна. Тухайлбал, Улаанбаатарт зуслангийн газрыг өмчлүүлэх асуудлыг төлөвлөөд бид төлөвлөлтийн кадастрын зурган дээр төлөвлөлтүүд хийгээд ой болон усан сангийн орчим буусан иргэдээс бусад бололцоотой иргэдийн зуслангийн газрыг энэ жилээс өмчлүүлж эхэлье гэж байгаа энэ хугацаа сунгагдаад хууль батлагдахаар энэ асуудлыг хийгээд эхэлнэ. Түүнээс гадна Улаанбаатарт нөөц газар гээд З дүүрэгт нэлээн их хэмжээний газрууд гаргасан энэ газруудыг радио, телевиз сонин хэвлэлээр ярилцлага өгч нэлээн зарлаж сурталчилсан байгаа мэдээллийн төв дээр мэдээлэл нь байгаа ийм байдлаар газрын нөөцүүд хангалттай байгаа өөрөөр хэлбэл орон сууцанд амьдарч байгаа иргэд газраа өмчилж авах бүрэн бололцоотой байгаа.

Д.Лүндээжанцан: -Ламбаа гишүүн асуултаа асууя.

С.Ламбаа: -Газар хувьчлалынхаа асуудлыг 2, З хууль янз бүрээр өргөн баригдаад байгаа тохиолдолд ялангуяа иргэнд газрыг хувьчилж эзэмшүүлэх ёстой гэсэн, ашиглуулах ёстой гэсэн Монгол Улсын Үндсэн хууль байгаа шүү дээ. Тэр Үндсэн хуулийнхаа үзэл баримтлалын хүрээнд хэрвээ бид иргэндээ газар өмчлүүлээд эхлэх юм бол гэр бүл биш иргэнд газар өмчлүүлээд эхлэх юм бол үнэн хэрэг дээрээ 2, З жил гэдэг энэ хугацаа чинь ямар ч ач холбогдолгүй зүйл шүү дээ. Ямар иргэн хэзээ газар авах нь өөрийнх нь асуудал. Тийм учраас ямар асуулт асуух гээд байна вэ гэхээр ер нь газар өмчлүүлэх асуудлаа шийдвэрлэсний дараагаар газар өмчлөлийн тухай хуульд нэмэлт өөрчлөлт оруулах тухай Бат-Үүл гишүүн хууль өргөн барилаа л гэсэн энэ хуулиа хэлэлцсэний дараагаар энэ хугацааны тухай асуудал яригдах ёстой юм биш үү. Хэрвээ бид иргэнд газар өмчлүүлэх тухай хууль батлаад гаргачих юм бол ямар ч хугацаа хэрэггүй болно. Тэгээд нөгөө талаасаа гэр бүл, өрхөд 2003 оны хэдэн сарын хэднээс өмнө гэр бүл болсон улсуудад газрыг үнэ төлбөргүй хувьчилна гэсэн хууль чинь дараа нь гэр бүл болж байгаа болон ерөөсөө гэр бүлгүй мөртлөө гэр бүл болоогүй мөртлөө өнөөдөр тусдаа амьдарч байгаа, амьдралаа аваад явж байгаа улсууд чинь газар авах эрхийг нь Үндсэн хуулиар олгогдсон тэр эрхээ эдэлж чадахгүй байгаа шүү дээ. Тийм учраас газар хувьчлах тухай хуульд нэмэлт өөрчлөлт орох байх гэж ойлгож байгаа. Тийм учраас энэтэйгээ яаж холбож авч үзээд байгаа юм бэ, 2 жил, З жил гэдгээ. Хугацаа хэрэг байгаа юм уу. Иргэнд газар өмчлүүлнэ гээд хууль гарчихвал энэ хугацааг хүчингүй болгоно шүү дээ дуртай цагтаа л авна шүү дээ.

Д.Лүндээжанцан: -Ламбаа гишүүний асуултад хариулъя.

Н.Батбаяр: -Ламбаа гишүүний хэлж байгаа үнэн л дээ. Монгол Улсын Үндсэн хуулинд Монгол Улсын иргэн газар өмчилж болно гэсэн хуулийн заалт байдаг. Тэр утгаараа Монгол Улсын иргэн бүрт газар өмчлөх эрхийг нээлттэй болгосон хууль хэрэгтэй байгаа. Энэ талаар асуудал боловсруулаад оруулж ирнэ гэж түрүүн хэлсэн. Тэр хууль яригдах үед энэ хуулиндаа эргэж ямар өөрчлөлт оруулах вэ гэдэг асуудал давхар яригдах байхаа. Өнөөдрийн байдлаар бид нар газар хувьчлал гэж ярьж байна үндсэндээ өнгөрсөн 2 жилийн хугацаанд өөрийн гэсэн хашааны газартай байсан улсууд газар хувьчлах асуудлыг явуулсан шүү дээ хашааны газартай. Түүнээс биш орон сууцтай байгаа айлууд, малчдын хувьд үндсэндээ бараг хийгдээгүй ажил. Зөвхөн хашаатай айлууд хийгдсэн. Энэ зөв байх гэж бодож байна. Яагаад гэвэл орон сууцтай улсууд орон сууцаа хувьчлаад авчихсан, малчид малаа хувьчлаад авчихсан, хашаатай улсуудүндсэндээ юу ч авч чадаагүй үлдсэн л дээ энэ утгаараа хашаатай иргэддээ нэн тэргүүний ээлжинд одоогийн эзэмшиж байгаа хашааны газрыг нь хувьчилж өгөх энэ хуулийн заалт нь зөв. Дээр нь бид нар нэмээд иргэн бүрт газар хувьчлах асуудлыг гаргах хэрэгтэй гэж үзэж байгаа юм. Өөрөөр хэлбэл энэ хууль гараад ирэх юм бол хашааны газраа хувьчилж авсан улсууд газар хувьчлаад 2 дахин хамрагдах бололцоо нээгдэх юм.

Д.Лүндээжанцан: -Дондог гишүүн асуултаа асууя.

Д.Дондог: -Идэвхтэн гишүүн бид хоёр энэ газрын өмчлөлийн хуультай холбоотой хууль санаачилж Засгийн газарт саналаа хүргүүлж Засгийн газрын хуралдаанаар хэлэлцлээ гэж хэвлэл, мэдээллээс мэдсэн, сонссон байгаа. Энэ хуулийн асуудал Засгийн газар дээрээ байгаа юм уу, Улсын Их Хуралд орж ирсэн юм уу, үгүй юу энэ мэдэгдэхгүй байна энийг нэг мөр З янзын эх үүсвэртэй, З санаачлагчтай хуулийг эсвэл хоёрыг аваад ингээд 2 хэсгээр нь оруулж ирэх тохиолдол байгаад байна нэгтгээд 1 болгоод оруулаад ирж болоогүй юм уу гэсэн ийм санал байна.

Хоёрдугаарт, хэрвээ үл мэдэг орхигдсон бол гишүүдийн санаачилсан санаачилгыг бүрхэгдүүлсэн, алагчилсан юм харагдах гээд байна.

Гуравдугаарт, өрх үүссэн тухай асуудал 2002 оны 6 дугаар сарын 27-ноос хойш шинээр үүсэж байгаа өрх адилхан газар өмчлөх эрхтэй болно гэж энэ хугацаа маань газар өмчлөх хугацаатайгаа цуг дуусах юм уу эсвэл өнөөдрөөс эхлээд дахиад шинэ гэр бүл олгохгүй гэх юм уу жаахан тодруулахгүй бол хуучин заалт нь хууль гарсан өдрөөсөө эхлээд шинэ гэр бүлд олгохгүй гэж ярьж байгаа шүү дээ энийг тодруулаад заачихмаар санагдаж байна хэлэлцэх явцад.

Дөрөвдүгээрт, хашаа авсан улсууддаа өмчилнө бусдад нь өмчлөхгүй гэсэн юм хуулинд байхгүй. Монгол Улсад 2002 оны 6 дугаар сарын 27-ноор үүссэн гэр бүлийн хэрэгцээнд нь гэсэн болохоос орон сууцных нь ч авна, хашаанд байгаа улс нь ч авна гэсэн үг байхгүй юу. Одоо практикаар олгогдчихоод байгаа нь хашаанд байгаа улсуудад нь яах аргагүй эхний ээлжинд төв суурин газарт олгогджээ гэж ойлгож байгаа. 

Д.Лүндээжанцан: -Дондог гишүүний асуултад хариулъя.

Н.Батбаяр: -Хуулийн заалтаар бүх иргэн, бүх гэр бүл газар хувьчилж авах эрхтэй тэгэхдээ өнгөрсөн 2 жилийн хугацаанд хувьчлагдсан газрыг аваад үзэх юм бол үндсэндээ хашаатай айлуудын газар хувьчлагдах процесс явагдсан байгаа гэсэн утгаар хийсэн. Эрх нь бүгдээрээ нээлттэй байгаа гэдэг нь ойлгомжтой асуудал л даа.

Дараагийн асуудал, хоёр гишүүн нэмж хуулийн төсөл санаачилсан байсан тэнд зарчмын зөрүүтэй юм байхгүй адилхан 2 жил гэсэн заалт байсан санагдаж байна, Засгийн газрын хурлаар ороод яригдсан. Нэг хуулийг 2, З субъект зэрэг санаачлахаар яах вэ гэсэн асуудал яригдсан. Монгол Улсын хуулиар Засгийн газар хууль санаачлах эрхтэй, УИХ-ын гишүүд хууль санаачлах эрхтэй гээд заасан байдаг. Өөрөөр хэлбэл хууль санаачлах субъектууд нь хоорондоо харилцан тохиролцоод нэг санал болгох юм бол өөр асуудал тэгээгүй тохиолдолд аль алийг нь хэлэлцэх ёстой гэсэн хуулийнхаа заалтын дагуу явж байгаа хэрэг. Энэ утгаар нь өнөөдөр Их Хуралд албан ёсоор өргөн барьсан хоёр субъектын асуудал яригдаж байна. Нөгөө хоёр гишүүний санаачилсан хуулийн төсөл Засгийн газар саналаа өгчихсөн Их Хуралд өргөн баригдсан эсэхийг мэдэхгүй байна.

Д.Лүндээжанцан: -Их Хурлын дарга, дэд даргын хувьд өөрсдөө өргөн барьсан тохиолдолд хэлэлцүүлэх эрх нь нээлттэй тэрийгээ хаана яваа юм, ямар учиртай байна тэрийгээ араас нь хөөцөлдөж мэдэх хэрэгтэй байна.

Илтгэлтэй холбогдуулан асуулт асуух гишүүд дууслаа. Хуулийн төслийн талаар Байгаль орчин ба Эдийн засгийн байнгын хороодын хамтарсан хуралдааны дүгнэлтийг сонсоё. Дүгнэлтийг Улсын Их Хурлын гишүүн Д.Ганхуяг танилцуулна.

Д.Ганхуяг: -Улсын Их Хурлын дэд дарга, эрхэм гишүүд ээ,

Монгол Улсын Засгийн газар болон Улсын Их Хурлын гишүүн Н.Баяртсайханаас санаачлан боловсруулсан Монгол Улсын иргэнд газар өмчлүүлэх туахй хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хууль, “Тогтоол хүчингүй болсонд тооцох туахй” УИХ-ын тогтоолын төслийг хэлэлцэх эсэх асуудлыг Эдийн засгийн болон Байгаль орчны байнгын хорооны 2005 оны 6 дугаар сарын 8-ны өдрийн хамтарсан хуралдаанаар хэлэлцлээ.

Төрөөс иргэдэд гэр бүлийн хамтын хэрэгцээний зориулалтаар нэг удаа газар үнэгүй өмчлөх эрхийг хэрэгжүүлэх боломжийг олгох үүднээс дээрх хуулиудад өөрчлөлт оруулах замаар хуулийг хэрэгжүүлэх хугацааг унгах шаардлагатай гэж хуулийн төсөл санаачлагчид үзсэн бөайна.

Монгол Улсын иргэн бүр газар өмчлөх Үндсэн хуульд заасан эрхээ бүрэн эдлэх чиглэлээр газрын харилцааны талаархи хууль тогтоомжид нэмэлт, өөрчлөлт оруулах хуулийн төслийг Засгийн газраас санаачлан боловсруулж хэлэлцүүлэх саналыг УИХ-ын гишүүн Д.Ганхуяг, Ц.Сүхбаатар нар гаргасны дагуу УИХ, Засгийн газрын гишүүн, Барилга хот байгуулалтын сайд Н.Батбаяр уг асуудлаар багц хуулийн төсөл боловсруулж байгаагаа дурдаж ойрын хугацаанд УИХ-д өргөн мэдүүлэхээ гишүүдэд мэдэгдсэн болно.

Хоёр Байнгын хорооны хамтарсан хуралдаанд оролцсон гишүүд санал нэгтэйгээр энэхүү төслүүдийг УИХ-ын чуулганы нэгдсэн хуралдаанаар хэлэлцүүлэх нь зүйтэй гэж үзлээ.

Улсын Их Хурлын эрхэм гишүүд ээ,

Монгол Улсын Засгийн газар болон Улсын Их Хурлын гишүүн Н.Баяртсайханаас санаачлан боловсруулсан Монгол Улсын иргэнд газар өмчлүүлэх тухай хуульд өөрчлөлт оруулах тухай, Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хууль, “Тогтоол хүчингүй болсонд тооцох тухай” Улсын Их Хурлын тогтоолын төслийг хэлэлцэх эсэх асуудлаар Эдийн засгийн болон Байгаль орчны байнгын хорооноос гаргасан нэгдсэн санал дүгнэлтийг хэлэлцэн шийдвэрлэж өгөхийг Та бүхнээс хүсье.

Анхаарал тавьсанд баярлалаа.

Д.Лүндээжанцан: -Ганхуяг гишүүнд баярлалаа. Дүгнэлттэй холбогдуулан асуулт асуух гишүүд асуултаа асууя. Алга байна. Хуулийн төслүүдийг хэлэлцэх эсэх асуудлаар санал хураалт явуулъя.

Хуулийн төслийг хоёр өөр хууль санаачлагчаас өргөн мэдүүлсэн тул тус тусад нь санал хураана. Дараа нь Байнгын хороон дээр нэгдүгээр хэлэлцүүлгийн явцад санал хураалт болоод 2 жил үү, З жил үү гэдгийг хурааж шийдэх байхгүй юу. Хэлэлцэх эсэхээ одоо шийднэ. 

Байгаль орчны болон эдийн засгийн байнгын хорооны саналаар Засгийн газраас өргөн мэдүүлсэн Монгол Улсын иргэнд газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл, Тогтоол хүчингүй болсонд тооцох тухай УИХ-ын тогтоолын төслүүдийг хэлэлцэх нь зүйтэй гэсэн саналын томьёоллоор санал хураалт явуулъя.

Зөвшөөрсөн ЗЗ

Татгалзсан 7

Бүгд 40 –82.5 хувийн саналаар дэмжигдлээ.

Улсын Их Хурлын гишүүн Н.Баяртсайханы өргөн мэдүүлсэн Монгол Улсын иргэнд газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төслүүдийг хэлэлцэх нь зүйтэй гэсэн саналын томьёоллоор санал хураалт явуулъя.

Зөвшөөрсөн 34

Татгалзсан 6

Бүгд 40 –85.0 хувийн саналаар дэмжигдлээ.

Дээрх хууль, тогтоолын төслүүдийг хэлэлцэх нь зүйтэй гэж үзлээ. Засгийн газраас болон УИХ-ын гишүүн Н.Баяртсайханаас өргөн мэдүүлсэн Монгол Улсын иргэнд газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл, Тогтоолыг хүчингүй болсонд тооцох тухай УИХ-ын тогтоолын төслүүдийг анхны хэлэлцүүлэгт бэлтгүүлэхээр Байгаль орчны болон Эдийн засгийн байнгын хороодод шилжүүллээ.

Дээрх хууль, тогтоолын төслүүдийг хэлэлцэх нь зүйтэй гэж үзлээ. Засгийн газраас болон УИХ-ын гишүүн Н.Баяртсайханаас өргөн мэдүүлсэн Монгол Улсын иргэнд газар өмчлүүлэх тухай хуульд өөрчлөлт оруулах тухай болон Монгол Улсын иргэнд газар өмчлүүлэх тухай хуулийг дагаж мөрдөх журмын тухай хуульд өөрчлөлт оруулах тухай хуулийн төсөл. Тогтоол хүчингүй болсонд тооцох тухай УИХ-ын тогтоолын төслүүдийг анхны хэлэлцүүлэгт бэлтгүүлэхээр Байгаль орчны болон Эдийн засгийн байнгын хороодод шилжүүллээ.

Эхний хоёр асуудлыг хэлэлцэгдсэн, бусад асуудал үлдсэн байгаа. 15 цагаас Засгийн газрын мэдээллийн цагтай. Сангийн сайд Н.Алтанхуягийн мэдээлэл байгаа идэвхтэй оролцохыг урьж байна. Дараагийн багтаагүй хуулиуд ирэх 7 хоногт хэлэлцэгдэнэ.

Эцсийн найруулга сонсгоё. Нийгмийн халамжийн тухай хуульд өөрчлөлт оруулах тухай хуулийн эцсийн найруулга тараасан байгаа. Энэ найруулга дээр саналтай гишүүн байна уу. Алга байна.

Нийгмийн халамжийн тухай хуульд өөрчлөлт оруулах тухай хуулийн эцсийн найруулгыг сонслоо.

Завсарлага

Д.Лүндээжанцан: -Эрхэм гишүүдийн өдрийн амгаланг айлтгая. Өнөөдрийн УИХ-ын чуулганы нэгдсэн хуралдаанаар Монгол Улсын эдийн засаг, нийгмийн хөгжлийн эхний 5 сарын явц, байдлын талаар Монгол Улсын Засгийн газрын гишүүн, Сангийн сайд Н.Алтанхуяг мэдээлэл хийнэ.

Н.Алтанхуяг: -Улсын Их Хурлын дэд дарга, эрхэм гишүүд ээ,

УИХ-ын чуулганы хуралдаанд Монгол Улсын Засгийн газрын гишүүдээс сонсгон хэлэлцүүлдэг ээлжит мэдээллийн цагаар “Монгол Улсын эдийн засаг, нийгмийн хөгжлийн эхний 5 сарын явц байдал, тулгамдсан асуудлууд, цаашид авахаар төлөвлөж байгаа зарим арга хэмжээний талаар товч мэдээлэл хийхээр бэлтгээд байна.

Энэ мэдээлэлд хамаарах дэлгэрэнгүй тоо, мэдээлэл, хавсралт материалыг та бүхэнд урьдчилан тараасан тул товч байдлаар тараая.

Монгол Улсын Засгийн газар, өнгөрсөн онд УИХ-аар хэлэлцүүлэн батлуулсан “Засгийн газрын Мөрийн хөтөлбөр, Монгол Улсын эдийн засаг, нийгмийг 2005 онд хөгжүүлэх Үндсэн чиглэл, Эдийн засгийн өсөлтийг дэмжих, ядуурлыг бууруулах стратеги зэрэг бодлогын үндсэн баримт бичгүүд болон УИХ-аас батлан мөрдүүлж буй бодлогын бусад баримт бичиг, үндэсний хөтөлбөрүүдэд тусгагдсан зорилтуудыг хэрэгжүүлж, бодитой ажил хэрэг болгохыг зорин ажиллаж байгаа юм.

Монгол Улсын эдийн засаг, нийгмийн хөгжлийн эхний 5 сарын явцын байдлын талаар товч мэдээлье.

ҮСГ-ын мэдээнээс үзэвэл оны эхний 5 сарын байдлаар аж үйлдвэрийн нийт бүтээгдэхүүний үйлвдэрлэл өнгөрсөн оны мөн үеийнхээс 4 хувиар буюу 12.7 тэрбум төгрөгөөр буурсан байна. Уул уурхай болон эрчим хүчний салбар, хүнсний үйлдвэрлэлийн салбаруудад өсөлт гарч байгаа боловч гадаад зах зээлд гарсан өөрчлөлт болон бусад хүчин зүйлээс шалтгаалж нэхмэл, оёдлын болон хэвлэлийн үйлдвэрлэлийн салбарт голлох бууралт гарчээ. Оёмол болон нэхмэл бүтээгдэхүүний үйлдвэрлэл ийнхүү буурч байгаа үндсэн шалтгаан бол БНХАУ-ын оёмол бүтээгдэхүүний экспортын квот чөлөөлөгдсөн болон түүнтэй холбогдон үүсч байгаа цогц асуудлууд юм. 

Олон жилийн практикаар авч үзэх юм бол манай улсын хэрэглээний бараа, үйлчилгээний үнийн үнэ, индекс жил бүрийн эхний 4-5 саруудад харьцангуй өндөр гардаг бөгөөд энэ нь манай орны эдийн засгийн бүтцийн онцлог, хүн амын хэрэглээний бүтээгдэхүүний бүтэцтэй холбоотой байдаг. Эхний 5 сарын байдлаар хэрэглээний үнийн индекс 11.2 хувьтай байгаа нь өмнөх сараас 2.0 пунктээр өндөр, 2004 оны мөн үеийнхээс 4.4 пунктээр өндөр гарч байгаа юм. Үндсэн шалтгаан нь:

Оны эхэнд цахилгаан, дулааны суурь үнэ нэмэгдсэн, дэлхийн зах зээлийн үнэ ханш болон ОХУ-ын экспортын татварын өөрчлөлтийн улмаас нефть бүтээгдэхүүний үнэ тогтмол өсч байгаа, гуравдугаарт, хүн амын өргөн хэрэглээний бүтээгдэхүүн болох махны эрэлт, нийлүүлэлт ихээхэн зөрүүтэй байгаатай холбоотой гэж үзэж байна.

Монгол Улсын нэгдсэн төсвийн орлого, зарлагын байдлыг авч үзвэл эхний 5 сарын мэдээгээр нийт орлого 271.5 тэрбум төгрөгт хүрч биелэлт нь 106.4 хувьтай, төсвийн нийт зарлага, санхүүжилт 268.5 тэрбум төгрөгт хүрч, биелэлт нь 81.4 хувьтай байна. Төсвийн зарлага санхүүжилт төлөвлөгдсөн хуваариас нэлээд хэмжээгээр доогуур хувьтай байгаа нь гол төлөв оны эхний саруудад хийгдэхээр төлөвлөгдсөн их засвар, хөрөнгө оруулалтын ажил цаг хугацаандаа эхлээгүй буюу гүйцэтгэл нь зохих шатныхаа байгууллагад ирээгүй байгаатай холбоотой юм.

Улсын төсвөөс орон нутгийн төсөвт олгох санхүүгийн дэмжлэг, НӨАТ-ын шилжүүлгийг батлагдсан хуваарийн дагуу 100 хувь олгосон байна. Мөн төсөвт байгууллагуудын цалин, тэтгэвэр тэтгэмжийг сарын эхний 15 хоногт багтаан 100 хувь санхүүжүүлээд байна.

Нийгмийн халамжийн тухай хууль, Засгийн газрын холбогдох тогтоолын дагуу амьжиргааны түвшингээс доогуур орлоготой хүүхдийн мөнгөний тэтгэмжид эхний 5 сарын байдлаар 5.5 тэрбум төгрөг олгоод байна.

Төсвийн байгууллагын ажилтан, албан хаагчдын цалин хөлсийг инфляцийн түвшингээр индексжүүлэхээр үндсэн чиглэл, улсын төсөвт тусгагдсаны дагуу энэ 7 дугаар сараас эхлэн үндсэн цалинг 7.5 хувиар нэмэгдүүлэхээр шийдвэрлээд байна.

Засгийн газраас цаашид цалин хөлс, тэтгэвэр, тэтгэмжийг нэмэгдүүлэх арга хэмжээ авахын зэрэгцээ иргэдийн худалдан авах чадварыг сулруулж байгаа үнэ ханшийн өсөлт, инфляцаас сэргийлэх, гарсан өсөлтийг бууруулахад чиглэсэн бологын арга хэмжээг авч хэрэгжүүлж байхаар төлөвлөж байна.

Өнгөрсөн өвөл, хавар хүндрэлтэй өвөлжсөн Баян-Өлгий, Дундговь, Завхан, Ховд, Хэнтий аймгуудын малчдад өвс тэжээлд зориулж Засгийн газрын тогтоолоор 52.0 сая төгрөг олгосон. Улсын төсвийн хөрөнгө оруулалтаар 2005 онд 59.9 тэрбум төгрөгийн барилга байгууламж, төсөл, арга хэмжээг санхүүжүүлэхээр төлөвлөснөөс эхний 5 сарын байдлаар 6.4 тэрбум төгрөгийг буюу жилийн нийт төлөвлөсөн хөрөнгө санхүүжилтийн 10.7 хувийг санхүүжүүлээд байна.

Энэ онд өмнөх онуудад эхэлсэн барилга байгууламж, төсөл арга хэмжээг дуусгах, гадаадын зээлээр хэрэгжүүлж байгаа төслүүдийн дотоодын эх үүсвэрийг санхүүжүүлэхэд голлон анхаарч ажиллаж байгаа бөгөөд улсын төсвийн нийт хөрөнгө оруулалтын 6З хувийг эрчим хүч, дулаан, авто зам, дэд бүтэц, 19 хувийг боловсрол, эрүүл мэнд, нийгмийн хамгааллын, 7.5 хувийг барилга, хот байгуулалт, хүнс, хөдөө аж ахуй, үйлдвэр, худалдаа, байгаль орчны салбар болон гааль, татварын байгууллагуудад, З хувийг батлан хамгаалах, хил хамгаалах, нийгмийн хэв журам сахиулах, хууль эрх зүйн салбарт, 6.5 хувийг нийтийн ерөнхий үйлчилгээний байгууллагуудын хөрөнгийн зардлыг санхүүжүүлэх юм.

Эхний 5 сард улсын төсвийн хөрөнгө оруулалтаар Өвөрхангай аймгийн Гучин-Ус, Баян-Өлгий аймгийн Баяннуур сумын 10 кВ-ын 103 км цахилгаан дамжуулах шугам, дэд станцыг ашиглалтад оруулсны дээр Өвөрхангай аймгаас Баянхонгор аймаг хүртэл 205 км, 110 кВ-ын цахилгаан дамжуулах шугам, дэд станцыг барьж ашиглалтад оруулсан нь Баянхонгор аймгийн төвийн хэрэглэгчдийг цахилгаан эрчим хүчний найдвартай эх үүсвэрээр хангасан чухал арга хэмжээ боллоо.

Эрчим хүчний төвлөрсөн системд холбогдоогүй Баянхонгор, Говь-Алтай, Завхан аймгийн эрчим хүчний үйлдвэрүүд, Даланзадгадын ДЦС, Баруун бүсийн эрчим хүчний системийн хүндрэлтэй байдлыг харгалзан хэрэглээний бүтэц өөрчлөгдсөнөөс үүссэн алдагдал, нормативт хэмжээнд ногдох шугамын алдагдлаас шалтгаалан гарсан алдагдлуудыг улсын төсөв, Засгийн газрын нөөц хөрөнгөөс гарган санхүүжүүлэх, импортын гаалийн татвараас чөлөөлөх зэрэг арга хэмжээг авч дэмжлэг туслалцаа үзүүлж байгаа юм.

Дээрх компаниудын алдагдлын зөрүүгийн санхүүжилтэд улсын төсвөөс энэ оны эхний 5 сарын байдлаар 4.0 тэрбум төгрөг олгох төлөвлөгөөтэйгээс 2.4 тэрбум төгрөг буюу 60 хувийг санхүүжүүлээд байна.

Завхан аймгийн эрчим хүчний цахилгаан хангамжид үүссэн хүндрэлтэй байдалд судалгаа хийж, Засгийн газрын 2005 оны 81 тоот тогтоолын дагуу Засгийн газрын нөөцх өрөнгөөс 820.0 сая төгрөгийг түлш нийлүүлэгч компаниудад олголоо.

Монгол Улсын нэгдсэн төсвийн зарлагын талаар цаашид дараахь бодлогыг баримтлах шаардлагатай байгаа юм. Төсвийн урсгал зардал дотроос гэрэл цахилгааны зардалд 11.6 тэрбум төгрөг, түлш халаалтын зардалд 42.2 тэрбум төгрөг, тээвэр шатахууны зардалд 17.З тэрбум төгрөг, хоолны зардалд 21.З тэрбум төгрөг, эмийн зардалд 14.8 тэрбум төгрөг зарцуулж байгаа нь нийт бараа, ажил үйлчилгээний зардлын 47.7 хувийг эзэлж байгаа юм. Энэ байдлаас харахад хэмнэлтийн хатуу бодлого баримталж урсгал зардлыг багасгах шаардлага зүй ёсоор тавигдаж байгаа юм. Энэ арга хэмжээг хэрэгжүүлэхдээ ижил үүрэг гүйцэтгэж байгаа ойролцоо байршилтай байгууллагуудыг нэгтгэн зохион байгуулах, дулаан, цахилгаан, эрчим хүчний зарцуулалтыг тоолууржуулах, шатахууны зарцуулалт багатай автомашин хэрэглэх, хэрэглэх, явах километрийн хэмжээг багасгах, эмнэлэгт зайлшгүй хэвтэн эмчлүүлэх шаардлагатайгаас бусад хүмүүсийг хэвтэн эмчлүүлэхийг хязгаарлах, эмийн бус эмчилгээний төрлүүдийг нэмэгдүүлэх замаар хэрэгжүүлэх боломжтой гэж үзэж байна.

Одоо мөрдөж байгаа зарим хуулийн заалтыг өөрчлөх замаар төсвөөс санхүүжиж байгаа зардлыг багасгах бодлогыг хэрэгжүүлэх шаардлагатай байгаа юм. 

Гадаад эдийн засгийн хамтын ажилалгаа хөгжүүлэх, ОУБ, санхүүгийн байгууллагуудтай нягт хамтран ажиллахыг эрхэмлэн ажиллаж байна. Өнөөдрийн байдлаар 2005-2008 онуудад хэрэгжих нийт 92.7 сая ам.долларын зээл, 21.9 сая ам.долларын тусламжийн гэрээ, хэлэлцээрт гарын үсэг зураад байна.

Оны эхний 5 сарын байдлаар Монгол Улсын Засгийн газраас гадаад орон, олон улсын байгууллагуудтай байгуулсан зээл, тусламжийн гэрээ, хэлэлцээрийн жагсаалтыг хавсралтаар та бүхэнд тараагдсан материалд орсон тул би дэлгэрэнгүй хэлэхгүй үлдээж байна.

Засгийн газар хандивлагч орон, олон улсын санхүүгийн байгууллагуудаас өнгөрөгч 2004 онд 15З.З тэрбум төгрөгтэй тэнцэх хэмжээний гадаад зээлийг авч ашигласан. Монгол Улсын олон талт зээлийн томоохон эх үүсвэр болон Дэлхийн банкнаас 57.9 тэрбум төгрөг, Азийн хөгжлийн банкнаас 47.3 тэрбум төгрөг тус тус авч ашигласан, мөн Япон Улсын Засгийн газраас 30 тэрбум, Герман улсын Засгийн газраас 7 тэрбум төгрөг тус тус авч ашиглажээ.

Гадаад зээлийн буцаан төлбөрт нийт 99.3 тэрбум төгрөг төлснөөс 81.6тэрбум төгрөг нь зээлийн үндсэн төлбөрт, 17.7 тэрбум төгрөг нь хүүгийн төлбөрт төлөгдсөн байна.

Монгол Улсын Засгийн газрын өнөөгийн үнэ цэнээр илэрхийлсэн гадаад зээлийн үлдэгдлийн ДНБ-д эзлэх хувийн 2003 оны эцэст 71.2 хувь байсанб өгөөд 2004 оны байдлаар 55.8 хувьтай тэнцэж байгаа юм. Гадаад өрийн дарамтын ойрын жилүүдийн хандлагыг урьдчилж тооцоолж үзэх юм бол ДНБ-ний өсөлт жилдээ дунджаар 6-8 хувиар өсч байх үед Засгийн газар жилдээ 190.0-235.0 тэрбум төгрөгтэй тэнцэх хэмжээний гадаад зээлийг ашиглахад ойрын 5 жилд өнөөгийн үнэ цэнээр илэрхийлсэн гадаад зээлийн өрийн үлдэгдэл ямар байх вэ гэхээр дотоодын нийт бүтээгдэхүүнд харьцуулсан үзүүлэлт 57.7-54.0 хувьтай тэнцэх, тухайн жилийн экспорттой харьцуулсан үзүүлэлт 110.0-104.1 хувьтай тэнцэх, улсын төсвийн тухайн жилийн орлоготой харьцуулсан үзүүлэлт 169.7-165.5 хувьтай тэнцүү байхаар дүр зураг гарч байна.

Монгол Улсын гадаад худалдааны эргэлт жилээс жилд улам өсөн нэмэгдэж байна. Оны эхний 5 сарын байдлаар авч үзвэл гадаад худалдааны нийт эргэлт маань 665.9 сая ам.доллар, үүний дотор экспортын хэмжээ 292.1 сая ам.доллар, импортын хэмжээ 373.9 сая ам.долларт хүрч гадаад худалдааны тэнцлийн алдагдал 81.8 сая ам.доллар байна.

Өнгөрсөн оны мөн үетэй харьцуулахад гадаад худалдааны нийт эргэлт 6.3 хувиар, нийт экспорт 19.3 хувиар нэмэгдэж, харин нийт импорт 2.1 хувиар буураад байна.

2.Эдийн засаг, нийгмийг хөгжүүлэх үндсэн чиглэл болон Засгийн газрын мөрийн хөтөлбөрийг цаашид амжилттай хэрэгжүүлэхэд сөргөөр нөлөөлж болзошүгй байгаа зарим хүчин зүйлийн талаар товч хэлье.

1.Үнэ ханшийн өсөлт нэлээн анхаарал татсан асуудал болж байгаа. ҮСГ-аас гаргасан статистикийн мэдээнээс үзэх юм бол 5 сарын байдлаар хэрэглээний үнийн индекс 11.2 хувьд хүрээд байна. Ийнхүү хэрэглээний үнийн индекс өсөхөд хүнсний барааны үнийн өсөлт 22.4 хувь, үүний дотор махны үнийн өсөлт 56.З хувь, мөн түүнчлэн тээвэр, холбооны үйлчилгээний тарифын өсөлт 4.2 хувьтай байгаа бөгөөд энэ нөлөөлсөн байгаа юм.

Үнэ ханшийн өсөлтөд хүн амын хэрэглээний онцлог байдал, тухайн нэр төрлийн бүтээгдэхүүний эрэлт, нийлүүлэлтийн тэнцвэргүй байдал, энэхүү эрэлт нийлүүлэлтийн тэнцвэрийг хангах талаар холбогдох байгууллагаас цаг үедээ нийцсэн оновчтой бодлого баримталж чадахгүй байгааг харуулж байна. Тухайлбал, нийслэлийн ард иргэдийн махны эрэлт хэрэгцээг зохицуулах зорилгоор төрийн өмчийн оролцоотой мах боловсруулах үйлдвэрээр дамжуулж төсвөөс өнгөрсөн онд 1.8 тэрбум төгрөг өгсөн байгаа. Буцаан төлөлт нь 400 сая төгрөг, 1.4 тэрбум төгрөг Багахангайн махны үйлдвэр авсан боловч энэ нийслэлийн хүн амын махны хэрэгцээг хангах тал дээр олигтой ажиллаж чадаагүй, төлбөрөө ч төлж чадаагүй ийм байдалтай байгаа юм. Тийм учраас Монгол Улсын онцлог хэрэглээний бүтээгдэхүүн болох махны эрэлт нийлүүлэлтийн хувьд цаашид зөв бодлого баримталж бодлогоо шинэчилж үзэх шаардлагатай гэж үзэж байна.

Үнийн өсөлтөд нөлөөлж байгаа өөр нэг хүчн зүйл бол импортоор шууд хамааралтай нефть бүтээгдэхүүний нийлүүлэлт, энэний нийлүүлж байгаа орны үндсэндээ ОХУ-ын экспортын татвар энд нөлөөлж байгаа юм.

Өмнөх жилүүдийн хандлагаас ажиглах юм бол инфляцийн түвшин оны эхний 4-5 саруудад нэлээн өндөр өсөлттэй байгаад дараагийн саруудад өсөлтийн хурдац нь саарч, буурах хандлагатай байсан бол энэ оны тухайд гадаад зах зээлийн үнэ ханш, суурь үнэ тарифуудын өөрчлөлтөөс хамааран инфляцийн өнөөгийн түвшин оны эцэст ч хэвээр хадгалагдах магадлал гарч байгаа юм.

УИХ, Засгийн газраас бодлого зорилтоо тодорхойлж ард нийтээрээ бүтээн босгож хийж байгаа зүйл, арга хэмжээнүүдийг маань үнэгүйдүүлж байгаа үнийн өсөлтийна суудлыг ойрын хугацаанд УИХ, Засгийн газраас эн тэргүүнд анхааралдаа авч, зохих арга хэмжээ авах шаардлагатай асуудал болсон байна гэж үзэж байна.

Хоёр дахь болгоомжлох ёстой асуудал маань түлш, шатахууны импортоос хамааралт байдал бидний инфляцид томоохон нөлөө үзүүлж байгаа. ОХУ-ын Засгийн газарас экспортын нефть болон нефть бүтээгдэхүүнд ногдох экспортын татвараа нэмэгдүүлсэн. Үүнтэй холбоотойгоор манай нефть импортлогчид дотоодод худалдан борлуулах жижиглэнгийнхээ үнийг 20 хүртэл хувиар нэмэгдүүлээд байгаа юм. Дэлхийн зах зээл дэх нефтийн үнэ ханшийн төсөв байдлаас шалтгаалан ОХУ-ын Засгийн газраас нефть, нефть бүтээгдэхүүнд ногдуулах экспортын татвараа цаашид ч нэмэгдүүлэх хандлага чиглэлтэй байна. Энэ дээр тодорхой арга хэмжээнүүдийг авахаар Засгийн газар дээр ярьж байна.

Гуравдугаарт, ядуурал болон бусад нийгмийн асуудлууд. Микро түвшинд буюу аймаг, нийслэл, сум, дүргийн түвшинд ядуурлыг бууруулах бодлого маань ажил хөдөлмөр эрхлэх хүсэлтэй иргэдэд хөдөлмөрийн багаж зэвсэг, тариалангийн болон ногооны талбай олгох, тэднийг тодорхой нэг ажил эрхлэх дадлага, урчадварт сургах зэрэг арга хэмжээгээр дамжин хэрэгэиж байгаа юм. Манайд явж байгаа нэлээн гайгүй төслүүдийн нэг болох тогтвортой амьжиргаа төслийн хүрээнд орон нутгийн санаачилгын сан, бичил санхүүжилт зэрэг дэд бүтцүүдийг хэрэгжүүлж ирсэн бөгөөд энэхүү төслийн хэрэгжилтийн явцыг нааштайгаарү нэлж байгаа нэлээн их хэмжээний зээлийг хөдөө орон нутгуудад бичил зээл маягаар олгож байгаа. Нөгөө талаасаа орон нутгийн иргэдийн үүсгэл санаачилгыг энэ зээлийн хөрөнгийг ашиглаж, дэмжиж байгаа ийм юм.

Тулгамдсан асуудлыг шийдвэрлэхийн тулд Засгийн газраас авч хэрэгжүүлж байгаа болон цаашид шаардлагатай байгаа зарим арга хэмжээ, бодлогын үндсэн чиглэлийн талаар хэдэн зүйлийг хэлье.

-Инфляцийн өсөлтийн зохистой арга хэлбэрээр хязгаарлах бодлогыг хүчтэй явуулах шаардлага гарч байгаа.

-Хувийн хэвшлийг дэмжих, бизнесийн тааламжтай орчин бүрдүүлэх чиглэлээр төрөөс баримтлах бодлого тодорхой болж төрийн байгууллагуудын зүгээс хувийн хэвшилд хандахдаа нэгдсэн нэг бодлогоор ялгаваралгүй хандаж байх нь эдийн засгийн өсөлтийг цаашид тогтвортой байлгах, ажилгүйдэл, ядуурлыг бууруулах бодлого, зорилтыг хэрэгжүүлэх нэг үндсэн арга зам гэж үзэж байгаа юм.

-Олон улсын банк, санхүүгийн байгууллагуудтай хэрэгжүүлж байгаа хөтөлбөр, хамтын ажиллагааг улам сайжруулж, авч байгаа зээл тусламжийн ядуурлыг бууруулах нэгдсэн нэг чиг зорилтод чиглүүлж үр дүнг нь олон нийтэд нээлттэй, ил тодоор сурталчилж мэдээлэх ийм зүйлийг хийх шаардлагатай.

-Татварын зарим хуулиудад нэмэлт өөрчлөлт оруулах тухай хуулиудын төслийг бид ирэх 7 хоногт Засгийн газрын хурлаар хэлэлцэж УИХ-д өргөн барина. Ингэснээр татвар төлөгчдийн татварын дарамтыг багасгаж, бизнесийн таатай орчин бий болгох, татварын баазыг өргөтгөж, татварын хөнгөлөлт, чөлөөлөлтийг багасгах, татвар хураалтын үйл ажиллагааг сайжруулах, татвар төлөгчдийн эрхийг нэмэгдүүлэх, татварын албанаас татвар төлөгчдөд үйлчилгээ үзүүлэх чиг үүргийг тодорхой болгох зэрэг чиглэлээр боловсруулж, хаврын чуулганд оруулахаар бэлтгэж байна.

Гол анхаарал тавих асуудал бол гадаад орон, олон улсын байгууллагаас авах зээлийг зөвхөн нэн шаардлагатай, эдийн засаг, санхүүгийн хувьд бодит үр дүн өгөхүйц ийм төсөлд ашиглах шаардлагатай байна. Засгийн газар гадаад зээлийн хөрөнгөөр хэрэгжих төслүүдийн санхүүгийн болоод эдийн засгийн үр өгөөжийг тооцдог механизмтай болмоор байна. Гадаад өрийн дарамтад орохгүйн тулд тухайн онд авч болох зээлийн дээд хязгаарыг тооцож Засгийн газар, Улсын Их Хуралд танилцуулан батлуулж байхаас гадна бусад орнуудын жишгээр гадаад болон дотоод өрийн удирдлагын талаар Сангийн яам, Засгийн газрын зүгээс дунд болон урт хугацааны нэгдсэн бодлого, стратеги боловсруулан батлуулж ажиллах юм.

Засгийн газраас цаашид цаасгүй технологи нэвтрүүлэх, электрон засаглалын талаар хөтөлбөр боловсруулан хэрэгжүүлэхээр төлөвлөж байгаатай уялдан энэхүү мэдээлэлд хамаарах гол сурвалжуудын интернетийн вэб хуудасны хаягийг та бүхэнд тараагдсан материалд дурдсан байгаа юм. 

Та бүхэн тодорхой асуудлаар илүү тодорхой мэдээлэл авъя гэвэл манай яамныхан энд байна би та бүхний асуултад хариулахад бэлэн байна.

Анхаарал тавьсанд баярлалаа.

Д.Лүндээжанцан: -Алтанхуяг сайдад баярлалаа. Асуулт асуух гишүүд нэрсээ ирүүлье. Өнөөдрийн хуралдаанд Сангийн яамны төрийн нарийн бичгийн дарга Ч.Хүрэлбаатар, Эдийн засгийн нэгдсэн бодлогын газрын дарга Н.Энхбаяр, Төрийн сангийн газрын дарга Х.Пүрэвсүрэн, Салбарын бодлого, хөрөнгө оруулалтын газрын дарга Ю.Галсан, Төсвийн бодлого, зохицууулалтын газрын дарга Д.Баасанхүү, Төрийн захиргааны удирдлагын газрын дарга Д.Цогтбаатар, Зээл тусламжийн нэгдсэн бодлого, зохицуулалтын газрын орлогч дарга Т.Доржханд, Худалдан авах ажиллагааны бодлого, зохицуулалтын газрын орлогч дарга Т.Мягмарсүрэн, Гаалийн ерөнхий газрын дарга Х.Баатар, Татварын ерөнхий газрын дарга Л.Зориг нар ирсэн байна. 

Занданшатар гишүүн асуултаа асууя.

Г.Занданшатар: -Санхүү, эдийн засгийн байдлын талаар тодорхой илтгэл тавьсан Алтанхуяг сайдын илтгэлээс нэлээн зүйлийг сонсож мэдлээ. Зарим ахиц өөрчлөлт гарч байгаад таатай байна.

Төрийн нэгдсэн дансны тогтолцоонд шилжээд багагүй хугацаа өнгөрлөө. Яаманд ОУВС-ийн мэргэжилтэн ажиллаж байсан, төрийн дансанд нэлээн хөрөнгө мөнгөө нэгтгэдэг, хуримтлуулдаг тэр зарчим руу тууштай явсан. Сүүлийн үед төрийн дансандаа Нийгмийн даатгалын ерөнхий газар болон бусад газруудын хөрөнгө мөнгө дансандаа байгаа юу, арилжааны банкуудаар байршиж байгаа юу, удахгүй 2004 оны төсвийн гүйцэтгэл хийх үед төрийн дансны үйл ажиллагаатай танилцах шалгах хуваарь гарсан байгаа. Энэтэй холбогдуулж энэ байдлыг ирэх 7 хоногт төсвийн зарлагын хяналтын дэд хороо хуралдах учраас энэ талаар асуудлууд яриад байгаа юм. Төрийн дансны тогтолцооны талаар дансандаа хичнээн төгрөгний үлдэгдэлтэй байна, гадуур нь хэд байна, байх ёстой нь хэд байна, байхгүй байгаа нь хэд байна тэрний талаар мэдээлэл өгвөл сайн байна.

Хоёрдугаарт, Сангийн яам энэ жил гадаад эдийн засгийн байдал гайгүй сайн байгаа учраас алт, зэсийн үнэ гайгүй байна, төсвийн орлого нэмэгдэж байна, өнгөрсөн онд гайгүй нэмэгдсэн. Энэтэй уялдуулаад он дамжсан аймгуудын өр байдгийг шийдэх талаар ярилцаад байгаа, сонссон. Энэ нь сургуулиудын өр байдаг. Баянхонгор аймаг гэхэд нэлээн хэдэн төгрөгний өртэй. Энэ өрүүдийг эдийн засгийн байдал гайгүй байгаа, үнэ ханш өсөж байгаа энэ үе дээрээ он дамжсан өрүүдийг шийдэх бололцоо байгаа юу, ямар шийд гарч байгаа вэ. 

Гуравдугаарт, дизель станцтай хэдэн аймгууд байгаа сая төсвийн хүрээний мэдэгдэл орж ирэх үед асууя гэж бодож байсан дизель станцтай болсон аймгууд түлшний үнийн зөрүүнээс шалтгаалаад нэлээн өр хуримтлагдаад үлдчихдэг. Засгийн газар энэ орон нутгийн компаниуд, хувийн компаниуд баахан өртэй үлддэг. Энэ жил Баянхонгор аймаг эрчим хүчний шугамд холбогдсон гэхдээ 200 гаруй сая төгрөгний өртэй үлдэж байгаа. Хязгаарлалт хийгээд өдөрт 2 цагийн гэрэл өгөөд харанхуй байлгасаар байгаад шил шахам харанхуй байлгасаар байгаад оруулахад 200 сая төгрөгний өр үлдэж байгаа. Эрчим хүчний өрийг эдийн засаг гайгүй байгаа үе дээрээ, алт зэсний үнэ өндөр байгаа үедээ, нефтийн үнийн өсөлтөөс шалтгаалсан энэ өрийг нөгөө талдаа алт зэсийн үнэ өсч орлого орж ирж байгаа юм чинь нефтийн үнийн өсөлтөөсөө шалтгаалсан зардал, өрийг шийдвэл яасан юм бэ энэ талаар ямар байр суурьтай байна вэ гэсэн асуултууд байна.

Д.Лүндээжанцан: -Занданшатар гишүүний асуултад хариулъя.

Х.Пүрэвсүрэн: -2002 оноос хойш Монгол Улсад төрийн сангийн нэгдсэн дансны тогтолцоо бүрдсэн. Өнөөдөр бүх төсөвт байгууллагууд, төрийн байгууллагуудын данс төрийн сангийн нэгдсэн дансанд байршиж байгаа. Манай данс Монголбанкинд байршдаг. Өнөөдрийн байдлаар 6 дугаар сарын 10-ны өдрийн дансны үлдэгдэл 68 тэрбум төгрөг байгаа энэ Монголбанкин дээр байршиж байгаа. Ер нь 2005 он гараад бид нар Засгийн газрын өрийн бичиг бонд үндсэндээ гаргаж худалдаагүй гэхдээ төсвийн хуваарь эхний хагас жилдээ алдагдалтайгаар сүүлийн хагас жилд ашигтай, сайжрахаар тийм байдалтай батлагдсан. Гэвч төсвийн алдагдал эхнйи 6 сард нэлээн байгаа ч гэсэн өрийн бичиг гаргалгүйгээр 6 дугаар сард үндсэндээ амжилттай давж туулж байгаа. Ер нь 68 тэрбум гэдэг маань түрүүний хэлдэг нийгмийн даатгалын сангууд, төсөвт байгууллагуудын өөрсдийнх нь данс бүгд ороод байж байгаа гэж товчхондоо энэ бүхнийг нэгтгээд хэлэх юм бол төрийн сангийн дансан дээр төсөвт байгууллагад мөнгө нь байж байгаа гэж хэлнэ.

Арилжааны банкууд дээр мөнгө байгаа юу гэж асууж байна. Энэ дээр гадаадын төсөл, арга хэмжээнүүдийн тодорхой данснууд арилжааны банкинд байршдаг энэ тухайн зээлийн хэлэлцээр нь хийгдээд тэр арилжааны банкинд байршина гэсэн гэрээн дээр байдаг учраас Худалдаа хөгжлийн банк ч байдаг юм уу бусад цаад Дэлхийн банк, Валютын сан, Азийн хөгжлийн банкнаас зөвшөөрсөн тэр банкууд дээр мөнгө нь байршиж байдаг юм байна лээ. Энэ бүгд манай Сангийн яамнаас хяналттайгаар зарцуулагдаж байгаа.

Энэ дашрамд нэг зүйлийг товчхон нэмж хэлэхэд 2005 оноос Монгол Улсад Засгийн газрын санхүүгийн удирдлага, мэдээллийн шинэ систем 1 дүгээр сарын 1-нээс эхлэн хэрэгжиж эхэлж байгаа. Бид эхний 6 дугаар сарын эхээр энийг бүрэн хүлээж авлаа гэж үзэж байгаа. Засгийн газрын санхүүгийн удирдлага, мэдээллийн шинэ систем ер нь З үе шаттайгаар хэрэгжинэ эхний үе шатаа бид нар амжилттай хэрэгжиж дуусч байна гэж үзэж байгаа, энэ системийг ашиглаж авснаараа төрийн сангийн нэгдсэн дансны тогтолцоо, тайлагналтын асуудал, хяналтын асуудал цааш цаашдаа улам сайжирна гэж үзэж байгаа.

Д.Баасанхүү: -Занданшатар гишүүний хоёр дахь асуудал. Өр авлага барагдуулахтай холбогдсан асуултад хариулъя. Пүрэвсүрэн дарга хэллээ төсвийн байгууллагуудын төрийн нэгдсэн мэдээлэл, Засгийн газрын мэдээллийн нэгдсэн системд 1 дүгээр сарын 1-нээс холбогдуулаад бид нар бүх төсөвт байгууллагуудынхаа дансыг төвлөрүүлэн байршуулсан. Энэ нь юу гэсэн үг вэ гэхээр бүх төсөвт байгууллагуудын харилцан дансныхаа үлдэгдлийг төрийн сан дээрээ нэгтгэж аваад манай нийт байгууллагуудаар ямар хэмжээний хөрөнгө мөнгө 2004 оны 11 дүгээр сарын З1-ний байдлаар байна вэ гэсэн ийм судалгаа хийгээд зарим байгууллагуудын харилцах дансны үлдэгдлийг буцааж өгсөн гэхдээ одоо 11.3 тэрбум төгрөгний харилцах дансны үлдэгдлийг нь төрийн сан дээрээ төвлөрүүлээд энэ хөрөнгийг яах вэ гэсэн ийм асуудал ярьж байгаа. Энэ дээр бид нар хоёр арга замаар шийдвэрлэж байна. Нэгдүгээрт, тухайн байгууллагууд дээр 2004 оны явцад өр авлага үүсээд энэ нь харилцах дансан дээрээ манай нэгдсэн дансанд шилжиж ирсэн бол энэ байгууллагуудын өр авлагыг нь барагдуулахад тэр хөрөнгийг буцаан шилжүүлье гэсэн ийм байдлаар шийдвэрлэж байгаа.

Хоёр дахь арга хэлбэр нь энэ нь өнгөрсөн онд нийт төсөвт байгууллагууд хэмнэлтийн журмыг хэрэгжүүлсэн. Энэ нь тухайн санхүүгийнхээ жилдээ төсөвт байгууллагууд үйл ажиллагаагаа сайн явуулсны үр дүнд хэмнэлт гарч ирвэл тус хэмнэлтийг дараа оны санхүүгийн жилд нь буцаан 100 хувь бүрэн олгоно гэсэн ийм журам хэрэгжиж байгаа одоо манай нийт төсөвт байгууллагууд төсвийнхөө ерөнхийлөн захирагч нараар дамжуулан энэ хэмнэлтээ буцаан авах асуудлыг ярьж байгаа. Тэгэхээр 11.З тэрбум төгрөг дотор хэрэв тухайн байгууллагуудын хэмнэлтийн хөрөнгө байвал энэ хэмнэлтийн хөрөнгийг буцааж олгох ийм хоёр арга хэмжээ хэрэгжиж байгаа.

Энэний дараа харилцах дансанд тодорхой хөрөнгө ороод бусад байгууллагууд өөрсдөө харилцах дансны үлдэгдэлгүй тэгсэн мөртлөө өр авлагатай байгууллагууд өөртөө харилцах дансны үлдэгдэлгүй тэгэхдээ өр авлагатай байгууллагууд байвал энэ хөрөнгөнөөс шийдвэрлэгдэж болох боломж байна уу гэдэг асуудлыг дараагийн түвшинд хоёр дахь шатандаа авч үзэх нь зүйтэй гэсэн ийм байр суурьтай байгаа.

Манай дизель станцтай аймгуудын хувьд төсөвт тусгасан татаасаа бүрэн авч явж байгаа. Зарим тохиолдолд Завхан аймгийн хувьд нэмэлт хөрөнгө Засгийн газрын нөөц хөрөнгөөр гарах байдлаар шийдвэрлэсэн. Та тодорхойлон Баянхонгор аймгийн хувьд асууж байна одоогоор энэ асуудлын үнэ ханшны зөрүүг яаж шийдвэрлэх вэ гэдэг дээр тэгнэ гэсэн ийм байдлаар тооцоо судалгаа хийгээгүй байгаа. Үнийн зөрүүн дээр үнэхээр ийм өөрчлөлтүүд гарвал бид нар энийг төсөв дээр тусгах, ямар нэмэлт эх үүсвэрээр шийдвэрлэх вэ гэсэн арга замаар шийдүүлэх нь цааш цаашдаа бид нар зарим нөхцөлд татаас юмыг нь төсөвт байгууллагууд дээр ч гэсэн татаас авч байгаа аж ахуйн нэгжийн үйл ажиллагаа явуулж байгаа байгууллага ч дээр ч гэсэн аль болохоор энэ зарлагынхаа төлөвлөлтийг бодитой болгох, үнэхээр тийм бодит зардал, түвшний үнийн зөрүү гарч байгаа учир энэ асуудлыг нь баталгаажуулж шийдвэрлэх зам байх ёстой гэсэн ийм зарчмыг баримталж байна.

Д.Лүндээжанцан: -Раднаа гишүүн асуултаа асууя.

Ч.Раднаа: -Орон нутгийн захиргааны бүтцийг богино хугацаанд шинэчилж, өөрчилбал зардал хэмнэх, төсөв сайжруулах боломж байна гэж гарлаа. Орон нутгийн захиргааны бүтцийг яаралтай шинэчлэнэ гэдэгт юуг хэлж байгаа юм болов оо. Засаг захиргаа, нутаг дэвсгэрийн шинэ хуваарь гэж ярьж байгааг бүх багууд, аймгуудыг татан буулгасан тэр хуваарийг хэлж байна уу, эсвэл одоогийн бүтэц дотроо орон тооны юм уу бүтцийн өөрчлөлт хийхийг хэлж байна уу. Орон нутгийн засаг захиргаатай ноцолдохгүйгээр төвдөө энэ олон яамд, агентлагуудтай төсвөө хэмнэх энийг бүтцийн өөрчлөлт хийх боломж байна уу, судалж үзсэн юм байх уу. 

Хоёрдугаарт, засаг захиргаа, нутаг дэвсгэрийн нэгжийн хуваарь хийсэн улсууд ярихдаа төрийн үйлчилгээ бол ард иргэдэд ойртоно, чанар хүртээмж нь сайжирна гэж бичээд яриад байгаа. Гэтэл зардал хэмнэнэ гэж байгаа тэгэхээр энэ төрийн үйлчилгээ чинь өртөг зардлаар хүрнэ шүү дээ үйлчилгээний чанар, хүртээмж нь сайжирсан, өртөг зардал ч багассан, хэмнэсэн тийм хоёр хувилбар хоёулаа байж байдаг тийм хувилбар яаж байдаг юм бол. Эсвэл тэрнээс ондоо юм ярьж хэлж байгаа юм болов уу гэсэн асуултууд байна.

Д.Лүндээжанцан: -Раднаа гишүүний асуултад хариулъя.

Д.Баасанхүү: -Үнэхээр засаг захиргааны бүтцийг шинэчлээд хэрэв төсөвт байгууллага маань төрийн үйлчилгээ үзүүлж байгаа энэ байгууллагуудынхаа үйл ажиллагааг хооронд нь уялдуулах ажлын давхардал болон одоо үр ашгаа төсвийнхөө, зарлагынхаа үр ашгийг сайжруулах боломжийг авч үзвэл энэ асуудлыг энэ хүрээндээ шийдүүлэх боломжтой. Засаг захиргааны бүтцийн өөрчлөлт маань зөвхөн нэг жил дотор нэг тодорхой хугацаанд биш нэлээн урт хугацаанд шийдвэрлэгдэх учраас бид нар энэ асуудлыг урт хугацаандаа энэ зарлагынхаа үр ашгийг сайжруулах, ажил үүргийнхээ давхардлыг арилгаснаар энэ асуудлыг шийдвэрлэх боломжтой гэсэн томьёоллыг өгч байгаа юм энэ дээр хэмнэлтүүд гарна та мэдэж байгаа зарим аймгуудад хүртээл 20 км-т ойрхон бол сумдад сургуулиуд байдаг бага сургуулиуд болон гэтэл 20 км-ын цаана аймгийн төв дээр 10 жилийн сургуулиуд байдаг зөвхөн энэ жишээгээр татахад энэнээс эхлээд бусад боломжууд гарч ирнэ. Таны 2 дахь асуудал 1 дэх асуудалтай холбоотой байна. Энэ томьёоллыг бид ямар утгаар оруулж байгаа юм шууд үйлчилгээ ойртоно, үйлчилгээ сайжирна гэдэг нь төрийн үйлчилгээг хүртэх ёстой энэ хүмүүс нь энэ үйлчилгээгээ хүртэх ёстой юмаа. Жишээ нь манай боловсрол, эрүүл мэндийн салбар дээр ийм асуудлууд нийгмийн халамжийн салбар дээр энэ асуудлууд гарч ирж байна. Дэлхийн банк болон ОУВС-аас судалгаа техник туслалцааны ажлаар судалгаа явуулж үзэхэд манай Нийгмийн халамжийн үйлчилгээг тэр болгон үйлчилгээний анхдагч хүртэх ёстой тэр хүмүүс нь хүртэхгүй байна гэсэн ийм зүйлүүд гарч ирж байсан. Боловсрол дээр ноднин Дэлхийн банкнаас судалгаа хийж үзэхэд энэ сургалтын төрийн сангаас эмзэг бүлгийн амьжиргааны түвшин доогуур энэ оюутан, сурагчид хамгийн түрүүнд хүртэх ёстой гэтэл харамсалтай нь энэ судалгаагаар ямар дүр, зураг бидэнд гарч ирсэн бэ гэхээр төрийн сургалтад хамрагдаж байгаа хүмүүсийн 60 хувь нь зайлшгүй тэр шаардлагатай хүмүүс нь биш байна, боломжтой хүмүүс байна. Тийм учраас хамрах хүрээгээ товч тодорхой тодорхойлж өгөх, бид нарт үр ашгийг нь нэгдүгээрт сайжруулах, хүртээмжийг нь нэмэгдүүлэх зайлшгүй хүрэх ёстой хүнд нь хүртээмжийг нэмэгдүүлье гэсэн энэ үүднээсээ ажлууд боломж нөхцөлүүд байгаа энэ дээр төсвийн зарлага маань энэ үүднээсээ шууд төсвийн зарлага хамгийн түрүүн буурна гэснээсээ гадна хүртэх ёстой хүмүүсийг нь яаж хүртүүлэх вэ гэсэн энэ асуудлын хүрээнд энэ асуудлыг шийдвэрлэх ёстой. Үнэхээр хүртэх ёстой юмандаа хүрээд тэгээд нэмэгдэл хэтрэлттэй буюу зардал хэмнэх ийм боломжууд байвал энэ хүрээнд ажиллах боломж байна гэдэг үүднээс ярьж байгаа юм.

Н.Алтанхуяг: - Зөвхөн орон нутаг хавь руугаа хараад зардал мөнгө хэмнэх гэсэн юм яриад байна гэж Раднаа гишүүн хэлж байна тэр бас зөвхөн хөдөө орон нутаг руу гэсэн агуулгаар бид хэлэхгүй байгаа. Би түрүүн танилцуулсан та бүхэнд тараасан тоон дотор ч байгаа. Манай төсвийн урсгал зардал дотор хэмнэж болохуйц юмнууд их байгаа юм. Энэний чиглэлд манай Сангийн яам ажиллая гэж ярьж байгаа. Түлш, халаалтын зардал гэхэд бид нар 42 тэрбум төгрөг энд үрж байгаа улсууд байгаа юм. Энийг бид нар тоолууржуулах, өшөө хэмнэлтийн горимоор ажилладаг тийм системүүдийг нэвтрүүлэх чиглэлээр бид ажил зохион байгуулах юм, тээвэр шатахууны зардал 17.З тэрбум төгрөг явж байгаа энийг багасгах шаардлагатай байгаа. Хоол эм хоёр нийлээд З6 орчим тэрбум байна. Хоолны зардал гэж 21 гаруй тэрбум төгрөг энэнийг багасгах бодлогын чиглэлийн юм хийвэл яасан юм бэ гэж ярьж байгаа юм. Эмийг ч гэсэн 15 тэрбум төгрөгний эм идэж байна гэдэг манай эрүүл мэндийн салбарын энэ чиглэлийн бодлогыг бид эргэж харах шаардлагатай. Гэрэл цахилгаан 11.6 гэж байгаа юм энийг багасгах шаардлагатай. Хэмнэнэ, багасгана гээд байгаа юм зөвхөн хөдөө орон нутаг биш бид бүх салбарт боломжийн хэмжээний хэмнэлтүүдийг хийх шаардлагатай байгаа юм.

Д.Лүндээжанцан: -Дондог гишүүн асуултаа асууя.

Д.Дондог: -Сайдын мэдээллийг сонслоо. Сайд амьдралд ойрхон, амьдрал сайн мэддэг хүн гэж би ойлгодог юм. Хавар бид нарыг хөдөөгүүр явж байхад амьдрал дээр бэрхшээлтэй юмнууд тулгарч байгаа юм байна гэж ойлгосон. Яагаад гэвэл хувьсах зардал тогтоогдсон, сургуулийн зардал. Үгүй гэхдээ яамны салбараар өгсөн багцад тусгагдсан зардлууд нь яг орон нутагт очихоор зэрэг хүрэлцэхгүй өдөр тутмын шинэ юм үүсдэг тэгээд сургуулийн дотуур байранд хоолгүй болдог ч юм уу эмийн үйлчилгээн дээр эмгүй болдог ч юм уу ийм мэтийн байнгын ийм юм үүсдэг юм. Энийг эргүүлээд шийдэх гэхээр зэрэг явсаар байгаад танай яаман дээр, тань дээр ирж байж шийдэгддэг гэсэн ийм явцтай болсон байна. Тэгэх юм бол энэ бэрхшээлтэй байна. Өнөөдөр дотуур байр хоолгүй болчихлоо, мөнгө нь хүрэлцэхгүй байна гэж аймгийнхаа даргад хэлдэг, аймгийн дарга нь Боловсролын яамны сайдад хэлдэг, Боловсролын яамнаас танай руу ханддаг гэсэн ийм шат дамжлагаар явж эргэж шийдэгдэж байна. Тийм учраас орон нутагт нь ялангуяа өөрөөс олж байгаа орлогыг нь өөрт нь захиран зарцуулах эрх олгож болохгүй юу гэсэн ийм саналууд тавьж байна лээ энэ хэр байгаа юм бол.

Хоёрдугаарт, энэтэй холбогдуулаад БСШУБХороо энэ хавар аймаг, хотын сургууль, цэцэрлэгүүдээр явсан. БСШУЯ-нд санал тавьсан энэ асуудлыг танай яамтай яриад зохицуулаач ээ гээд. Энэ санал танд очсон уу, шийдэгдсэн болов уу гэсэн ийм асуулт байна.

Гуравдугаарт, хөдөөгийн эмнэлгийн санхүүжилт оройтож очдог юм байна. Сарын сүүлээр. Тэгэхээр сарын эхээр мөнгө нь очихгүй болохоор зэрэг маш их хүндрэл гарч байна. Эрүүл мэндийн даатгалын санхүүжилт бүр оройтож очдог гээд эмч нар болгон ийм асуудал ярьдаг энийг хуулийн дагуу сарын эхэнд ялангуяа эмнэлэг, сургуулийн зардлыг сарын эхэнд өгөөд байх боломж байдаг юм болов уу, одоо эхэнд өгч байгаа юу би мэдэхгүй байна, хавар явж байхад эмнэлэг болгон дээр тэгж таарч байсан.

Дөрөвдүгээрт, хөдөлмөр эрхлэлтийн сангийн шугамаар жижиг төсөл аваад санхүүжилт хийдэг шүү дээ зээлийн энэ зогссон байгаа гэсэн үнэн юм уу. Хөдөлмөр эрхлэлтийн сангийн шугамаар бичил төсөл аваад санхүүжилт хийдэг шүү дээ зээлийн энэ зогссон байгаа гэсэн үнэн үү. Зогссон байгаа бол хэдийгээр эхэлж олгох юм бэ, янз бүрийн юм эрхлэх гэсэн улсууд чинь хүсэлт тавиад байгаад байх юм. Хөдөлмөр халамжийн газрууд руу ярихаар зэрэг энэ тендер зарлаж банк нь шалгарч байж олгоно гээд ингээд байгаад байдаг энэ ямар янзтай байгаа юм бол энийг асуумаар байна.

Ажлын байр эхний хагас жил, эхний улиралд хэдий хэрийн нэмэгдэж байна вэ. Урд өмнөх Засгийн газар, парламентын үед шийдэгдсэн томоохон асуудлууд байгаа юм, олон улсын нисэх онгоцны буудал гээд Хөшигийн хөндийд барина гээд яригдаад байдаг, Налайх, Зуунмод хоёрыг холбосон зам тавьчихъя ч гэдэг юм уу, аж үйлдвэрийн парк ч гэдэг юм уу энэ юмнууд хөтөлбөрт тусгагдаж, яриа болж гарч байгаа юм байхгүй байна энэ ямар шалтгаанаар яригдахгүй байдаг юм болов оо эд нарыг хийх болоогүй юм уу, нэгэнт шийдэл нь гарсан ард иргэд чинь шийдэл гарсан юман дээр та нар хөөцөлдөхгүй байна, ажиллахгүй байна гээд бид нарыг нэлээн шахдаг л даа энийг хариулж өгөөч.

Нефть бүтээгдэхүүний үнэ өсөхөөр зэрэг зохицуулалтын арга хэмжээ авна гэж байна нэг их нууц биш бол жаахан дэлгэрүүлж хэлж өгөхгүй юу.

Д.Лүндээжанцан: -Дондог гишүүний асуултад хариулъя.

Н.Алтанхуяг: -Бид нар зарлага дээр нэлээн ажиллаж байгаа юм. Хүмүүсийн ямар зовлон учраад байдаг вэ гээд судлахаар хоёр юм бид нар өөрчилье гэж байгаа юм. Дондог гишүүний хэлээд байгаа шиг зарлагыг сараар тавьчихдаг юм байна, сар сард нь төд төдийг өгнө гэж гэтэл амьдрал дээрээ юу болдог вэ гэхээр жаахан дэгсдүүлсэн байх тэгэхдээ юу гэж ярьдаг вэ гэхээр зэрэг принтерийн хор авах гэсэн чинь З сар хүлээлээ гэсэн юм ярьдаг юм. Нөгөө 36 мянган төгрөг нь З сард 12, 12-оор нь бичээд өг гэхээр хорныхоо үнэнд хүрэхгүй байна гэх жишээтэй. Бид нар яаман дээр яриад энэ бол эрх зүйн хувьд ер нь бидний эрх мэдлийн хүрээнд шийдэгдэх юм байна лээ яаж шийдэж байгаа вэ гэхээр зэрэг улирлаар нь санхүүжилтийг нь өгдөг болъё гэж. Ингэвэл арай жаахан өргөн боломж олгож байгаа нэгдүгээрт.

Хоёрдугаарт, таны хэлээд байгаа чинь манай зардлын нэр төрөл их олон байгаа юм. Энийг бид нар цөөрүүлж байгаа юм. Арай жаахан цөөхөн зүйл ангитай болгоод өгье тэгэхээр зарцуулж байгаа хүн чинь нэгдүгээрт цөөхөн зүйл ангитай юм зарцуулна, хоёрдугаарт, улирлынхаа дотор зарцуулалтаа хийх болохоор энэ байдлыг бид засах арга хэмжээ нь энэ юм уу гэж ойлгож хийж байгаа шүү. 

Х.Пүрэвсүрэн: -Сая сайд хэллээ хуваарь дээр холбоотой юм гараад байгаа юм. 2005 оны эхний 5 сарын гүйцэтгэл гарсан байгаа. Эндээс харахад нэлээн эргэж хармаар тийм зүйлүүд ажиглагдсан. Бид энэ дээр судалгаа, дүгнэлт хийж байгаа. БСШУ-ны сайдын багц дээр их, дээд сургуулиудын асуудал байдаг сараар нь хуваарийг нь хийгээд өгчихөөр зэрэг 6 дугаар сарын сүүл гэхээр их, дээд сургуулийн багш нар амраад явчихдаг гэтэл тэд нар яах вэ гэхээр 7 сард ирж цалингаа авна, 8 сард ирж цалингаа ав, 9 сард ирж цалингаа ав гэдэг тийм асуудал үүсэх гээд байдаг. Бид нар улирлаар нь хэрэглэхийг нь өгчих юм бол сургуулиуд маань зуныхаа амралтын цалингаа 3 сараар авах боломж үүсч байгаа ингэлээ гээд магадгүй төрийн сан дээр жаахан хүндрэл учирч магадгүй байгаа гэхдээ бид нар авах боломжтой, цаана нь ард иргэд байгаа гэдэг утгаар нь. Яг энэтэй адилхан сургуулиудын, цэцэрлэгүүдийн асуудал байгаа юм. Нийт жилийнх нь батлагдсан төсөв болоод байдаг, хүрээд байдаг ингээд зардлынх нь зүйл ангиар нь харсан ч гэсэн болох гээд байдаг. Гэтэл амьдрал дээр харах юм бол тухайн сардаа тал дугуй гэдэг шиг юм болчихоод байгаа юм. Бүх зардлууд ингээд байгаа юм. Саяын сайдын хэлж байгаа энэ арга хэмжээг бид нар ямар маягаар шийдэх вэ гэдэг дээр нь ажиллаж байгаа. Ингээд явчих юм бол хагас жилээс хойш хэрэгжээд явчих болов уу гэсэн тйим бодолтой байгаа.

н.Ганболд: -Хөдөлмөр эрхлэлтийн сангаас олгож байгаа зээлийг арилжааны банкуудаар дамжуулж олгож байгаа. Бид дөнгөж саяхан өнгөрсөн 7 хоногт арилжааны банкуудын гэрээний хугацаа дуусаад дахин ямар банкуудыг сонгон шалгаруулж төслүүдийг арилжааны банкуудаар хэрэгжүүлэх вэ гэдэг тендерээ зарласан байгаа удахгүй тендер дүгнэгдээд банкууд сонгогдохоор цаашаагаа хэрэгжээд явах юм. Эхний хагас жилд олгогдсон эсэхийг сайн мэдэхгүй байна, энэ Хөдөлмөрийн яамны эрхлэх ажлын хүрээнд явдаг асуудал. 

Н.Энхбаяр: -Нефть бүтээгдэхүүний талаар ямар арга хэмжээ авахаар төлөвлөж байна вэ, нийлүүлэлтийг сайжруулах талаар гэж байна. Өнөөгийн байдлаар Монгол Улс жилдээ 600 орчим мянган тонн нефть бүтээгдэхүүнийг импортоор авч хэрэглэж байгаа. Гол нийлүүлэгч нь 90 гаруй хувийг ОХУ-аас импортолж байгаа. Сүүлийн хоёр жилд ОХУ-ын Засгийн газрын баримталж байгаа байр суурийг сонирхож үзэхэд гол төлөв дотоодын нефтьний үнийн түвшинг европын зах зээлтэй ойртуулна гэсэн бодлого баримталж байгаа хандлага ажиглагдаж байгаа. Цаашдаа үнийн түвшин буурахгүй гэсэн бодлого байгаа.

Нөгөө талаар ОХУ-ын Засгийн газар буюу холбогдох яамд, тухайлбал, Сангийн яам, Эдийн засгийн хөгжлийн яамнаас экспортын нефть бүтээгдэхүүнд ногдох татварыг байнга нэмэгдүүлж ирж байгаа. Одоо саяхан 4 дүгээр сард гарсан ОХУ-ын Засгийн газрын шийдвэрийн дагуу нэмэгдсэн экспортын татварын нөлөөлөл манай дотоодын жижиглэнгийн үнэнд нөлөөлж байна. Бид аль болохоор хуулийн хүрээнд ямар зохицуулалтын арга хэмжээг эхний ээлжинд авахаар төлөвлөж байна вэ гэхээр гаалийн тарифын тухай хуулийн 19, 20 дугаар зүйлд энэ талаар зохицуулалт хийх эрх олгогдсон байгаа. Гаалийн ерөнхий газрын даргын өнгөрсөн онд гарсан тушаалаар импортлогч байгууллага тухайн оруулж ирсэн барааныхаа татварыг банкны баталгаа гаргасны үндсэн дээр татвар төлөх хугацаагаа хойшлуулах ийм боломж байгаа. Бидний санал болгож байгаа дараагийн нэг алхам бол тарифын тухай хуулийн 2 дугаар зүйлийг үндэслээд Засгийн газар өөрийнхөө эрх мэдлийн хүрээнд татвар төлөх хугацааг хойшлуулах боломж байгаа энэ асуудлыг бид судалж үзэж байгаа ийм байдлаар эхний ээлжинд урьд жилүүдэд хандлага ажиглагдаж байсан бид мэдэж байгаа. Жил болгоны 8, 9 дүгээр сард нефть бүтээгдэхүүний нийлүүлэлт, тасалдалт ажиглагддаг. Энэ нь нөгөө талаар хэдийгээр ОХУ нефть бүтээгдэхүүний экспортлогч орон ч гэсэн намрын ургац хураалтын үеэр дотоодын дизель түлшний эрэлт хэрэгцээ нэмэгддэгээс болоод тасалдал үүсэх хандлага байдаг. Энэ байдлуудыг бид холбогдох агентлагууд, нефть импортлогч компаниудтай ярилцсаны үндсэн дээр урьдчилан сэргийлэх байдлаар үнийн эрсдэлээс сэргийлэх байдлаар ийм арга хэмжээ авахаар ярилцаж байна.

Н.Алтанхуяг: -Олон улсын нисэх онгоцны буудал. Энэ яригдахгүй л байгаа шүү дээ. Би сайн мэдэхгүй байна. Батхүү сайдаас асуудаг юм уу. Аж үйлдвэрийн парк Туркээс 20 сая доллар яриад байгаа. Туркүүдийн яриад байгаа юм чинь аж үйлдвэрийн парк яриад байгаа юмаа. Энд тэнд байгаа үйлдвэрүүдэд мөнгө өгөх биш, өөр өөр эзэнтэй 5, 6 эзэнтэй жижиг үйлдвэрүүд зэрэгцэн орших, тэгээд цэвэрлэх байгууламж дундын үйлдвэрүүд нь хувь хувийг тусдаа, тэгээд цаашаагаа мөнгө гаргавал энэ үйлдвэрүүдийн дутуу, хагас боловсруулсныг цаашаа гүйцээж бүтэн боловсруулалт хийх ийм юм ярьж байгаа юм энэ жаахан дэмжээд өгвөл хэрэгжиж болохоор ийм зүйл байгаа юм. Өөр аж үйлдвэрийн парк гэж яригдаагүй. Замыг би мэдэхгүй юм энэ сайн яригдахгүй байгаа юм.

Д.Дондог: -Би ямар утгаар асууж байна вэ гэхээр төвүүдээ тогтсон шүү дээ тийм тийм газар байгуулна гээд өнгөрсөн парламент шийдвэр гарсан. Энэний дагуу авагдаж байгаа арга хэмжээ, хийгдэх гэж байгаа юм юу байна вэ гэж байгаа юм. Тодорхой юмгүй юм байна тийм ээ.

Н.Алтанхуяг: -Тодорхой юм байхгүй.

Д.Лүндээжанцан: -Эрдэнэсүрэн гишүүн асуултаа асууя.

Б.Эрдэнэсүрэн: -Сайдын мэдээллээс улс орны хөгжлийн эдийн засаг, нийгмийн 5 сарын дүнтэй холбоотой тодорхой асуудлуудаар мэдээлэл авлаа. Төсвийн ерөнхий нийт тэнцэл эерэг үлдэгдэлтэй гарсан, гадаад худалдааны эргэлт сайжирсан, нийгмийн талаар нэлээд арга хэмжээ авсан сайн ололтууд байгаа юм байна. Үнийн өсөлт оны эхнээс 2 пунктээр нэмэгдсэн, нефть, шатах тослох материалын үнэ тасралтгүй нэмэгдэж байгаа, үйлдвэрлэл буурсан, анхаарал татаж байгаа асуудлууд байгаа юм байна. Энэ дотроос би нэг асуудалтай холбогдуулж асууя гэж бодож байна. 2005 онд 59.9 тэрбум төгрөгний хөрөнгө оруулалт хийгдэнэ. Энэний ихэнх нь барилгын ажил. Энэ зун хийгдэнэ. Монгол Улс З сарын дотор хийгддэг. Гэтэл энэ ажлын явц, санхүүжилт ерөөсөө 10.7 хувьтай. Амьдрал дээр юу байдаг вэ гэхээр Сангийн яаманд ийм дутагдал байдаг юм. Санхүүжилтийн асуудлыг удаагаад байдаг удаж удаж өвөл болоод он луу шилжээд ерөөсөө тэр жилд төлөвлөсөн юм хэрэгждэггүй дандаа давдаг, та бүхэн энийг битгий гаргаач ээ энэ графикийн дагуу энэ зуны улиралд энийг ашиглаж барилга, хөрөнгө оруулалтын асуудлыг онцгой анхаараасай гэдэг үүднээс ганц нэг асуудлуудыг тодруулж санал, асуултын завсар юм ярих гээд байна л даа.

Нэгдүгээрт, боловсролын салбар гэхэд 6 аймгийн төвд сургууль баригдах ёстой. Одоо тендерт шалгараагүй байж байгаа. Одоо тендер шалгараагүй байж байж яаж барилга барьж намар ашиглалтад оруулах вэ. 11 жилийн тогтолцоо руу боловсрол орох гээд байдаг ерөөсөө Сангийн яаман дээр салбар дундын тендер гээд бүх юмыг хасчихдаг юм энэ тал дээр сайд та онцгой анхаараач ээ энэ бусад салбаруудын эрх ашиг, ажил хохироод байна шүү дээ. Одоо 6 сар үндсэндээ дууслаа тендер байхгүй л байна энэ асуудлыг онцгой анхаараач ээ гэж хэлмээр байна.

Хоёрдугаарт, З сард Их Хурал зөвшөөрөл өгөөд Нордикийн хөгжлийн сангаас боловсролын салбарт зээл авах гарын үсэг зурах эрхийг Сангийн сайдад өгсөн шүү дээ, гарын үсэг зурагдсан. Гэтэл энэ зээл одоо хүртэл орж ирээгүй, дараагийн 7 хоногт орж ирэх нь л дээ ингээд 15, 16 сургууль засагдах ёстой байдаг гэтэл  хэдийд нь засах юм бэ, тендерийг 1 сар хүлээе, энэ асуудлыг ер нь цаашдаа иймэрхүү асуудлыг цаг үетэй уралдаж хийхэд анхаармаар байна. Нордикийн хөгжлийн сангийн засваруудын хувьд би Сангийн яамнаас юу гэж хүсэх гээд байна вэ гэхээр сарын тендер биш хязгаарлагдмал тендер явуулж болдог, хагас сараар явуулж болдог шүү дээ. Та нөхөд маань анхаараад энийг ач холбогдол өгч шуурхай хийгээч ээ тэгэхгүй бол энэ сургуулиудын засварын ажлыг бүгд шаардаад байна шүү дээ тэгээд засагдсан юм байхгүй намар хичээл эхлэх бэлтгэл хангагддаггүй, энэ яам ч гэсэн энэ асуудлыг тавьдаг юм уу, үгүй юу би ойлгохгүй байна. Гадаадад л яваад байх юм асуудлаа тавьдаг юм уу энэ асуудлаа ярьдаг юм уу ойлгомжгүй ингээд байгаад байна. Яваад очихоор зэрэг энэ асуудлуудыг чинь шаардаад байна шүү дээ.

Тендерийг Сангийн яам барьдаг дутагдал байдаг юм. Та бүхэн нэлээн их юм өөрчлөх ажил хийж байгааг ойлгож байна. Нэг дутагдал байдаг. Дэндүү үнэ хардаг тэрний гор нь Боловсролын яамаар гардаг. Жишээ нь би ганц зүйл дээр хэлье л дээ. Хичээлийн хэрэгсэл чанар муу гэж очсон газар болгон хэлж байгаа тэр үнэн шүү дээ. Яадаг вэ гэхээр Сангийн яам салбар дундын тендер гэж шалгаруулаад хамгийн бага үнэ авна гээд 16 мянган төгрөгний үнэтэй юм байхад чинь 13-аар шалгаруулчихдаг тэр нь навсархай цүнх, хачин хачин юм очдог. Зарим юман дээр үнэ байж болохгүй, барилга, байшин барих ажлыг үнэ хараад сонгочих юм бол байшин нурна шүү дээ энэ үнэнд хэтэрхий хөтлөгддөг ийм юмнаас гарч цаад юмныхаа агуулгыг харах тал дээр бас нэлээн томоохон шинэчлэлтүүд хийх бололцоо байна уу тэр талаар бодож төлөвлөж байгаа зүйл байна уу гэж асуух гэсэн юм.

Дараагийн асуулт бол түрүүн Алтанхуяг сайд хэллээ хоолны үнийг хямдруулмаар байна гэж тэгээд наадах чинь сонин юм болчихоод байгаа юм. Төсөв яригдаж байхад бид нар ярьсан шүү дээ та нар индексийг инфляцаа тооцоогүй, эмнэлэг, сургуулийн хоолны зардалд анх төсөв орж ирэхдээ инфляци тооцохгүй ороод ирсэн шүү дээ тэрийг бид төсөв ярьж байхад хэлж байсан. Тэрний гоор гарч байгаа юм. Бид хөдөө орон нутгаар явахад ерөөсөө дотуур байрны зардлын 9З хувь нь зөвхөн маханд очиж байна. Ингээд намар хичээл эхэлнэ энэ чинь нийт дүнгээс нь харж болмооргүй байна. Наад үнийн өөрчлөлтийн асуудал гараад ирнэ энийг яах вэ, яая гэж бодож байна вэ энийг харгалзахгүй бол эмнэлэг, сургууль чинь нэгэнт хуулиар олгох ёстой юм болохоор хасаж чадахгүй л дээ үнийн өсөлтөөс хүрэхээ байчихаад байгаа юм энийг яах гэж байгаа вэ гэж асуумаар байна.

Баасанхүү дарга яриад байна сургалтын төрийн сангийн 1З тэрбум төгрөгтэй холбоотой яриад байдаг л даа. Тэр чинь гадны хүний амаар явмааргүй байна. Наадахын чинь хагас нь төрийн ажилтны хүүхдийн сургалтын төлбөр байдаг хуультай шүү дээ. Тэгэхээр төрийн ажилтны хүүхдэд сургалтын төлбөрийн тэтгэлэг олгоход эзэндээ очихгүй байна гэж ОУБ үзэж байна гэж бид хүлээж авах юм бол зүйтэй байх. Тэрнээс биш яагаад ч 60 хувь нь тийм байхгүй, хүн ирээд манайхны баахан улсуудтай уулзаж асуучихаад эргээд ийм юм ярьдаг тэрнийг нь барьж бид төрийн бодлого явуулж болохгүй наана чинь малчин өрх, ядуу өрх, олон хүүхэдтэй өрх айлуудын хүүхдэд дэмжлэг үзүүлдэг маш томоохон арга хэмжээ явдаг учраас энэ дээр та нөхөд минь салгаж төрийн ажилтнуудыг хүн биш очих ёсгүй улсууд гэж байвал тэр хуулиндаа өөрчлөлт оруулдаг юм уу яадаг юм тэгж хандаач тэгэхгүй бол наадах чинь буруу дүгнэлт хийгдээд, буруу арга хэмжээ авагдах вий. Тодруулахад Нордикийн сангийн зээлийн тендерийг сараар нь биш хязгаарлагдмал болгочих бололцоо байна уу энэ тендерийг ойрын хугацаанд, хэдий хугацаанд энэ тендерүүд дуусч барилга барих, засварлах ажлууд эхлэх вэ энэ талаар та бүхний хариултыг сонсоё гэж бодож байна.

Д.Лүндээжанцан: -Эрдэнэсүрэн гишүүний асуултад хариулъя.

Н.Алтанхуяг: -Би энэ тоог сонсоод цочсон л доо. 2005 онд 59.9 тэрбум төгрөгний хөрөнгө оруулалт гэж ярьсан шүү дээ. Тэгсэн 5 сарын байдлыг аваад үзсэн чинь 6.4 тэрбум төгрөг гарсан. 10 хувьтай гээд ингэж байгаа юм. Их Хуралд мэдээлэл хийх гэж байдаг ийм тоо хэлээд сүрхий юм болох байхдаа бид ярьсан юмаа. Яагаад ингэдэг юм, юу болдог юм бэ гэсэн чинь энэ зураг төсөл бэлэн бишээс болж ингэж уддаг. Тендер нь яам дундынх гээд Сангийн яаман дээр эцэслэгддэг болохоор Сангийн яам гэж яриад байгаа юм байна лээ тэгэхдээ хэн нэг рүүгээ буруугаа чихэхдээ гол нь биш ялангуяа зураг төслийн шинжтэй юмнууд зөндөө их цаг авдаг юм байна. Тэгээд яамдууд нь өөрсдөө зураг төслөө шалгаруулж аваад тэгээд тендерийнхээ бичиг баримтыг боловсруулаад тэгээд манай яаманд ирүүлэх гээд цаг алддаг юм байна лээ энэ жилийнх ч гэсэн тэгж явсан гэж хэлсэн. Бид нар тендерийн хуулинд өөрчлөлт оруулж байгааш үү дээ тэгээд дараа жилээс яам, төсвийн ерөнхийлөн захирагч нар нь өөрсдийнхөө тендерийг хурдан шийдэг гэж тэр механизм руугаа явж байгаа энэ жилийн хувьд энэ дээр анхнаас нь анхаарал тавиагүй учраас ийм байдалтай харагдаж байгаа шүү.

Нордик жаахан явдалтай Нордикийн З саяын евро бид нар ажлаа авч байхад бид нар авъя гээд авсан юм. Энэ Эрдэнэсүрэн гишүүн бодлогын хувьд, та сайд байсан хүн энэ салбарын 23 сумын сургууль засахад З сая евро буюу 4.4 сая ам.доллар 2З сургууль засахад зарцуулна гээд байгаа юм энэ сэтгэл түгшээгээд бид нар энэ дээр болгоомжлонгуй хандаад байгаа юм. Манай Сангийн яамнаас ийм бодлого явуулъя гэж байгаа юм. Ер нь гадаадаас авч байгаа зээлээ төсвийнхөө хөрөнгө оруулалттай уяад төсөв дээр баахан сургууль, цэцэрлэг барина, босгоно, засна гээд байна шүү дээ тэрэнтэйгээ уяж болдоггүй юм уу тэгэхгүй энэний хажуу талаар хийгдээд үр ашиг муутай манай боловсролын салбарын хоёр дахь төсөл дээр энэ хийгдэж байгаа ажлын үнэ өртөг өндөр байна гэж Засгийн газрын хурал дээр ярьсан юм. Нэг сумын сургуулийг бараг 200 гаруй сая төгрөгөөр засна гэдэг бол ер нь их хэтэрсэн байна. Манай Даринчулуун дарга сууж байна манай зээлийнхэн явж үнэлгээ хийж үзсэн энэ их өндөр өртөгтэй. Тийм учраас Нордикийн энэ зээл ийм байдалтай байгаа 14-ний өдөр Нордикийн сангийн ерөнхийлөгч Соренсон ирнэ л дээ. Тэгээд энэ зээлийн хөрөнгөөр юу хийсэн, сургууль соёлыг авч үзэх юм гэсэн. Бид дотооддоо 2З сургууль засахад 4.4 сая доллар өгнө гэдэг үнэхээр эвгүй болоод тэгээд бид нар төсөв дээр бичсэн хөрөнгө оруулалт шаардаж байгаа, эсвэл 2006 оны хөрөнгө оруулалтад зайлшгүй оруулах гээд байгаа сургууль, соёлынхоо юмыг энэ рүүгээ оруулбал яасан юм бэ гэж Цагаан сайдтай зөвлөж байгаа юм, байдал нь ийм байгаа. Таны хэлж байгаа шиг хязгаарлагдмал байдлаар зарлана гэж би сайн мэдэхгүй байна энэ тендерийнхээ хуулинд юу гэж заасан байдаг юм бол тэрийг үзэх хэрэгтэй байхаа.

Гурав дахь санал таны тендертэй холбогдуулаад үнэ гээд би сайн мэдэхгүй юм тендер зарлана гэдэг чинь ямар нэгэн хэмжээгээр хэмнэлт гаргах гэж байгаа агуулга байгаа юм шиг байгаа юм. Хоолон дээр би ер нь ямар бодолтой байгаа вэ гэхээр эмнэлгийн хоол, сургуулийн хоол нэг л бишээ. Хуучин сургуулийн дотуур байрны хоол чинь гэр нь өгдөг систем байсан шүү дээ одоо 100 хувь бид нар даадаг болсон тэгээд үргэлж нэмэгдээд байдаг хяналтын механизм муутай ер нь зөв механизм мөн үү, биш үү ядаж хагасыг нь өөрөө гаргадаг систем рүү орж болохгүй юу. Хоёрдугаарт, эмнэлэгт хэвтэж байгаа хүмүүсийг зарим нэг эмнэлэгт хэвтсэн хүмүүсийг эргэж очих юм хоол ингэж үрж байхын хэрэг байдаг юм уу тэнд нэг идсэн нэртэй, идэх ёстой хүн л идэг л дээ идэх шаардлагагүй нөхдүүд хоол нэртэйгээр үрж байх шаардлага байдаг юм уу тийм учраас энийг илүү бид нар ямар нэгэн хүнд юм өгөхийг болиулах гээд байгаа юм биш хэрэгтэй хүндээ очиг л доо үнэхээр эмнэлэгт хэвтээд хоол тэндээс идэх шаардлагатай би яамныхантай ярьж үзсэн чинь хоолыг хасаж болохгүй, операци хийлгэсэн хүн ямар хоол иддэг ч гэнэ үү, ходоод муутай хүн ямар хоол идэх вэ тэр байж болно л доо зүгээр хэвтсэн, зүгээр ердийн хоол иддэг хүн зөндөө байгаа шүү дээ. Энийг цэгцэлмээр байна бид нар тэр агуулгаар яриад байгаа юм энэ жилийн төсвийн хувьд дүүрсэн хэрэг явна. Ер нь зөв механизм хийж өгөхгүй бол боломжтой хүмүүс нь эмнэлэгт хэвтчихээд гэрээсээ хоол зөөлгөөд идэж байгаа шүү тэгээд нөгөө мөнгө нь цаад талдаа тооцогдоод явж байгаа энийг өөрчилье гэж байгаа юм.

Т.Доржханд: -Эрдэнэсүрэн гишүүний З, 4 дүгээр асуултыг дэлгэрүүлж хариулъя. Төрийн болон орон нутгийн өмч хөрөнгөөр худалдан авах бараажуулах үйл ажиллагааны гүйцэтгэгчийг сонгон шалгаруулах хуулиар ямар тохиолдолд хязгаарлагдмал тендер шалгаруулалтыг явуулдаг юм бэ гэхээр зэрэг тухайн тендер шалгаруулалт нь үнэхээр яаралтай, тэр нь холбогдох дээд шатны байгууллагаар батлагдсан энэ тохиолдолд өөрөөр хэлбэл Засгийн газрын тогтоолоор энэ яаралтай гээд батлагдсан тохиолдолд хязгаарлагдмал тендер шалгаруулалт явуулж байгаа. Хугацаа нь 2 долоо хоногийн хугацаатай. Бусад бүх тендер нээлттэй тендер шалгаруулалтаар буюу 30 буюу түүнээс дээш хоногийн хугацаагаар явагдаж байгаа.

4 дүгээр асуултын хувьд манайд нэг нийтлэг ойлголт байгаад байдаг. Тендер эхлээд хамгийн бага үнийн санал ирүүлсэн тэр компанийг шалгаруулъя гэж. Үнэндээ хуулийн зарчим энэ тогтолцооны зарчим маань өрсөлдөөнийг өрнүүлье, жижиг том ялгалгүй аль ч бүх төрлийн компаниудыг энэ тендерийн үйл ажиллагаанд хамруулъя гэсэн ийм зарчимтай байдаг. Ингэхдээ 2 үе шаттайгаар тендерийн үнэлгээ хийдэг юм. Нэгдүгээрт, техникийн тодорхойлолтыг давсан өөрөөр хэлбэл тухайн үйл ажиллагааг хэрэгжүүлэхэд шаардлагатай техникийн болон санхүүгийн чадварыг хангасан тэр компаниуд дараагийнхаа шалгуурт орж байгаа юм.

Хоёр дахь шалгуур нь тэр шалгуурыг даваад гараад ирсэн бүх компаниудын тендерийн үнийн саналыг нь нээгээд хамгийн бага үнийн санал ирүүлсэн тэр компанийг сонгон шалгаруулж байгаа юм. Тэгэхээр энэ нь хамгийн бага үнийг шалгаруулж байгаа тохиолдол биш ер нь чадварыг хамгийн сайн хангасан бүх компаниудын хамгийн бага үнийн саналыг авч байгаа гэж ойлгох хэрэгтэй юм.

Б.Эрдэнэсүрэн: -Би тодруулъя. Надаас асуугаад байх шиг санагдлаа. Тэгэхээр ингэмээргүй байна юм ярихаар нэг тайлбар хэлдэг та нар энэ сэтгэлгээг өөрчил. Сангийн яам энд яаж ажиллуулдагийг би төрийн захиргаанд ажиллаж байсны хувьд зовлонгийн нь мэднэ. Ингээд нэг юманд тээг тавиад удаад байдаг. Энэ засвар 10 хувь байна гэдэг чинь та нар хангалтгүй ажиллаж байна гэсэн дүгнэлтэд хүрэлцээтэй үзүүлэлт байна шүү дээ. Яагаад зураг төсөв урд нь шаардаагүй юм, яагаад энэ ажлаа хамтарч энэ Засгийн газар, байгууллагад хамтарч хийдэггүй юм, тендер дээр чинь үнэхээр ингээд суугаад байдаг шүү дээ. Тэр журмаа сайжруулах юмнууд байж байгаа шүү дээ сайжруулах юмаа хэлдэггүй, наадахыг чинь мэдэхгүй бүгдийг наад журмыг мэдэж байна шүү дээ. Сайжруулах юмаа жаахан сайжруулмаар байна шүү дээ өөрөөр хандмаар байна. Ирэх жил хичнээн сая төгрөгний хөрөнгө оруулалт давснаар та нөхдийн ажлыг дүгнэнэ шүү тэгээд байж байгаад хүрэлцэхгүй хөрөнгөө он давуулаад шилжүүлчихээд тэгээд аргацаагаад байдаг, жилд нь төлөвлөсөн ажил ерөөсөө хэрэгждэггүй энэ дутагдал чинь дахиад давтагдах гэж байна. Нэг сургууль млрд 500 сая төгрөгний хөрөнгө оруулалттай байдаг. Тэрийг бүгд хуучирсан учраас Алтанхуяг сайдаа дээд тал нь 150 сая байгаа тэр чинь млрд төгрөгний алдагдал гарахаас аварч байгаа шүү та нөхөд Боловсролын яамныхан маш их хөдөө явсан мэдэж байгаа. Сангийн яамд яваач ээ очоод энэ заал эвдэрсэн сургуулиудаа хараач энийг чинь ингэж аврахгүй бол млрд 500 сая төгрөгний хөрөнгө оруулалттай сургууль өгч чадахгүй шүү дээ зардал нь өсөж байгаа шүү дээ жил алдах юм бол наадах чинь нураад дахин барих аргагүй болчихдог ийм зүйл байгаа юм энэ дээр бид хаа хаанаа ойлголцож ингэж ажиллахгүй бол болмооргүй санагдаж байна.

Д.Лүндээжанцан: -Авдай гишүүн асуултаа асууя.

Ч.Авдай: -Улсын их дээд сургуулиуд байна, МУИС, ШУТИС гээд эд нар ийм юм яриад байх юм. Төсвийн нэг талаас данс нээгдсэн учраас хүүхдүүдээс сургалтад зориулж төлбөрт авсан мөнгөө хураалгачихаад байх юм. Оны төгсгөлөөр ийм болох юм. Сургуулийн хичээлийн жил 9 сараас дараа оны 9 сар хүртэл үргэлжилдэг. Календарийнхаа жилтэй холбочихоод байна энд ажлыг маш их удаашруулж байна, түвэгтэй болгох юм гэсэн маягтай яриад байна энэ ямар учиртай байдаг юм бэ энийг та нар дотроо бодоод үнэхээр тэгж байдаг бол тэр алдаагы нь засах, худлаа яриад байдаг бол ингээд худлаа ярьж байна гэдгийг хэлэх ийм юм хэлмээр байна.

Хоёрдугаарт, манайд хандивлагч орнуудын зөвлөлгөөн болоод байдаг энэ дахин болох уу. Ойрын үед төлөвлөж байгаа юм байна уу, хэрэг байна уу. Энэ дээр ямар бодол байдаг юм бэ.

Гуравдугаарт, Төсвийн хүрээний мэдэгдлийг бид сая ярилаа. Одоо тэрнийгээ эхний хэлэлцүүлэг хийх үед яамдуудын ажлаа хариуцсан улсуудыг байлгах арга байна уу тэгэхгүй бол хоосон яриад Алтанхуяг сайдаас бид баахан тоо сонсоод өнгөрч байна шүү дээ. Жишээлбэл, Боловсролын асуудал хариуцаж байгаа Цагаан сайд баймаар байна. 

Д.Лүндээжанцан: -Авдай гишүүний асуултад хариулъя.

Д.Баасанхүү: -Авдай гишүүний их дээд сургуулиудтай холбогдсон асуултад хариулъя. Манай их дээд сургуулийн санхүүжилтийн хувьд энэ онд хоёр хүндрэл үүсч байгаа. Энэ нь өнгөрсөн онд 2005 оны төсвийнхөө боловсруулалтын явцад аль болохоор төсөв, зардлаа бууруулах энэ арга хэмжээг авах явцдаа манай Боловсролын салбар, БСШУ-ны сайдын багцаас 4 орчим тэрбум төгрөгний зардал хэмнэгдэхээр ийм тооцоо хийсэн. Энэ явцад манай их, дээд сургуулиудын зардал хасагдсан учраас З.5 тэрбум төгрөгний санхүүжилт БСШУ-ны сайдын багцад батлагдаагүй учраас энэ асуудлыг ойрын үед хоёр сайд болон Засгийн газарт оруулж шийдүүлэх байдлаар төсвийг нь нэмэгдүүлж байж санхүүжилтийн эрх нь үүснэ гэсэн ийм байдлаар шинэчлэгдсэн.

Ч.Авдай: -Тэр мөнгө чинь хүүхдүүдээс хурааж авсан мөнгө болохоос улс өгч байгаа юм байхгүй шүү дээ. Тэрийг замд нь цохиод байдаг чинь ямар учиртай юм бэ гэж асуугаад байгаа юм.

Д.Баасанхүү: -БСШУ-ны сайдын багцад байгаа их, дээд сургуулиудын төсөв 17 тэрбум төгрөгөөр батлагдсан байгаа. Гэтэл гүйцэтгэл буюу сургалтын төлбөр бүх юмыг үзэхээр 20 тэрбум төгрөг болохоор байгаа энэ тохиолдолд 17.5 тэрбум төгрөгнөөс хэтэрсэн санхүүжилтийг олгох энэ эрхийг бид нар авах эрхтэй болж байгаа юм төрийн сан маань санхүүжилтийнхээ ихэнхийг. Энэ эрх нь одоогоор ирээгүй байгаа учраас Засгийн газар дээр энэ эрхийг олгосны дараа. Хоёр дахь их, дээд сургуулиуд дээр гарч ирж байгаа санхүүжилтийн хувьд хүндрэл төрийн сургалтын сангаас 13.2 тэрбум төгрөгөөр манай их, дээд сургуулиуд санхүүжилтээ хийдэг. Гэвч өнгөрсөн онд Сангийн сайд, БСШУ-ны сайдын хамтарсан тушаалаар батлагдсан төрийн сургалтын сангаас авах 8905 сурагч энэ төрийн сургалтын санд хамрагдах ёстой гэсэн ийм хоёр тушаал гарсан боловч хэрэгжих явцдаа энэ оюутнуудын тоо хэтрээд энэ санхүүжилтийн эрх үүсэхгүй, хэрэв энэ хэтэрсэн санхүүжилтийг шууд олгочих юм бол 2005-2006 оны хичээлийн жилд төрийн сургалтын сангаас санхүүжих оюутны тоог эрс бууруулж байж энэ асуудлыг шийдвэрлэх энэ хоёр их, дээд сургуультай холбогдсон асуудал гарч байгаа учир энэ дээр аль болох боломжтой байдлаар санхүүжилт хийхийг бид нар энэ асуудлыг шийдвэрлэхээр ажиллаж байна.

Н.Алтанхуяг: -Энэ өвөл бид нар шинэ системд шилжлээ гэж яриад байна шүү дээ тэр чинь өөрөө бүх газруудын дансыг тэглээд хаясан юм тэрнийг хэлж байгаа юм. Тэгээд дараагаар бүгдийг нь буцаагаад олгосон юм. Нэг удаа болоод явсан үйлдэл гэж ингэж ойлголцох ёстой. 

Ч.Авдай: -Олгох хооронд чинь тэр албан газрын ажил алдагдаж байна, цалингаа хугацаанд нь өгч чадахгүй, хичээл номоо явуулж чадахгүй.

Н.Алтанхуяг: -Одоо тийм болохгүй байх. Баасанхүү даргын яриад байгаа З орчим тэрбум төгрөг энэ их, дээд сургуулиас төсөв аваад байгаа юм байхгүй шүү дээ орлого талдаа бичээд, зарлага талдаа бичээд явчихдаг ийм зүйл байгаа. Өнгөрсөн жил төсөв, мөнгөө хэмнэе гээд Цагаан сайдтай тохирсон чинь З тэрбум төгрөгөө хасахдаа их, дээд сургуулиас хассан. Таны хэлээд байдаг шинжлэх ухааны байгууллагаас тэрбум бил үү тийм юм хийсэн шүү дээ энэ чинь буцааж сэргээгдэх тухай асуудал босч байгаа өөр ямар ч хэмнэлт гарахгүй.

Ч.Авдай: -Дансыг нь бие даалгаад сургуульд нь өгч болдоггүй юм уу. Заавал ингэж зууралдаад хэл ам хийгээд байдаг.

Н.Алтанхуяг: -Дансыг нь тэгж өгч болохгүй. Бид нар дансанд нь хяналт тавиад байгаа юм чинь. Хандивлагчдын зөвлөлгөөн 11 сард Улаанбаатар хотод болохоор яригдаж байгаа. 

Д.Лүндээжанцан: -Сүхбаатар гишүүн асуултаа асууя.

Ц.Сүхбаатар: -Халамжийн хуулийн өөрчлөлт ярьж байсан шүү дээ 5.7 тэрбум төгрөгний үлдэгдэл байна гээд энэ оны сүүл рүүгээ хөдөө аж ахуйн нэгдлийн гишүүний хувь тэнцсэн тэтгэвэр авч байгаа цөөхөн хүн байгаа юм. Баримжаа тооцоогоор 6 мянга орчим хүн гэхэд сүүлийн хагас жил 10 дугаар сарын 1-нээс нэмэхэд 40 хэдэн сая төгрөг ч юм уу гаргаад тэгээд энийг хөдөө аж ахуйн нэгдлийн гишүүн байж байгаад хувь тэнцсэн тэтгэвэр авч байгаа 6000 орчим хүн, нийтдээ хувь тэнцсэн тэтгэвэр авч байгаа 23000 орчим хүн байгаа юм. Энэ Байнгын хорооны тогтоолд ороод үүрэгтэй, би Ламбаа даргатай зөвлөж үзсэн. Энэ хүмүүсийн тэтгэврийг дээш нь татаад тэтгэврийн доод хэмжээнд хүргээд өгчих бололцоо бий юу энийг судалж үзсэн үү. Энэ яагаад вэ гэхээр 80, 90 хэдтэй хүмүүс байгаа юм. 1979 оноос хойш нэгдлээс тэтгэвэр тогтооход нь 40 төгрөгтэй ирээд тэгээд доод тэтгэврийн хэмжээгээр нэмсээр байгаад 21200 ийм юм авч байгаа 6000 орчим хүн байгаа юм. Энийг шийдэх бололцоо бий юу, халамжийн асуудлын хүрээнд байгаа хэдэн төгрөг байна, дээр нь шимтгэлийн орлого, төсвийн хөрөнгийг дайчлаад энэ асуудлыг Засгийн газар оруулж ирж ярихад хөрөнгө мөнгөний хувьд бололцоотой байдаг юм болов уу гэсэн ийм асуулт байна.

Нийгмийн даатгалын байгууллагуудын үйл ажиллагааны зардлыг баталж өгөхөд Сангийн сайдаас шууд зөвшөөрөл аваад гайгүй хүрэлцээтэй зардалтай яваад хөрөнгө оруулалтын янз бүрийн асуудал шийдэгдээд байна гэсэн ийм яриа байдаг. Энэ дээр аль зэрэг мэдээлэлтэй оролцож байдаг юм бэ. Би энд тодорхой юм хэлмээргүй байна. Тэгэхдээ тан дээр орж их хэмжээний хөрөнгө оруулалтын байдаг юм уу, нийгмийн асуудлыг шийдэхээр хөрөнгө шийдүүлж авсан ийм асуудал байна уу. Энэ жичдээ энэ чиглэлээр Сангийн яам нийгмийн даатгалын хөрөнгийн үйл ажиллагааны зардал голдуу, хөрөнгө оруулалт үйл ажиллагааны зардал энэ чиглэлээр хяналт тавьж үндэсний зөвлөлд дэд сайд нь үндэсний зөвлөлийн гишүүн байгаа байх. Энэ чиглэлээр танд мэдэгдсэн янз бүрийн асуудлууд байна уу, орон тоо зардал нэмэгдсэн ийм янз бүрийн явган ярианууд байдаг юм би тэрийг энд үг болгож яримааргүй байна. Энэ талаар мэдэж байгаа юм байвал хариулж өгөхгүй юу, танд мэдэгдсэн зүйл байна уу. Хэвийн явж байна уу.

Д.Лүндээжанцан: -Сүхбаатар гишүүний асуултад хариулъя.

Д.Баасанхүү: -Хувь тэнцүүлсэн тэтгэвэр авч байгаа хүмүүсийн асуудлыг хөндөж тавилаа. Энэ дээр сая 2 дугаар сарын 1-нээс тэтгэврийн даатгалын сангаас санхүүжиж байгаа нийт тэтгэвэр авагчдынхаа тэтгэврийн хэмжээг нэмэгдүүлэх түвшиндээ хоёр төрлийн арга хэмжээ авч байгааг та сайн мэдэж байгаа. Энэ дотор нэгдүгээр асуудал нь итгэлцүүрийг нь нэмэгдүүлээд 1995 оноос өмнө, хойно байгаа. Хоёр төрлийн арга хэмжээ тэтгэврийн даатгалын сангаас авсан байгаа 2 дугаар сарын 1-нээс эхлээд. Энэ хүрээндээ манай нийт тэтгэвэр авагчдын тэтгэврийг нэмэгдүүлэх арга хэмжээ авсан. Тусгайлан НХХЯ-наас манайд ийм асуудлыг оруулж ирж энэ хувь тэнцүүлсэн тэтгэвэр авч байгаа хүмүүсийг нэмэгдүүлэх, эдэнд зориулсан асуудлыг одоогоор яриагүй байгаа. НХХЯ-наас бид нартай хамтраад эхлээд халамжийнхаа асуудлыг цэгцлээд дараа нь нийгмийн даатгалын тогтолцооны асуудал руу оруулъя гэсэн энэ хүрээндээ асуудал яригдаж магадгүй юм.

Н.Алтанхуяг: -Зарчмын хувьд өөр асуудал ярьж байх шиг байна. Мөнгө цаас чинь хэмнэгдээд байна гэсэн тийм ойлголт байна. Хүүхдийн мөнгө гээд 21 тэрбум төгрөг тавьсан, 6 сараас хойш хэрэгжүүлэхээр 4, 5 тэрбум төгрөг үлдээд байгаа юм биш үү. Тэгэхээр нийлбэрээр нь харвал тэгж харагдаад байгаа боловчиг манай архины онцгой татвар байхгүй. Тэгэхээр та нар хэмнэгдэж байгаа ганцханыг нь хамаагүй олж хараад байж болохгүй. Цаана нь тасарч байгаа, болохоо байж байгаа юмнууд байгаа нэгдүгээрт.

Хоёрдугаарт, наадах чинь зовлонтой хэдүүлээ нэг юм гарангуут нэмэгдүүлье гээд хийчихдэг дараа жил чинь тэр нэмэгдсэнээсээ нэмэгдэх тухай ярьдаг ийм хүндрэл учраад төсөв дээрээ төвөг учраад байгаа юм. Тийм учраас хэдүүлээ бодлоготой энийгээ хийх ёстой. Тэтгэврийнхээ асуудлыг өчигдөр та асуугаад байсан Баярсайхан сайдад хэлээд байгаа юм. Тэтгэврийн асуудлыг тусад нь яривал яасан юм бэ тусад нь асуудал болгоод тогтолцоог нь зөв болгож авъя л дээ зүгээр нэг нураад унах гэж байгаа юман дээр тэрнийгээ нэмэгдүүлээд байх тухай юм яриад байх юм бол бүтэхгүй.

Нийгмийн даатгалыг сайн ойлгоогүй намар баахан төсөв гээд бужигнаж байхад хэд хэдэн агентлаг цохиж орж ирээд энэ Сангийн сайдтай хамтарч ийм тушаал гаргадаг учиртай, ийм хууль дүрэмтэй гэсэн. Тэгээд би ямар юм мэдэх биш манай хүмүүсийг үзэж хараад хууль журмынх нь дагуу хийгээрэй гэсэн. Баасанхүү дарга тэрэн дээр нэлээн сайн хянасан биз дээ. Сүүлийн үед нэмэгдүүлэх гэнэ үү, тодотгол хийх гээд нэг юм яриад яваад байгаа би тэрийг ойлгохгүй өнөөдрийг хүрсэн байгаа. Зөвлөл чинь шийддэг юм гэсэн тийм ойлголт өгсөн шүү. Нийгмийн даатгалын үндэсний зөвлөл гээд нэг юм байна тэр чинь эцсийн эцэст төсөв мөнгийг эцэслэж баталдаг тийм субъект байгаа юм. Сангийн сайд дээр Нийгмийн даатгалын газрын дарга хоёр ийм дүрэм, журмын хүрээнд ийм байдалтай гэрээ хийдэг гэж ингэж ойлгосон байгаа би дутуу ойлгосон бол хараадахъя.

Ц.Сүхбаатар: -Нийгмийн даатгалын шимтгэлийн 2 хувиар үйл ажиллагааны зардал нь явжбайсан юм. 2 хувь гэдгийг доошоо ч байж болно, дээшээ ч байж болно, зардал ийш тийшээ өснө гээд 2 хувь гэдгийг аваад тэгээд Сангийн сайдтай зөвшилцөөд үндэсний зөвлөлөөр орж батална гэсэн хуулинд өөрчлөлт орсон юм. Зөвшөөрөл нь зөвшилцөнө гэдгээрээ Сангийн сайдтай тохиролцсон гээд нэмэгдэл зардал батлуулж авсан ийм асуудлууд байгаа юм шиг байна лээ. Тэр хуучин Баасанхүү дарга намайг Даатгалын газрын дарга байхад зулга загнаад би хөөгдөөд гардаг байсан одоо арай өөр нэр сүртэй ч хүн болсон юм байна, нэлээн ч эрх дархтай хүн юм, Сангийн сайд, НХХ-ийн сайд нь эвслээс томилогдсон гээд нэлээн дураараа ч хүн юм уу гэсэн ийм ойлголт ард байгаа юм. 

Н.Алтанхуяг: -Эвслээс томилогдсон гээд хууль дүрэм зөрчиж байгаа юм байхгүй байх ёстой. Би шинэдээд тэр үед нь анзаараагүй байж магадгүй. Одоо сайн харъя.

Ц.Сүхбаатар: -Сүүлд нь юм гараад ирэх вий дээ энд байхгүй гэж байгаад болгоомжтой хариулахгүй бол.

Д.Лүндээжанцан: -Батхуяг гишүүн асуултаа асууя.

Ж.Батхуяг: -Татварын шинэчлэлийн асуудал яригдаж байгаа, нэлээн чухал бөгөөд түвэгтэй ч асуудал. Хэдийгээр түвэгтэй ч гэсэн хаврын чуулганаар яригдаад шийдвэрлэгдэх байхаа гэсэн ийм бодолтой байгаа, итгэлтэй байгаа.

Төсвийн зарлагын асуудал их чухал асуудал. Тэрэн дээр олон зүйл татварыг яаж бууруулах вэ гэдэг асуудал хамгийн гол зорилго маань татварыг бууруулах, татварын дарамтыг багасгах асуудал байгаа. Төсвийн зарлагын асуудал тэнд их тээг болж байгаа. Энд дунд хугацаанд бодлогын хувьд ямархуу өөрчлөлтийг хийхээр төлөвлөж байна вэ. Хоол, эм тариа гэсэн ийм зүйлүүд яригдаж байна, бодлогын хувьд яаж хэрэгжүүлэх вэ, энэ маш хэцүү гэдэг нь ойлгомжтой сүүлийн 10 хэдэн жилийн туршид төрийн албыг багасгах, төрийн албаны шинэчлэл хийх гээд үзсэн багасгахаасаа илүү нэмэгдэх тал руугаа явсан нь их байгаа байх энэ дээр ямар хандлагаар яаж хандъя гэж бодож байгаа вэ, төрийн албыг яаж багасгаж үр бүтээлтэй болгох вэ гэсэн ийм асуудал байна.

Хоёрдугаарт, хувьчлал хамгийн шалгарсан, хамгийн зохистой арга нь байх гэж хувийн зүгээс бодож байна. Хувьчлалын хөтөлбөр яагаад чимээгүй болчихов оо энэ талаар Сангийн яам ямархуу байр суурьтай байж байгаа вэ, өнөөгийн дэвшүүлсэн байгаа хувьчлалын хөтөлбөрийг хэр дэмжиж байгаа вэ гэсэн ийм асуулт байна.

Гуравдугаарт, хувийн хэвшлийг дэмжих бодлогын хүрээнд бодлого тодорхой байна, ялгаварлалгүй хандах гэсэн ийм томьёоллоор бодлого барьж ажиллахаар заагдсан байна, ингэж яригдлаа. Энийгээ илүү тодорхой тайлбарлаж өгөөч. Тухайлбал, татварын нэг шатлалтай тогтолцоог ярьж байна уу, ялгаваралгүй гэдгийг яаж ярьж байна вэ гэсэн ийм асуултад хариулж өгөөч.

Дөрөвдүгээрт, ОУВС-тай хийх хэлэлцээр ямар түвшиндээ байна вэ, Засгийн газрын зүгээс ямар санаачилга гаргаж байна вэ, яаж цааш нь авч явъя, хэрэгжүүлье гэж бодож байгаа вэ.

Тавдугаарт, ОХУ-ын Сангийн яамны хэрэг гэж гарч байгаа тийм хэрэг яригдаж байгаа тухай хэвлэл, мэдээллээр мэдээлсэн. Энэ талаар манай Сангийн яам мэдээлэл байна уу.

Зургадугаарт, Дорнод аймгийн Цагаан-Овоо сумын шатсан соёлын төвийн барилгын асуудал би сайдад албан бичиг явуулсан энэ асуудлыг хэрхэн яаж шийдвэрлэхээр болсон бэ. Энийг өргөтгөх, засах талаар арга хэмжээ авч өгөөч ээ. Тухайлбал, сумын 80 жилийн ой болж байдаг. Гэтэл соёлын том төв шатчихаад ард олны сэтгэл муу байгаа, соёл, гэгээрлийн ажил хоцрогдож байгаа ийм зүйл байгаа энэ дээр туслалцаа үзүүлээч ээ гэж хүсч байна.

Долдугаарт, Нийгмийн даатгалын санг төрийн санд нэгтгэсэн асуудал их яригддаг. Энэ асуудал хэр зөв асуудал болсон юм, сайн муу нь юу байдаг юм. Урд нь тусдаа байснаасаа илүү талууд нь юу байна вэ Сангийн яам юу гэж үзэж байна энэ талаар тайлбар өгнө үү.

Д.Лүндээжанцан: -Батхуяг гишүүний асуултад хариулъя.

Н.Алтанхуяг: -Татвар дээр бид нар танд бичиг очоогүй байна уу зүгээр нэг багцаа байгаа. З жил дараалж тодорхой хэмжээгээр бууралт хийх ийм хувилбарыг ерөнхийд нь яриад оруулах гээд байгаа ирэх 7 хоногт Засгийн газарт эцэслэн шийднэ. Юу юу агуулагдаж байгаа вэ гэхээр хувь хэмжээний хувьд буулгах ийм бодолтой, бизнесийн үйл ажиллагаа хэвийн явах нөхцөлийг хангая, бизнесийн зайлшгүй зардлуудыг тооцдог болъё, хүмүүсийн цалин хөлс, албан байгууллага, аж ахуйн нэгжүүд хүмүүсийнхээ цалин хөлсийг зөв бичдэг, бодитой бичдэг нэлээн их бичдэг ийм болгох хөшүүргүүдийг татварын хуулинд, Хүн амын орлогын албан татварын хуулинд бид нар оруулах гэж оролдож байгаа, НӨТ-ыг тодорхой хэмжээгээр бууруулах гэж оролдож байгаа, импортын татварыг зарим дотоодод үйлдвэрлэж байгаа зарим бараа бүтээгдэхүүний хувьд ялгавартай импортын татварыг бий болгож өгье гэж байгаа, экспортын татварыг манай олон хүн яриад байгаа болов чиг зарим бараан дээр зарим төрлийн экспортын татварын тухай, хувь хэмжээг нэмэгдүүлэх тухай яриа гаргая ийм рамм дотор явж байгаа. Аж ахуйн нэгж дээрээ босгыг нь нэмэгдүүлэх вариант ярьж байгаа. Таны хэлж байгаа шиг ялгаваргүй болгоно гэдэг уул нь нэг хувь хэмжээнд шилжих тухай асуудал юм тэр мөддөө бүтэхгүй юм шиг байна. Хүнд хувилбар Валютын сангийн зөвлөсөн хувилбар бол танай 15, 30 гэдэг хоёр хувилбарын 15 гэдэг чинь доогуур хувилбар шүү дээ. Та нар 1 рүү явах ёстой 1 гэдэг чинь тоо чинь өөрөө 20 байх ёстой эсвэл 25 байх ёстой гэж зөвлөж байдаг, бид нарыг хүндрүүлж байгаа. Хэрвээ бид нар энэ вариантыг яривал яаж хийх вэ гэхээр манайх ийм байгаа шүү дээ. 24000 гаруй аж ахуйн нэгжээс 95 хувь нь 8 сая төгрөгнөөс доош орлоготой аж ахуйн нэгж байгаа. Тэгэхээр Валютын сан танай наадах чинь буруу байна, танайх 15-20 болго гээд байгаа тэр нь бид нарт улс төрийн болоод бусад талаар хүнд тусаад байгаа. Манай ажлын хэсэг дээр ярьсан нэг хувилбар бол ерөөсөө 1 жил татвар авахаа болчихъё энэ жижиг аж ахуйн нэгжүүдээс тэрний дараа жилээс 20 хувиар авъя гэж энийг зарлаж болох юм гэж байгаа юм. Тэгээд Их Хурлын гишүүд бодож санаа, оноо өгвөл зүгээр. Уул нь 15-ыгаа 20 болгох чиглэлийн юм бас нэг буруу биш юм шиг байгаа юм яваандаа суурь босоод ирэх юм бол. Одоо манайх чинь 8 саяас доош орлоготой гээд бүгд доошоо орчихоод байгаа юм.

Хувьчлалын хөтөлбөрийг дэмжиж байгаа энэ Их Хуралд өргөн баригдсан байгаа. Төсвийн зарлагыг бууруулна гэдэг их хэцүү арга хэмжээ юм байна лээ. Цагаан сайдтай ярьж байгаад 4 тэрбум төгрөгөөр буулгасан чинь их, дээд сургуулиасаа З-ыг хасаад, шинжлэх ухааны байгууллагаас 1-ыг хасаад энэ чинь бууралт биш болсон тэгээд буцааж сэргээх тухай. Тэгэхээр энд цогц арга хэмжээ хэрэгтэй юм шиг байгаа юм. Өнгөрсөн оных нь түвшинд зарим зардлыг барина ч гэнэ үү, ер нь төсвийн ерөнхийлөн захирагч гэдэг хүмүүстээ эрх мэдлийг нь өгөхгүй бол болохгүй байна. Олон янзын, олон хүчин зүйлтэй шинэчлэлийн бодлого юм шиг байна.

ОУВС-тай 6 дугаар сарын 14-нд ажлын хэсэг ирэх юм. Ажлын хэсэг ирээд Атакал 4 гэдэг юм байдаг гэсэн тэрнийхээ дагуу консультац хийх ёстой, үнэлгээ өгөх ёстой өмнөх хэрэгжүүлсэн хөтөлбөр маань ямархуу байдалтай болов, яав, ийв гэсэн ийм үнэлгээ өгөх ажлын хэсэг ирсэн байгаа. Шинэ хөтөлбөрийн тухай яриа үүсэх юм бол тэр тухай ярина гэж байгаа энэ ирж байгаа хүмүүс үнэлгээ өгөх зорилготой юм байна лээ.

Дорнодын Цагаан-Овоог ярьсан энэ дээр ийм хүндрэл учраад байгаа юм. Авдай гишүүн Увсын Өндөрхангай сумын сургууль шатсан гээд аль 12 сард эхэлсэн энэ түвэгтэй юм. Сангийн яам юм уу, Сангийн сайд мэдээж шийднэ гэж ойлгоод байдаг юм шиг байна. Би Цагаан сайд руу өгч байгаа юм. Та төсвийнхөө өөрийнхөө багцан дотроо багтаагаад шийдэх арга юу байна вэ гэхээр одоохондоо шийдэх боломж алга байна миний багцад энэ жилдээ бүх бодсон төлөвлөсөн юм хийгдэхээр юм шиг байна гээд хариу өгчихөөд байгаа. Гэтэл түрүүчийн хэлдэг тоо хөрөнгө оруулалт 10-хан хувьтай цохиж яваа тэгэхээр тэндээс боломж байгаа юм 6, 7, 8 сар луу орох юм бол ямар юм нь болохоо байх нь вэ, ямар арга хэмжээ хэрэгжихгүй болох нь вэ тэгвэл тэндээс гарсан мөнгөнөөс гээд байгаа юм өөр бид нарт та бүхэн өөрсдөө батлаад өгсөн юм чинь өөр мөнгө байхгүй шүү дээ би номон дотроос өөр мөнгө олохгүй байгаа юм. Ийм байдалтай байгаа юм. Цагаан сайдтайгаа яриад энэ хоёр сумын сургууль, нэг нь соёлын төвийн сургууль хоёрыг шийдэх ёстой юмаа.

Н.Энхбаяр: -Хувийн хэвшлийг дэмжих чиглэлээр баримталж байгаа бодлогын талаар тодруулъя. Засгийн газраас хувийн хэвшилтэй хамтран ажиллаж байгаа хэд хэдэн хэлбэр байгаа. Засгийн газар, хувийн хэвшилтэй хамтарсан үндэсний хороо гэж байгаа, Сангийн сайдын ахалсан, яамдын дэд сайд нар орсон ийм ажлын хэсэг ажилладаг. Энэ дээр Засгийн газраас гарах бас бизнесийн орчинд хамааралтай шийдвэрийн төслүүдийг урьдчилан хэлэлцэж зохистой эсэхийг нь ярилцдаг ийм механизм бий.

Нөгөө талаар өнгөрсөн жилээс МҮХАҮТ-тай хамтраад бизнесийн чуулганыг зохион байгуулж байгаа энэ сард хоёр дахь удаагийн чуулганыг зохион байгуулах гэж байна. Тэгэхээр өнгөрсөн жил болсон энэ чуулган дээр гол яригдсан асуудал бол бизнес эрхлэгчдэд учирч байгаа аливаа лиценз, зөвшөөрөл хүнд суртлыг багасгах чиглэлээр тодорхой арга хэмжээ авахаар ярилцаад Засгийн газрын тогтоол гарсан. Энэ чиглэлээр нэлээд зөвшөөрөл, лицензийг багасгах арга хэмжээ авч байгаа. Гэхдээ энд нэгдсэн нэг бодлоготой байх шаардлагатай байна гэдэг маань тухайлбал, Сангийн яам ч юм уу, эдийн засгийн төв байгууллагууд аль болохоор бизнесээ дэмжих чиглэлээр явуулах сонирхолтой байдаг. Мэргэжлийн байгууллагуудын зүгээс мэргэжлийн шинж чанартай, сонирхлын зөрчил гарч ирдэг. Тухайлбал, мэргэжлийн байгууллагууд барилгын үйлдвэрлэлийн ч юм уу, цахилгаан эрчим хүчний чиглэлээр бизнес явуулж байгаа компаниудад зайлшгүй тусгай зөвшөөрөл шаардлагатай гэж салбарын яамдууд үздэг. Саяхан яригдсан Тоосго үйлдвэрлэгчдэд тоосго үйлдвэрлэх тусгай зөвшөөрөл олгохгүй бол болохоо байлаа байшингууд чинь бүгд нураад унах нь ээ гээд ярьж байх жишээтэй. Энэ чиглэлээр мэргэжлийн байгууллагууд, стандартын байгууллагууд ч байна. Стандарт хэрэгжихүйц тодорхой зохистой стандарт байх ёстой. Стандарт маань хэт өндөр босготой стандарт тогтоох юм бол бизнес эрхлэхэд саад тотгор болж байгаа ийм зүйлүүд байгаа энэ асуудал дээр Засгийн газар, хувийн хэвшлийн хамтарсан зохицуулах хороон дээрээ нэгдсэн нэг бодлоготой явах нь зөв юмаа гэсэн бодолтой байгаа.

Х.Пүрэвсүрэн: -Нийгмийн даатгалын санг төрийн санд нэгтгэсэн асуудлыг юу гэж үзэж байна вэ, сайн муу талыг хэлж өгөөч гэж байна. Ер нь төрийн санг энэ ганц нийгмийн даатгалын сангийн асуудал биш л дээ. Түрүүн Занданшатар гишүүний асууж байсантай адилхан ер нь төсөвт байгууллагуудыг төрийн сангийн нэгдсэн дансанд оруулсантай адилтгаж үзэж болох юм. Ер нь өнөөдөр сан дээр байж байгаа дансны үлдэгдлийн дийлэнхийг Нийгмийн даатгалын сан тэдний хөрөнгө эзэлж байгаа гэдэг нь үнэн энийг бид нар зөв гэж үзэж байгаа. Жишээлбэл, бид нар урд нь шууд орлогоос шууд хамааралтай тийм төрийн сантай байх үед нийгмийн даатгал, тэтгэвэр тэтгэмж чинь өөрөө тавигддаггүй уддаг байсан шүү дээ. Сүхбаатар гишүүн сайн мэдэж байгаа. 1999, 2000 онд тэтгэврийнхээ даатгалын төсвийн татаасыг өгч чаддаггүй байсан. Одоо нэгтгэсэн байгаа учраас энэ жил тавигдсан байгаа 44 тэрбумын шилжүүлгийн асуудлыг бид нар ямар ч проблемгүй өгөөд болоод яваад байгаа. Энэ ганц төрийн сан гэдэг утгаараа биш, ганц нийгмийн даатгал гэдэг утгаараа биш цаана нь байж байгаа бүх сургууль, эмнэлгүүд ч байдаг юм уу, арми, цэрэг гээд бүх салбарууд дээр санхүүжилт саатахгүй байхад үнэхээрийн том түлхэц өгч байгаа. Бид нар өөрсдөө төрийн сан гэдэг бол мэргэжлийн байгууллага төрийн төсвийн мөнгөний удирдлагыг хийж байгаа учраас энэ зөв зүйтэй юмаа гэсэн байдал харагдаж байгаа юм.

Хүү гэдэг ч юм уу төсвөөс гарч байгаа зардал хэмнэгдэж байгаа. Өнөөдөр би түрүүн хэлж байсан үнэхээр их хэмжээний үнэт цаас гаргахгүй байна гэж яриад байна энэ хүү хэмнэж байгаа тийм зүйл гарч байгаа. Намайг өнгөрсөн оны 12 сард ажил авч байх үед нийгмийн даатгалынхан гомдол тавьж байсан юм. Төрийн сан дээр нийгмийн даатгалын сангуудын хөрөнгө байршиж байхад нь ер нь салгаж авъя гэсэн тийм хандлагатай, санаатай тэгээд яаж байна вэ гэхээр манай үйлчилгээ уддаг, төрийн сангаар дамжихаар уддаг гэсэн тийм гомдлууд тавьсан бид нар нийгмийн даатгалын ерөнхий газартай нэлээн хэдэн удаа ажлын уулзалт хийгээд тэгээд ажлаа зөв зохицуулаад явчих өнөөдөр гомдол байхгүй түргэн шуурхай явж байгаа. Ер нь бид нар уян хатан зөв механизмаар явах юм бол эцсийн дүндээ болох юм гэсэн бодолтой байгаа.

Н.Алтанхуяг: -Дээр үед бид чинь тусад нь салгаад саяны Пүрэвсүрэн даргын хэлж байгаа шиг юм болсон юм. Ямар юм болсон юм бэ гэхээр зэрэг цалин, тэтгэвэр, тэтгэмжээ цагтаа тавьж чадахгүй, ямар жижиг сонирхол явдаг вэ гэхээр таньдаг, таньдаг банктай, таньдаг ч байдаг юм уу, таньдаггүй ч байдаг юм уу тус тусдаа арилжааны банкинд дансаа байршуулах гээд тэндээсээ хэд гурван хувь олох гээд бөөн түвэг тэгээд том бодлого нь алдагдаад нурдаг энийг өнгөрсөн хугацаанд сайжруулж төрийн нэгдсэн сангийн тогтолцоо бий болгосон. Одоо энэ төсвийн мөнгө чинь ер нь замбараатай болсон шүү дээ жигтэйхэн хяналттай болсон. Одоо бид нарт ямар хүндрэл учирч байгаа вэ гэхээр баахан бөөгнүүлсэн, баахан том мөнгөтэй болсон тэгээд өнгөрсөн 2004 оны 6 сар хүртэл Монголбанкинд данс чинь байршиж байгаа юм. Монголбанк манай дансны үлдэгдэлд хүү боддог байсан юм. Тэгсэн Монголбанкнаас 100 сая доллар зээлэнгүүт нөхдүүд бид нарын байдал хүндэрлээ гээд хүү бодохоос больсон юм. Одоо манай гол проблем бол нийгмийн даатгал тэрийгээ салгаж авах тухай асуудал биш манай байршиж байгаа мөнгөний үлдэгдэлд хүү бодох тухай асуудал яригдаж байгаа. Энэ манай төрийн санд нэг том функц нэмэгдүүлээд байгаа юм. Тэр нь өөрөө энэ мөнгөнийхөө менежментийг хийх ёстой. Тэгээд ийм хэмжээний мөнгө зүгээр бөөгнүүлчихээд суулгаад байх утгагүй шүү дээ тийм учраас төрийн санд өгсөн нэг гол шинэ үүрэг бол мөнгөний менежмент хий, наад мөнгөө хөдөлгөөнд оруул, тэгээд одоо эд нар шөнө дунд зээл өгдөг, барьдаг арай риск багатай, арай болгоомжтой цөөхөн үйлдэл хийж байгаа хэд гурван төгрөгний хүү олж байгаа ийм юм шүү дээ энэ төрийн банк гэж ойлгож болохоор болсон юм төрийн сан. Их сайн зүйл болсон учраас энийг нааш нь цааш нь чангаах тухай ойлголтыг тал талдаа толгойноосоо авч хаямаар байна. Ер нь НХХЯ нэг хэсэг явж байснаа одоо жаахан гайгүй болсон байна лээ.

Д.Лүндээжанцан: -Цэнгэл гишүүн асуултаа асууя.

Ц.Цэнгэл: -Гишүүд нэлээн олон асуудлыг асуулаа. Засгийн газар байгуулагдаад 5, 6 сар өнгөрч байна. Энэ хүрээнд томоохон хэмжээний объектууд барьж байгуулах асуудал хийгдэхгүй байна. Манай орны хувьд цаг агаарын хувьд хязгаарлагдмал, зуны З сардаа ажил үйлчилгээгээ амжуулж авдаг, өвөл болохоор машин, техник нь царцлаа, хөлдлөө гээд ерөөсөө газар зүйн хувьд болдоггүй энд нэлээн ажлууд хоцроод байх юм. Жишээлбэл, өнгөрсөн Их Хурлаар батлагдсан Мянганы замын асуудлаас тодорхой хэмжээний замууд зүүн тийшээ ч 100 гаруй км, баруун тийшээ Дашинчилэнгийн юун дээр хэрүүл болж байж хэдэн төгрөг тавьсан байгаа 8 км зам энэ маань эхэлж өгөхгүй байна. Зам тээвэр, аялал, жуулчлалын яамтай ярихаар бид нар хөрөнгийн асуудал бид нар юмаа бэлэн болгож байгаа, Сангийн яам руугаа чихээд байдаг. Сангийн яам нь энэ яам руугаа чихэх гээд байх шиг байгаа юм. Энэ дээр аль аль талаасаа улсын ажил юм чинь бид нар ард түмний өмнө хийх ёстой юмаа хийчихмээр байна. Энэ дээр та нөхөд санаачилга гаргаач ялангуяа цахилгаан дамжуулах агаарын шугамын асуудлууд байгаа шүү дээ тэд нар олигтой, дорвитой явахгүй байна. Мөн Сангийн яам хувийн хөрөнгө оруулалт оруулаад томоохон хэмжээний цахилгаан бил үү агаарын шугамууд тавьсан шүү дээ. Хөвсгөл, Баянхонгор тавьсан. Иймэрхүү юмыг уриалга гаргаад зүүн чиглэл рүү бас тавихаар төлөвлөсөн байгаа энэ ажлууд руу дорвитой алхам хийх боломж байна уу, үгүй юу, татварын асуудлаар ажлын хэсэг дээр дахиад ярья.

Д.Лүндээжанцан: -Цэнгэл гишүүний асуултад хариулъя.

н.Ганболд: -Улсын төсвийн хөрөнгөөр хөрөнгө оруулалт хийж байгаа энэ ажил удааширч явж байгаа. Гол нь Сангийн яам яам дундын тендерийн хорооны ахлагч байдаг. Гэтэл салбарын яамдууд маань зураг төслөө удаашруулах, аль эсвэл тендерийг зохион байгуулах ажлаа удаах ийм асуудлууд жил болгон гардаг. Энэ жилийн хувьд бид эхнээс нь салбарын яамдуудтайгаа ажлаа хурдавчлах үүднээс тендерийнхээ хугацаа, графикийг нь гаргаж ирээч ээ хэзээ зураг төсөв нь бэлэн болох юм, хэзээ тендер нь явагдах юм, түүн дээрээ үндэслээд графикаа барьж ажиллая гэдэг байдлаар шахаж ажиллах ийм зорилго тавьж ажиллаж эхэлсэн.

Энэ жилийн хувьд харамсалтай нь зарим тендерүүд удаашраад байгаа, салбарын яамдаас зураг төсөв бэлэн болоогүй, тендерийн материал боловсруулагдаагүй гэдэг байдал гардаг. Сангийн яам санхүүжилт ч юм уу тендерийг зохион байгуулж зарлахад асуудлыг хүндрүүлээд удаагаад байгаа юм гарахгүй байгаа. Цаашид бид нар тендерийнхээ хугацаа, графикийг барьж ажиллаач ээ гэдэг дээр анхаарч ажиллах болно.

Ц.Цэнгэл: -Сангийн яам чинь тендерийн хорооны дарга нь байдаг учраас энэ дээр Сангийн яамны төрийн нарийн бичгийн дарга, сайд Алтанхуяг нэлээн тодорхой хугацаатай үүрэг өгөхгүй бол үнэхээр 6 сар өнгөрөөд 7, 8 сар байна шүү гэдгийг хэлмээр байна.

Н.Алтанхуяг: -Ойрын үед бодитой юм хийе, тэгэхгүй бол он дуусч байна шүү дээ, зуны хэдэн сар чинь дуусчих гээд байгаа учраас бид нар анхааръя. Ганболд даргаа бид нар материал бэлдээд Их Хурлын гишүүдэд өгөхөд гэмгүй юм байна. Одоо үлдэж байгаа хугацаанд бид нарт мөнгө өгөхөд байгаад байна шүүд ээ тэгээд эд нар нь хоцроод байгаад бид дүгнэлт хийгээд ажиллая. Таны хэлж байгаа хувийн хөрөнгө оруулалтыг дэмжих гэдэг бол боломжтой байгаа шүү дээ санал, санаачилга хаанаасаа гарч яаж явдаг юм би мэдэхгүй байна тийм практик байгаа. Тэгэхдээ нэг л гэм бий тэр маань буцаад төсвөөс гарах мөнгө шүү дээ цаг хугацааны асуудал байгаа.

Замын асуудлыг сайн мэдэхгүй байна тодруулаад манай Ганболд дарга 1 дэх өдөр хариу өгье.

Д.Лүндээжанцан: -Ламбаа гишүүн асуултаа асууя.

С.Ламбаа: -Нийгмийн даатгалын санг төрийн санд төвлөрүүлсэн, тэтгэврийн нэрийн дансны хууль гарч тэр нь дансанд нь нэгдэж байгаа мөнгө байгаа ч юм уу, үгүй ч юм уу байхгүй юм ярьсан эртээр телевизээр ямар ч хуримтлалгүй явж байгаа тухай. Энэ чинь эцсийн эцэст нийгмийн даатгалынхаа тогтолцоог унагаад тэгээд төр нуруун дээрээ асар их хүнд ачаалалтай болох юм биш биз хэзээ нэгэн цагт. 1960 оны 1 дүгээр сарын 1-нээс хойш төрсөн улсууд тэтгэврийн даатгалын нэрийн дансанд хуримтлалтай болж хүү тооцогдож байх ёстой шүү дээ. Энэ асуудал юу ч үгүй юм шиг ярьсан, байхгүй юм шиг. Сая Алтанхуяг сайд Нийгмийн даатгалын санг төрийн санд төвлөрүүллээ тэгэхдээ тэр хүүний тухай асуудлыг тооцож байхаар ярих шиг боллоо. Энэ чинь хүү тооцож хүүгээрээ өсөж хөдөлж байх ёстой мөнгө гэдэг утгаараа энийг асуугаад байгаа юм.

Хоёрдугаарт, төрийн албан хаагчийн хүүхдийн сургалтын зардлыг түрүүн Эрдэнэсүрэн гишүүн асуугаад байсан. Ер нь төр хариуцдаг энэ юмнуудыг манай Сангийн яам цоо шинээр ажиллаж энэ ялгавартай байдалтай хандсан энэ юмнуудыг цалин хөлс, мөнгөнд нь шингээх замаар шийдвэрлэхгүй бол зарим нь ямар юм эдэлдэг, тийм нь тийм юм эдэлдэг гэсэн ийм яриа чинь хүнд байна шүү дээ. Энэ том шинэчлэл. Тухайн жилийнх нь цалингийн тогтолцоонд шилжүүлээд ч юм уу, тийм сангаар дамждаггүй болгохгүй бол тэгээд төрийн албан хаагч болохоор үнэгүй сурдаг, яахаараа малчин хүний хүүхэд үнэгүй сурч болдоггүй юм бэ гэсэн яриа гараад байдаг юм. Ер нь энэ хөнгөлөлтүүдийг цалин хөлс, бүх юмтай нь холбож тогтолцоо нь өөрчлөх талаар Сангийн яам юм бодож байгаа юу. 

Гуравдугаарт, тендерийн асуудал түрүүн Эрдэнэсүрэн гишүүн нэлээн ярилаа. Тендерийн асуудал шалгаруулаад үнэлгээний комисс гэдэг юмаараа ороод юугаараа ч ордог юм хэн мэдлээ тэгээд Сангийн яамны хороогоор орж шийдэгдээд гардаг юм уу даа мэдэхгүй юм. Ер нь би түрүүний ярьж байгаатай санал нэг байна энэ чинь аж ахуйн нэгжүүд өрсөлдөнө шүү дээ. Аж ахуйн нэгжүүдийн өрсөлдөөн шүү дээ. Тэгээд хамгийн сайн хийсэн, хамгийн багаар хийхээр юмнууд нь шалгараад гардаг байх гэж ойлгосон одоо дахар цаана нь сайд, дарга нар албан тушаалтангууд чинь өрсөлддөг болсон юм биш үү давхар. Гараад ирсэн нь батлагдахгүй байна шүү дээ хороогоор. Тэгээд яадаг вэ гэхээр тийм хүн саатуулж байгаа, ийм хүн саатуулаад байгаа болохгүй юм гээд утасдаад энэ ерөөсөө ном журмаараа гараад ирээд хурдан хурдан явдаг болохгүй бол тэр нөхрийн, энэ нөхрийн хүн гэдэг юм яригддаг болсон байх юм энэ тендер дээр энийг сайд анхааралдаа авч маш хурдан цэгцлэхгүй бол болохгүй байна шүү дээ. Цэнхэр сумын цэцэрлэгийн барилга төсөвт суусан одоо болтол тендер нь зарлагдахгүй юм гэтэл хэзээ барих юм бэ одоо түрүүний хэлдгээр өвөл нь болоод таг болно шүү дээ төсөвт суусан барилгууд одоо хурдан хурдан тендерийг зарлаад эхлүүлж барих ажлыг хийж болохгүй юу гэсэн ийм асуулт байна.

Д.Лүндээжанцан: -Ламбаа гишүүний асуултад хариулъя. 1960 оноос хойш төрсөн хүмүүс гайхуулж байгаа шүү дээ би тэдэн төгрөгний юм төлчихөөд байж байгаа гээд. 

С.Ламбаа: -Анх энэ хуулийг санаачлаад батлуулж байх үед манай Лүндээжанцан дарга үлгэр болно гэж байсан нээрээ үлгэр болж байгаа юм шиг байна.

Д.Лүндээжанцан: -Одоо 5 жилийн дараа тэтгэврийн даатгал авсан улсууд чинь авах гээд байгаа юм, 50 хүрэх гэдэг.

С.Ламбаа: -Мөнгө нь байхгүй, хүүгээрээ өсөөд хуримтлагдах ёстой шүү дээ.

Н.Алтанхуяг: -Танай байнгын хороо энэ дээр ёстой танайхан ажлаа сайн хиймээр байна, би бол мэдэхгүй. Тэтгэврийн даатгалын тогтолцоо чинь зөв явж байна уу, буруу явж байна уу би үнэндээ мэдэхгүй. Бид хэд 90 хэдэн онд хийсэн хууль шүү дээ. Хулан гишүүн байж байх үед бид нар ярьж байгаад …

С.Ламбаа: -Наад мөнгө чинь НББХ-нд ямар асуудал тавьсан бэ гэхээр энэ мөнгө чинь төрийн мөнгөнд эргэлдээд яваад өгсөн учраас одоо нэг ч мөнгө байхгүй гэж байгаа юм.

Н.Алтанхуяг: -Одоо тэтгэврийн даатгалын сан чинь өөрийгөө авч явж байгаа юм байхгүй шүү дээ. 110 тэрбум төгрөгний 66 нь сангаасаа гарч байна, 44 нь улсын төсвөөс гарч байна ийм санг ямар сан гэх вэ, яаж өөрийгөө авч явна гэж бодох вэ. Тэгэхээр би юу хүсээд байна вэ гэхээр Баярсайхан сайдаас хүсч байгаа, өнөөдөр танаас хүсье. Энэ бодлогыг та нар минь гаргаж өгөөч ээ, салбарын. Энэ тэтгэврийн даатгалын сангийн тогтолцооны асуудлыг ёстой мэргэжилтэн, янз бүрийн хүмүүсийг урьж ирүүлж байгаад техникийн туслалцаа авч байгаад нэг цэгцэлж зөв босгож авах ёстой тэгээд төр энд ямар байдалтай цаашаа оролцож явах юм ийм сан шүү дээ. Энэ биеэ даасан сан биш. Тэгээд 60 оноос хойш төрсөн нөхдүүд хүүтэй мөнгө авна гэдэг тэр бараг лөөлөө шүү яагаад гэвэл тогтолцоо нь буруу юм чинь.

Тийм учраас хэдүүлээ энийг зөв болгож авъя, ер нь Баярсайхан сайдын яаман дээр энийг ажлын хэсэг гарсан ажиллаж байгаа юм байна лээ тэтгэврийн даатгалын тогтолцоог. Тийм учраас болгоомжлонгуй байгаа яг үнэндээ би мэдэхгүй энийг зөв болгох ёстой гэсэн ийм байр суурьтай байгаа.

Тендер Ламбаа даргаа тодорхой л юм ярихгүй бол ерөнхийдөө тендер чинь тийм байна гэвэл бас хэцүү л дээ та санал хэлээд байна лээ тодорхой тендер дээр нь асуудал нь үүссэн бол тэрийг ярья. Би төрийн нарийн бичгийн даргад хэлсэн байгаа, манай яам дундын тендерийн хорооны дарга учраас. 

Д.Лүндээжанцан: -Өнөөдөр Монгол Улсын эдийн засаг, нийгмийн хөгжлийн 2005 оны эхний 5 сарын явц байдал, тулгамдсан асуудлууд, цаашид төлөвлөж байгаа зарим арга хэмжээний талаар Сангийн сайд Н.Алтанхуяг мэдээлэл хийлээ. Манай олон гишүүд асуулт асууж хариулт авлаа. Сангийн яамны болон холбогдох бусад байгууллагын хүмүүс оролцлоо. 

Одоо бид хоног хугацаа бидэнтай харвасан сум шиг урсаж байна. Зун боллоо гээд яриад байтал нэг мэдсэн зун нь өнгөрөөд наадмын маргааш намар гээд ингээд юм нь дуусчих гээд байгаа учраас энэ оны шахуу хүлээгдэж байгаа, ялангуяа хөрөнгө оруулалттай холбоотой асуудлууд дээр манай гишүүд анхаарал хандууллаа энэ дээрээ анхаараарай.

Хоёрдугаарт, төсвийн хүрээний мэдэгдэл ярьж байгаа учраас ирэх 2006 оны төсвийн асуудал дээр нэлээн шинэчлэлийн бодлоготой ийм төсөв хэлэлцэгдэхийн нөхцөлийг бүрдүүлэх үүднээс татварынхаа шинэчлэлийн асуудлыг яаравчлах асуудал гарч ирж байна.

Мөн өнгөрсөн оны төсвийн гүйцэтгэлийн тайланг бид удахгүй хэлэлцэнэ. Сангийн яамны зүгээс манай хаврын чуулган дуустал уяатай байж байнгын харилцаатай байж энэ асуудлуудаа оруулж авах ийм шаардлага тулгарч байгаа гэдгийг анхааруулж хэлэхийг хүсч байна. Олон асуудал байгаа. Сангийн яамтай холбоогүй нэг ч асуудал байхгүй. Цөмөөрөө Сангийн яамтай холбогддог учраас уулзах газар Шерметьевийн нисэх онгоцны буудал гэдэг чинь бүх салбарын юм яригдаад Сангийн яаман дээр очиж төвлөрөх учраас та бүхэн энэ хугацаанд шаргуу дайчин, шинэлэг сэтгэлгээгээр хандаж гүйцэтгэх сахилгыг сайн бодож, хяналтаа чангаруулж ингэж ажиллах шаардлага тулгарч байна гэдгийг хэлье.

Та бүгдийн ажилд амжилт хүсье. Мэдээллийг сонслоо. Өнөөдрийн нэгдсэн хуралдаанаар хэлэлцэх асуудал дууслаа. 

Соронзон хальснаас буулгасан:

Хуралдааны нарийн

бичгийн дарга





Г.НАРАНТУЯА

